
RBC ᓄᓇᖃᖅᑳᖅᑐᒥᓂᕐᓂᑦ ᐱᓕᕆᖃᑎᖃᕐᓂᖅ
ᐅᓂᒃᑳᖅ 2023

ᓂᕈᐊᖅᑕᐅᓯᒪᔪᖅ ᐊᖅᑯᑕᐅᔪᖅ



 ᓂᕈᐊᖅᑕᐅᓯᒪᔪᖅ ᐊᖅᑯᑕᐅᔪᖅ 
ᑮᓇᐅᔭᒃᑯᕕᒃ (RBC) ᓄᓇᖃᖅᑳᖅᑐᒥᓂᕐᓂᑦ 
ᐱᓕᕆᖃᑎᖃᕐᓂᖅ ᐅᓂᒃᑳᖅ 2023
ᓄᓇᙳᐊᖅ ᖁᓚᓃᑦᑐᖅ ᐅᓂᒃᑳᕐᓂᑦ ᑕᑯᔅᓴᐅᑎᑦᑎᔪᖅ ᐊᕐᕌᒍᒥ ᑕᒪᓂ ᐅᓂᒃᑳᑦ 
ᓄᓇᖃᖅᑳᖅᑐᒥᓂᕐᓂᑦ ᓄᓇᓕᓐᓂ ᑲᓇᑕᒥ.

9 ᓯᒃᓯᑲ ᓄᓇᓕᖓ

11 ᓯᕗᓂᔅᓴᓕᐅᕐᓂᖅ ᓂᐅᕐᕈᑎᖃᕐᓂᒥᓪᓗ ᐃᓪᓗᓂᑦ

12 EPLS ᕿᔪᑦᑖᕐᕖᑦ/ᓱᓇᒃᑯᑖᖅᑖᕐᕖᑦ ᐃᓚᖏᑦ ᓄᑖᕐᒥᑦ ᓇᔪᒐᖅᑖᖅᑐᑦ

15 ᓇᐹᖅᑐᓕᒻᒨᕐᓗᓂ ᐊᑖᓂᓗ ᓇᐸᖅᑑᑉ

16 ᐊᑎᖅᓯᐅᕐᓂᖅ ᓄᓇᓕᑦᑎᓐᓂ

17 ᑐᑦᑕᕐᕕᐅᔪᖅ ᓇᔪᖅᑕᐅᑲᐃᓐᓇᖅᑐᑦ

18 ᖁᕕᐊᓲᑎᖃᕐᓂᖅ ᐱᐅᔪᕐᔪᐊᓂᒃ

19 ᓇᐹᖅᑐᓂᑦ ᓄᐊᑦᑎᓂᖅ ᓄᑖᕐᓄᑦ ᐃᖅᑲᓇᐃᔮᖑᐃᓐᓇᕐᓂᐊᖅᑐᓄᑦ

22 ᐊᓪᓚᐃᑦ "ᐅᔅᑕᑕᐅ" (Uusdaadaouw): ᓴᓇᓚᐅᖅᑕ” 
ᐱᓕᕆᐊᖑᔪᖅ

24 ᐊᖏᔪᐊᓗᒻᒥᑦ ᑕᑯᓐᓇᕐᓗᓂ, ᐊᖏᔪᐊᓗᒻᒥ ᐱᔪᒪᔭᖃᕐᓗᓂ 
ᓯᕗᓂᑦᑎᓐᓂ

26 ᒪᑭᑕᖃᑎᒌᓐᓂᖅ ᐸᕝᕕᓴᑦᑐᓄᑦ ᑲᑐᔾᔨᓗᑕ

 ᒪᑭᓴᕐᓂᖅ 
ᐊᖅᑯᑎᑯᑖᖑᕗᖅ, 
ᐊᖅᑯᑕᐅᓪᓗᓂᓗ 
ᐱᔪᒪᔭᑦᑎᓐᓂ.
ᑕᕝᕙᓂ ᐊᕐᕌᒍᒥ ᓂᕈᐊᖅᑕᐅᔪᒥᑦ ᐊᖅᑯᑕᐅᓂᐊᖅᑐᖅ ᓂᕈᐊᖅᑕᐅᔪᖅ — ᐳᕆᑎᔅ 
ᑲᓚᒻᐱᐊᒥ ᓄᓇᖃᖅᑳᖅᑐᒥᓃᑦ ᐱᓕᕆᖃᑎᖃᕐᓂᕐᒧᑦ ᐅᓂᒃᑳᖏᑦ, ᐅᓂᒃᑳᕆᔭᐅᓚᐅᖅᑐᑦ 
ᖃᓄᖅ ᓯᕗᓂᑦᑎᓐᓂ ᐋᖅᑮᓂᐊᕐᒪᖔᑕ ᓄᓇᖃᖅᑳᖅᑐᒥᓂᑦ ᐱᐅᔪᐊᓗᓐᓂᒃ, 
ᓯᓚᑐᓂᐊᓗᒻᒥ ᐱᕕᖃᕐᓂᕐᒥᓪᓗ. ᓄᓇᓕᓐᓂᑦ ᐱᓕᕆᓪᓗᑕ ᐃᑲᔪᖅᑐᒍᑦ, ᑲᑐᔾᔨᖃᑕᐅᓪᓗᑕ 
ᓄᓇᖃᖅᑳᖅᑐᒥᓂᕐᓂᑦ ᐱᓕᕆᖃᑕᐅᔪᓂᒃ ᑕᐃᒫᖑᒻᒪᑦ ᑭᓯᐊᓂ ᓯᕗᓂᑦᑎᓐᓄᑦ, ᑕᐃᒫᖏᓐᓇᕐᓗ 
ᐃᖏᕐᕋᓪᓗᑕ ᐅᑭᐅᓄᑦ 30−ᓗᐊᖅᑐᓄᑦ.

ᐱᕕᔅᓴᓕᐅᖅᑎᑦᑎᓂᖅ ᐊᑯᓂᒧᓪᓗ, ᔭᒐᓐᓂᐊᖏᖅᑐᓂᑦ ᐃᑲᔫᑎᔅᓴᓂᒃ 
ᑕᑯᓐᓇᖅᑕᐅᒋᐊᓕᒃ ᓱᓕᓂᕐᒧᑦ ᓴᐃᒻᒪᖃᑎᒌᓐᓂᕐᒧᓪᓗ ᑭᓪᓕᓯᓂᐊᖅᑏᑦ ᑲᓇᑕᒥ 92−ᖓ 
ᐱᒋᐊᕈᑕᐅᒋᐊᖃᖅᓯᒪᔪᖅ. ᐱᕙᓪᓕᐊᔾᔪᑎᕗᑦ ᓄᑖᓂᓪᓗ ᖃᓄᖅᑑᕈᑎᖃᖅᐸᓪᓕᐊᓪᓗᑕ 
ᐱᓕᕆᖃᑎᒌᓪᓗᑕ ᐱᒋᐊᕈᑎᓂᒃ ᐆᒻᒪᑎᒃᑲᓕᕐᓗᒋᑦ ᐅᖃᐅᓰᑦ ᐱᖅᑯᓰᓪᓗ ᐊᒻᒪᓗ 
ᐱᕙᓪᓕᐊᑎᑦᑎᓂᕐᒥᑦ, ᐊᒻᒪᓗ ᐅᔾᔨᓱᖅᐸᓪᓕᐊᓗᑕ ᑐᑭᖃᑦᑎᐊᖅᑐᓂᒃ ᐃᓄᓐᓄᑦ 
ᐊᑐᐃᓂᖃᕐᓂᐊᕐᓂᖏᓐᓂ ᐊᔾᔨᐅᖏᑦᑐᓂᒃ ᓴᖅᑮᓗᑎᑦ ᐃᓕᒃᑲᓐᓂᕈᓐᓇᑎᓪᓗᒋᑦ 
ᐱᕈᖅᐸᓪᓕᐊᓗᑎᒃ ᐃᓕᓐᓂᐊᓂᒃᑯᑦ ᖃᐅᑕᒪᑦ.

ᐅᓂᒃᑳᑦ ᑕᕝᕙᓂ ᐊᕐᕌᒍᒥ ᑎᑎᕋᖅᑕᐅᓯᒪᔪᓂᒃ ᓂᕈᐊᖅᑕᐅᓯᒪᔪᖅ ᐊᖅᑯᑕᐅᓂᐊᖅᑐᖅ 
ᓴᖅᑭᔮᖅᑎᑦᑎᔪᖅ ᓄᓇᖃᖅᑳᖅᑐᒥᓃᑦ ᐱᖅᑯᓯᖏᓐᓂ, ᐅᖃᐅᓯᖏᓐᓂ ᓄᓇᓕᖏᓐᓂᓪᓗ 
ᒪᑭᒃᑲᓐᓂᕈᓐᓇᑦᑎᐊᕐᓂᖏᓪᓗ, ᐊᖏᔪᐊᓘᓪᓗᑎᒃ ᓯᓚᑐᔪᐊᓘᓪᓗᑎᓪᓗ 
ᐃᓕᑦᑕᐅᒍᓐᓇᑦᑎᐊᖅᑐᓂᒃ. ᓄᑖᕐᓂᑦ ᐊᔅᓱᕈᓇᖅᑐᖅᑖᕆᐊᓖᑦ ᐃᓕᖅᑯᓯᖅᑖᕐᓂᐊᕐᓗᑎᑦ 
ᐊᔾᔨᐅᖏᑦᑐᓂᒃ, ᐆᒻᒪᐃᓐᓇᖅᑐᓂᓪᓗ ᓄᓇᖃᖅᑳᖅᑐᒥᓂᑦ ᐃᓕᖅᑯᓯᖏᓐᓂ 
ᖃᐅᔨᒪᓂᖏᓐᓂ ᐃᓅᓯᖏᓐᓂᓪᓗ ᑕᐃᒪᙵᓂ ᐃᓕᓴᕆᔭᐅᖃᑦᑕᓚᐅᙱᓐᓂᖏᓐᓂ.

ᑮᓇᐅᔭᒃᑯᕕᒃ (RBC) ᐅᐱᒋᔭᖃᑦᑎᐊᖅᑐᖅ ᑕᒪᒃᑯᓂᖓ ᓴᖅᑮᒍᓐᓇᕐᖓᑕ ᐅᓂᒃᑳᕐᓂᑦ 
ᐱᓕᕆᖃᑎᖃᑎᖃᕆᐊᖓᓗ ᓄᓇᓕᔅᓯᓐᓂ, ᑲᑐᔾᔨᖃᑎᒌᔅᓯᓐᓂ ᓇᒻᒥᓂᖁᑎᔅᓯᓐᓄᓪᓗ 
ᖃᐅᑉᐸᒧᑦ ᖃᐅᒪᓂᖅᓴᐅᖁᓪᓗᒋᑦ − ᓯᕗᒧᐊᑦᑎᐊᕐᓗᑎᑦ ᓂᕆᐅᒋᔭᖃᑦᑎᐊᑲᓐᓂᕐᓗᑎᓪᓗ.

 ᑐᓴᕋᔅᓴᖅ  

ᑕᐃᕝ ᒪᑲᐃᒥᑦ
ᐊᖏᔪᖅᑲᖅ ᐊᒻᒪᓗ ᐃᖅᑲᓇᐃᔭᖅᑎᓄᑦ ᓯᕗᓕᖅᑎ

ᓂᕈᐊᖅᓯᒪᔭᕗ ᐊᖅᑯᑎᒋᓂᐊᖅᑕᕗᑦ ᑐᙵᕕᖃᖅᑐᖅ ᐱᓕᕆᖃᑎᒌᓐᓂᒃᑯᑦ, 
ᐃᓅᖃᑎᒌᓐᓂᒃᑯᑦ ᓂᕆᐅᒋᔭᖃᕐᓂᑯᓪᓗ ᑲᑐᔾᔨᖃᑎᒌᑦᑎᐊᕐᓗᑕ 
ᓯᕗᓂᔅᓴᑎᓐᓄᑦ.

ᐃᓚᖓᓐᓂ ᐊᐅᓪᓚᖅᓯᒪᓪᓗᖓ, ᐅᖃᖃᑎᖃᕈᓐᓇᓚᐅᕋᒪ ᐱᒃᑯᓇᑦᑎᐊᖅᑐᓂᑦ 
ᓄᓇᖃᖅᑳᖅᑐᒥᓂᕐᓂᑦ ᐃᓕᓐᓂᐊᖅᑎᓂᒃ ᓴᔅᑳᑦᓱᐊᒥ, ᐅᖃᖃᑎᒋᓚᐅᖅᑐᒋᑦ 
ᒥᑭᓪᓕᑎᓚᐅᖅᑐᖓ ᐱᒃᑯᒋᑦᑎᐊᓕᖅᑐᓪᓗ.

ᒥᑭᓪᓕᑎᓚᐅᖅᑐᖓ ᑐᑭᒃᑲᓐᓂᕋᒪ ᐃᓱᒫᓘᑎᒋᔭᐅᔪᓄᑦ ᓯᓚᕐᔪᐊᒧᑦ, 
ᐊᔅᓱᕉᑕᐅᖃᑦᑕᖅᑐᑦ ᐃᓄᓐᓄᑦ ᐃᖅᑲᖅᑐᐃᕕᓕᕆᓂᕐᒥᑦ, ᐅᕕᓂᖃᑎᒋᙱᑕᒥᓪᓗ 
ᑕᐃᒪᐃᓪᓗᐊᑎᑦᑎᖏᓐᓂ, ᑭᖑᕚᕆᔭᐅᔪᓄᓪᓗ ᐊᑦᑐᖅᑕᐅᓯᒪᓂᖏᓐᓂ 
ᖁᐊᖅᓵᕈᑕᐅᓯᒪᔪᓂᒃ ᐃᓅᓱᑦᑐᓄᑦ ᐊᑐᖅᑕᐅᕙᑦᑐᓂᒃ, ᐱᒃᑯᒋᓚᐅᖅᑕᒃᑲ 
ᓂᕆᐅᒋᔭᖃᕐᓂᖏᓐᓂ ᑕᑯᔪᒪᔭᖏᓐᓂ ᓯᕗᓂᑦᑎᓐᓂ — ᓯᕗᓂᑐᐊᕆᙱᑕᑦᑎᓐᓂ, 
ᑭᓯᐊᓂ ᑭᖑᕚᕆᔭᐅᔪᓄᑦ.

ᐅᖃᖃᑎᖃᖅᑐᓂ ᐊᑐᕐᓗᒍ ᑭᓯᐊᓂ ᐊᔅᓱᕈᓐᓇᖅᑐᑦ ᐱᕕᖃᕐᓂᕗᓪᓗ 
ᒫᓐᓇᐅᔪᖅ - ᐊᖏᔪᐊᓘᒻᒪᑦ, ᐱᔭᕆᐊᑐᔪᐊᓘᓪᓗᓂᓗ ᐊᒻᒪᓗ ᑭᓱᑐᐃᓐᓇᐃᓪᓗ 
ᑲᑎᙵᓪᓗᑎᑦ ᖃᓄᑐᐃᓐᓈᓗᒃ ᐃᓅᓯᑦᑎᓐᓂ. ᒪᑭᒪᓂᕐᒥᓪᓕ ᐊᕙᑦᑎᓐᓂ, 
ᑲᒪᒋᔭᐅᖃᑦᑕᑦᑐᑦ ᑲᑎᒪᔨᓄᑦ, ᓇᓗᓇᙱᑦᑐᐊᓗᐃᑦ ᐊᑐᖃᑦᑕᖅᓯᒪᔭᕗᑦ 
ᐅᑭᐅᒐᓚᓐᓂᑦ ᓈᒻᒪᙱᒍᓐᓇᕐᖓᑕ, ᐊᖏᔪᐊᓘᓪᓗᑎᓪᓗ ᐱᔭᔅᓴᕗᑦ ᓯᕗᓂᑦᑎᓐᓂ 
ᐃᓱᒪᒋᑐᐃᓐᓇᖅᑐᒋᑦ ᐊᔅᓱᕈᓐᓇᕇᖅᑐᖅ. ᖃᐅᔨᓗᒋᑦ ᐊᐅᓚᒐᓱᐊᕐᓗᒋᓪᓗ 
ᐊᑲᐅᙱᓕᐅᕈᑕᐅᔪᑦ ᑕᒪᒃᑯᓄᖓ ᐊᔅᓱᕈᓐᓇᖅᑐᓄᑦ ᐱᓕᕆᖃᑎᒌᑦᑎᐊᕐᓗᑕ 
ᑭᓯᐊᓂ ᖃᓄᑐᐃᓐᓇᑦᑎᐊᖅ ᐃᓅᖃᑎᒌᖑᔪᒍᑦ ᐃᓱᓕᑦᑎᒍᓐᓇᕋᑦᑎᒍ 
ᐊᕕᑦᑐᓯᒪᓂᖅᐳᑦ, ᑐᙵᕕᑖᑦᑎᐊᕐᓗᑕᓗ.

ᓂᕆᐅᒋᔭᒃᑲᓕ ᐃᓱᒪᑐᒃᑲᓐᓂᕋᓱᐊᕐᓂᒃᑲ ᓯᕗᓂᑦᑎᓐᓂ ᐱᓯᒪᔭᒃᑲ 
ᓂᕈᐊᖅᓯᒪᔭᓐᓂᑦ ᐊᖅᑯᑎᒋᓂᐊᖅᑕᕐᓂᑦ—ᑕᒪᓐᓇ ᓴᐃᒻᒪᖃᑎᒌᓐᓃᓐᖔᖅᑐᖅ, 
ᐃᓚᓕᐅᔾᔨᓂᕐᒥᑦ ᑭᖑᕚᕆᔭᐅᔪᓪᓗ ᑲᑎᑎᓪᓗᒋᑦ ᓯᕗᓂᔅᓴᖃᑦᑎᐊᖁᓗᒋᑦ 
ᐅᐱᒋᓂᐊᖅᑕᒥᓂᒃ.

ᑲᓇᑕᒥ, ᓄᓇᓕᕐᔪᐊᑦᑕ ᓴᐃᒻᒪᖃᑎᒌᒐᓱᐊᕐᓂᖓ ᐊᑦᑐᐊᓂᖃᕐᖓᑕ 
ᐱᔪᓐᓇᓂᑦᑎᓐᓂ ᐋᖅᑮᒍᓐᓇᓂᑦᑎᓐᓂ ᐊᒥᓱᓂᑦ ᐊᔅᓱᕈᓐᓇᖅᑐᓂᒃ ᒫᓐᓇᐅᔪᖅ, 
ᑕᐃᒪᐃᓐᓂᖓᓐᓄᑦ ᑮᓇᐅᔭᒃᑯᕕᒃ (RBC) ᓴᐃᒪᖃᑎᒌᖃᑎᖃᕈᒪᔪᖅ 
ᐱᒻᒪᕆᐅᒋᔭᖃᖅᑐᓂᓗ.

 ᐱᓕᕆᔪᒪᒐᑦᑕ ᓴᐃᒪᖃᑎᒌᓪᓗᑕ

ᐅᑭᐅᓄᑦ ᖁᓕᓄᑦ, (RBC) ᐱᓕᕆᖃᑎᖃᖅᑐᖅ ᓄᓇᖃᖅᑳᖅᑐᒥᓂᕐᓂᑦ ᒪᑭᒪᔾᔪᑎᔅᓴᓕᐅᕐᓗᑎᒃ 
ᐱᐅᓂᖅᓴᐅᑎᒐᓱᐊᕐᓗᒍ, ᓴᐃᒪᖃᑎᒌᖏᓐᓇᕋᓗᐊᕐᓗᑕ ᐱᐅᔪᒥᑦ ᑐᑭᖃᑦᑎᐊᖅᑐᒥᓪᓗ.

ᑕᐃᒪᙵᓂ ᐊᑎᓕᐅᖅᑕᐅᓚᐅᖅᓯᒪᒻᒪᑦ ᐊᖏᖃᑎᒌᒍᑎᒃ ᒪᓕᒐᓕᐅᕐᕕᖓᓐᓂ 
ᐊᓪᓚᐃᑦ 2007−ᒥ, ᐊᒻᒪᓗ ᐅᑉᐱᕆᔭᖃᑦᑎᐊᕈᒪᓪᓗᑎᓪᓗ ᓱᓕᓂᕐᒧᑦ ᓴᐃᒻᒪᖃᑎᒌᓐᓂᕐᒧᑦ 
ᑭᓪᓕᓯᓂᐊᖅᑎᖏᑦ ᐱᒋᐊᕈᑎᖃᖁᔨᔪᓂᒃ 92−ᓂᒃ 2015−ᒥ, ᐱᓕᕆᖃᑎᖃᐃᓐᓇᖅᑐᒍᑦ 
ᓄᓇᖃᖅᑳᖅᑐᒥᓂᕐᓂᑦ ᐱᖓᓱᓂᑦ ᐱᒻᒪᕆᐅᔪᓂᒃ ᓯᕗᓪᓕᖅᐸᐅᔾᔭᐅᒋᐊᓕᓐᓂᒃ: 
ᐱᕙᓪᓕᐊᓂᖅ, ᐃᓄᐃᓪᓗ ᓄᓇᓖᓪᓗ.

ᖃᐅᔨᒪᒐᑦᑕᑦᑕᐅ ᓄᓇᖃᖅᑳᖅᑐᒥᓂᑦ ᓯᕗᓕᖅᑎᖏᑦ ᖃᐅᔨᒪᓂᖏᓪᓗ ᐱᒻᒪᕆᐅᓘᒻᒪᑕ 
ᐸᖅᑭᑦᑎᑎᓪᓗᒋᑦ ᓯᓚᕐᔪᐊᑎᓐᓂ, ᐊᒻᒪᓗ ᑐᑭᖃᑦᑎᐊᖅᑐᓂᒃ ᑲᑎᒪᑎᑦᑎᖃᑦᑕᕐᖓᑕ 
ᓄᓇᖃᖅᑳᖅᑐᒥᓂᕐᓂᑦ ᐊᑐᕆᐊᖃᓪᓚᕆᒻᒪᑕ ᓄᓇᓕᕐᔪᐊᑎᓐᓄᑦ ᑲᔪᓯᓂᐊᖅᑎᓗᒍ 
ᓯᕗᓂᑦᑎᓐᓄᑦ. ᐊᑯᓂᐊᓗᒃ ᑲᒪᔨᐅᓪᓗᑎᑦ ᑲᓇᑕᒥ ᑲᒻᐸᓂᐅᓪᓗᑎᒃ, ᐱᒻᒪᕆᐊᓗᒋᒐᑦᑎᒍ 
ᐃᑲᔪᖅᑐᐃᒋᐊᖃᕐᓂᖅ ᐱᓕᕆᖃᑎᖃᕐᓂᓪᓗ ᓄᓇᖃᖅᑳᖅᑐᒥᓃᑦ ᓄᓇᓕᖏᑦ 
ᐃᓚᓕᐅᔾᔭᐅᓂᖅᓴᐅᓗᑎᑦ ᐊᖅᑯᑎᒋᔭᖏᓐᓂ − ᐸᖅᑭᑦᑎᕙᑦᑐᓂᒃ ᓄᓇᖏᓐᓂ, ᐃᒪᖏᓐᓂ 
ᓯᓚᖓᓐᓂ ᓯᕗᓂᑐᖄᓗᑦᑎᓐᓅᖓᓪᓗᓂᓗ.

ᐊᒥᓱᓂᑦ ᑕᑯᓂᐊᖅᑐᑎᑦ ᐆᑦᑑᑎᖏᓐᓂ ᑮᓇᐅᔭᒃᑯᕖᑦ (RBC) ᐱᓕᕆᐊᕆᓯᒪᔭᖏᓐᓂ 
ᑖᒃᑯᓂᖓ ᐅᓂᒃᑳᕐᓃᑦᑐᓂᑦ. ᐃᑲᔪᖅᑐᐃᒐᓗᐊᖅᑲᑕ ᐃᓅᓱᑦᑐᓂᒃ ᑕᕐᕆᔭᓕᐅᖅᑎᓂᒃ 
ᑮᓇᐅᔭᒃᑯᕕᑎᒍᑦ (RBC) ᓴᖅᑭᐸᓪᓕᐊᔪᑦ ᓄᓇᖃᖅᑳᖅᑐᒥᓃᑦ ᑕᕐᕆᔭᓕᐅᖅᑐᑦ 
ᑐᓂᕐᕈᓯᐊᖅᑐᑎᑦ, ᐱᕙᓪᓕᐊᓂᒃᑯᑦ ᓴᐃᒻᒪᖃᑎᒌᑉᐸᓪᓕᐊᔪᑦ ᐱᔨᑦᑎᖅᑕᐅᓪᓗᑎᑦ 
ᑖᒃᑯᐊᑦᑕᐅ (We Wai Kai) ᐊᓪᓚᐃᑦ, ᐅᕝᕙᓘᓐᓃᑦ ᒪᑭᒪᔾᔪᑎᔅᓴᓕᐅᖅᑐᑦ ᑭᖑᕚᑦᑎᓐᓄᑦ 
ᐊᖅᑯᑎᖃᖅᑐᑎᑦ ᑮᓇᐅᔭᒃᑯᕕᒻᒥ (RBC) ᓯᕗᓂᑦᑎᓐᓂ ᓴᖅᑭᕈᒫᖅᑐᑦ ᓄᓇᖃᖅᑳᖅᑐᒥᓂᕐᓄᑦ 
ᐃᓅᓱᑦᑐᓄᑦ ᐃᓕᓐᓂᐊᕈᑎᓄᑦ ᐊᑭᓕᐅᑎᔅᓴᓂᒃ. ᐅᐱᒋᑦᑎᐊᖅᑕᒃᑲ ᑕᒪᒃᑯᐊ 
ᑲᔪᓯᕙᓪᓕᐊᖏᓐᓇᖅᑐᑦ ᐃᑲᔪᖅᑐᖅᑕᑦ ᓄᓇᖃᖅᑳᖅᑐᒥᓃᑦ ᐱᔨᑦᑎᖅᑕᐅᔪᑦ ᓄᓇᓕᖏᓪᓗ.

ᓯᕗᒧᐊᖃᑎᒌᑉᐸᓪᓕᐊᒐᑦᑕ, ᑮᓇᐅᔭᒃᑯᕕᒃ (RBC) ᑮᓇᐅᔭᒃᑯᕕᓕᐅᕈᒪᒻᒪᑕ 
ᐃᑲᔪᖅᑐᐃᒍᓐᓇᖅᑐᓂᒃ ᓴᙵᑎᑉᐸᓪᓕᐊᔪᓂᒃ ᐱᓇᓱᐊᖅᑐᓂᓪᓗ ᓄᓇᖃᖅᑳᖅᑐᒥᓂᕐᓂᑦ, 
ᐃᓚᒋᔭᐅᓗᑕᓗ ᓴᖅᑮᕙᓪᓕᐊᓂᖏᓐᓂ ᐃᓄᓯᕐᒥᓂᒃ ᐅᐱᒋᔪᓇᖅᑕᒥᓂᒃ. 
ᓂᕈᐊᖅᓯᒪᓂᑦᑎᓐᓂ ᐊᖅᑯᑎᒋᓂᐊᖅᑕᑎᓐᓂ ᐱᕙᓪᓕᐊᑎᓪᓗᑕ, ᐱᓕᕆᓂᐊᕐᓂᕋᖅᑐᖓ 
ᑮᓇᐅᔭᒃᑯᕕᒻᒦᓐᖔᕐᓗᖓ (RBC) ᐊᑐᐃᓐᓇᐅᓂᐊᖅᑐᖓ, ᐱᓕᕆᖃᑎᖃᕐᓗᑕ 
ᓄᓇᖃᖅᑳᖅᑐᒥᓂᕐᓂᑦ ᓄᓇᓕᓐᓂᓪᓗ. 

 ᑐᓴᕋᔅᓴᖅ 

ᐱᐅᓪ ᐹᓐᑕᐃᓐᒥᑦ
ᐅᖃᐅᔾᔨᒋᐊᖅᑎ, ᑮᓇᐅᔭᒃᕕᒻᒥ (RBC) ᓄᓇᖃᖅᑳᖅᑐᒥᓂᕐᓄᑦ ᑮᓇᐅᔭᓕᕆᓂᕐᒧᑦ 
ᐱᔨᑦᑎᕋᖅᑎ

ᓄᓇᖃᖅᑳᖅᑐᒥᓂᑦ ᓯᕗᓂᕆᒐᑦᑎᒍ. ᑕᒪᒃᑯᐊ ᐅᖃᐅᓰᑦ ᐃᓱᒪᒋᓪᓗᒋᑦ, 
ᐊᒥᓱᓂᑦ ᐃᖅᑲᐃᓚᐅᖅᑐᖓ ᑲᔪᓯᑦᑎᐊᖅᓯᒪᔪᓂᒃ—ᐱᕙᓪᓕᐊᓂᕐᒥᑦ, 
ᐃᓕᓐᓂᐊᖅᑐᓕᕆᓂᕐᒥᑦ, ᓇᒻᒥᓂᖃᖅᑐᑦ ᐱᓕᕆᖃᑕᐅᓂᖏᑦ, ᐋᖅᑭᔅᓱᐃᓂᖅ 
ᑕᒻᒪᖅᑕᐅᓯᒪᔪᒥᓂᕐᓂᑦ ᐅᐊᑦᑎᐊᕈ—ᑕᒪᒃᑯᐊᓕᒫᑦ ᓄᓇᖃᖅᑳᖅᑐᒥᓃᑦ ᑲᓇᑕᒥ, 
ᐅᐊᑦᑎᐊᕈᖅᑎᑑᒐᓗᐊᖅ, ᐱᒻᒪᕆᐅᔪᒥᑦ ᓂᐱᖃᕐᖓᑕ, ᑐᓴᖅᑕᐅᓕᖅᑐᑎᓪᓗ 
ᑕᒪᒃᑯᐊ ᑐᓴᕆᐊᓕᓐᓂᑦ.

ᐊᑐᐃᓐᓇᓕᐅᕐᓂᕐᒥᑦ ᑭᓱᑐᐃᓐᓇᕐᓂᑦ, ᐊᒥᓱᓂᒃ ᐅᖃᖃᑎᒌᔅᓯᒪᔪᒍᑦ ᓇᒥᑐᐃᓐᓈᓗᒃ, 
ᑕᑯᔅᓴᐅᑦᑎᐊᖅᑐᑦ ᓄᓇᖃᖅᑳᖅᑐᒥᓂᑦ ᐊᔪᖅᓴᖏᑦᑎᐊᖅᑐᖅ ᓴᓇᒐᓱᐊᕐᓂᕐᒥᑦ 
ᐊᔾᔨᐅᖏᑦᑐᓂᒃ.

ᐃᓕᓐᓂᐊᖅᑐᓕᕆᓂᕐᒥᑦ, ᑕᑯᓯᒪᔪᖓ ᓄᓇᖃᖅᑳᖅᑐᒥᓂᕐᓂᑦ, 
ᖃᐅᔨᒪᔭᐅᙱᑦᑐᑦ ᖃᑦᑎᐅᒻᒪᖔᑕ, ᐃᓕᓐᓂᐊᑲᓐᓂᕋᓱᐊᖅᑐᓂᒃ 
ᓯᓚᑦᑐᖅᓴᕐᕕᒻᒥ ᓄᓇᖏᓐᓂ ᓯᓚᑦᑐᖅᓴᕐᕕᔾᔪᐊᒥᓗ. ᐊᑎᓕᐅᖃᑕᐅᓯᒪᔪᑦ 
ᖃᓄᐃᑦᑐᑐᐃᓐᓈᓗᓐᓂᒃ ᐃᓕᓐᓂᐊᖅᑐᓂᒃ, ᒪᓕᒐᓕᕆᓂᕐᒥᑦ, 
ᐋᓐᓂᐊᖅᑐᓕᕆᓂᕐᒥᑦ, ᐄᔭᒐᓕᕆᓂᕐᒥᑦ, ᖃᐅᔨᓴᖅᑐᓕᕆᓂᕐᒥᑦ, 
ᐃᓕᓐᓂᐊᖅᑐᓕᕆᓂᕐᒥᑦ, ᓴᓇᙳᐊᕐᓂᕐᒥᑦ, ᐊᐅᓚᐅᓯᕆᓂᕐᒥᑦ ᐃᓅᓯᓕᕆᓂᕐᒥᑦ 
ᐊᒥᓱᕈᖅᐸᓪᓕᐊᑐᐃᓐᓇᖅᑐᑯᓘᓪᓗᑎᓪᓗ. ᒨᕆ ᓯᓐᑭᓕᐅ, ᐃᔅᓯᕙᐅᑕᖅ ᓱᓕᓂᕐᒧᑦ 
ᓴᐃᒻᒪᖃᑎᒌᓐᓂᒧᑦ ᑭᓪᓕᓯᐊᖅᑎᓄᑦ, ᐅᖃᓚᐅᖅᓯᒪᒻᒥᒻᒪᑦ ᐱᐅᔪᐊᓗᒻᒥ, 
“ᐃᓕᓐᓂᐊᖅᑐᓕᕆᓂᕐᒧᑦ ᐱᐅᙱᑦᑐᒨᔾᔪᑎᖃᓚᐅᖅᑐᒍᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᐅᔪᒨᕐᓂᐊᕆᕗᒍᑦ.” ᑕᒪᓐᓇᓗ ᓱᓕᓪᓗᓂ. ᖃᐅᑕᒫᑦᑎᐊᖅ ᐃᓄᖁᑎᕗᑦ ᓴᖅᑮᕙᑦᑐᑦ 
ᐱᕕᖃᑐᐊᕋᐃᒻᒪᑕ ᐃᓱᒪᒋᔭᐅᓗᐊᖃᑦᑕᙱᓗᐊᖅᑐᓂᒃ ᑲᓇᑕᒥ, ᑲᔪᓯᑦᑎᐊᐸᑦᑐᑦ.

ᓇᒻᒥᓂᖃᖅᑎᐅᔪᓂᒃ ᐱᓕᕆᖃᑎᖃᖅᑐᓂ ᐊᓯᔾᔨᐸᓪᓕᐊᔪᑦ 
ᐱᐅᔪᐊᓗᑦᑎᒍᑦ. ᓇᒻᒥᓂᖃᖅᑎᐅᔪᑦ ᑐᑭᓯᓕᖅᑐᑦ ᐃᑲᔫᑎᖃᕐᓂᖅᓴᐅᒻᒪᑕ 
ᐱᓕᕆᖃᑎᖃᒃᑲᓐᓂᕆᐊᖃᕐᓂᖏᓐᓂ ᐊᓪᓚᓂᑦ, ᐊᓪᓚᖓᔪᓂᒃ ᐃᓄᓐᓂᓪᓗ 
ᐅᖓᓯᑦᑐᒥᑦ ᐃᓄᑑᓗᑎᑦ ᐊᐅᓚᑎᒐᓱᐊᙱᓪᓗᒋᑦ, ᐊᒻᒪᓗ ᑮᓇᐅᔭᒃᑯᕕᒃ 
(RBC) ᐱᓕᕆᖃᑎᖃᖅᐳᑦ. ᑐᑭᓯᑎᑦᑎᑲᓐᓂᕋᓱᐊᕐᓂᖅ ᓄᓇᖃᖅᑳᖅᑐᒥᓂᕐᓂᑦ 
ᐱᓕᕆᖃᑎᖃᕐᓂᐊᕐᓗᑎᑦ, ᐊᓯᔾᔨᕆᐊᖃᕐᖓᑕ ᐅᐊᑦᑎᐊᕈ ᐱᖁᔭᐅᓚᐅᖅᓯᒪᔪᑦ 
ᐊᓯᔾᔨᐸᓪᓕᐊᓕᕐᖓᑕ ᑕᒪᒃᑯᐊ.

ᐅᐊᑦᑎᐊᕈ ᐱᑲᒻᒪᑦᑕᒥᓂᕐᓂᑦ ᐋᖅᑮᓇᓱᐊᕐᓗᓂ, ᓄᓇᖃᖅᑳᖅᑐᒥᓂᑦ, ᐱᒋᐊᖅᓯᒪᔪᕐᔪᐊᖑᒻᒪᑕ 
ᑎᒍᓯᒃᑲᓐᓂᕋᓱᐊᖅᑐᑎᑦ ᓄᓇᓕᖏᓐᓂ ᑲᒪᓪᓗᑎᑦ ᐋᓐᓂᕈᑕᐅᓯᒪᔪᓂᒃ ᒪᒥᓴᕐᓂᒥᓪᓗ. 
ᐅᐊᑦᑎᐊᕈᕐᓂᓴᓗᓐᓂᒃ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᒥᓂᕐᓄᑦ ᐊᖏᕈᑕᐅᓯᒪᔪᑦ, 
ᓱᓕᓂᕐᒧᑦ ᓴᐃᒻᒪᖃᑎᒌᓐᓂᒧᓪᓗ ᑭᓪᓕᓯᓂᐊᖅᑏᑦ (TRC) ᐅᓂᒃᑳᖓ ᐊᒻᒪᓗ 94 
ᐱᒋᐊᕈᑕᐅᖁᔭᐅᓯᒪᔪᑦ, ᐅᓂᒃᑳᑦ ᔭᒐᓯᒪᔪᓂᒃ ᐃᓄᐊᖅᑕᐅᓯᒪᔪᓂᓪᓗ ᓄᓇᖃᖅᑳᖅᑐᒥᓂᕐᓂᑦ 
ᐊᕐᓇᓂᑦ ᓄᑲᑉᐱᐊᓂᓪᓗ, 1960−ᖏᓐᓃᑦᑐᓂᒃ ᖃᓄᐃᓐᓂᐅᓚᐅᖅᓯᒪᔪᓂᒃ ᐊᒻᒪᓗ 
ᐃᓕᓐᓂᐊᕆᐊᖅᑎᑕᐅᔪᒥᓂᕐᓄᑦ ᐊᑭᓕᐅᑎᒥᓃᑦ, ᓱᕈᓯᕐᓂᑦ ᐱᔪᓐᓇᐅᑎᖃᕐᓂᖏᓐᓄᑦ 
ᐊᖏᕈᑕᐅᔪᒥᓃᑦ ᐊᒻᒪᓗ ᐱᓕᕆᐊᖑᔪᑦ ᓇᓗᓇᐃᒃᑯᑎᖃᙱᑦᑐᑦ ᐃᓗᕖᑦ ᑲᓇᑕᒥ 
ᓇᒥᑐᐃᓐᓈᓗᒃ — ᑕᒪᒃᑯᐊ ᐱᐅᙱᑦᑐᑦ ᓴᐃᒻᒪᕈᑕᐅᒋᐊᖃᓕᕐᖓᑕ ᒪᑭᒪᕈᑕᐅᓗᑎᓪᓗ 
ᓄᖑᑉᐸᓪᓕᐊᓂᐊᕐᖓᑕ. ᐃᔅᓯᕋᕐᔪᐊᖅ ᐳᕌᓐᓴᔅ ᓂᐅᕐᕈᓚᐅᕐᓂᖓ ᑲᓇᑕᒧ, ᐊᓯᖏᓐᓄᓪᓗ 
ᓄᓇᓕᓐᓄᑦ 2022−ᒥ ᐃᓱᒪᒋᔭᐅᔪᓐᓃᕐᕕᐅᔪᒪᓪᓗᓂ ᐱᑦᑎᐊᖅᑕᐅᖃᑦᑕᖏᓐᓂᑯᒥᓂᕐᓄᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᓄᑦ, ᐊᖏᔪᐊᓗᒻᒥᑦ ᐊᓪᓗᕆᐊᓚᐅᖅᑐᖅ ᐱᐅᓂᖅᓴᒧᑦ. 
ᐅᖃᓚᐅᖅᑐᖅ ᐃᓄᐃᑦ ᓲᕐᓗ ᓄᖑᑕᐅᒐᓱᐊᓚᐅᖅᑐᑦ ᓇᓗᓇᐃᕋᔅᓴᐅᖏᒻᒪᕆᑦᑐᑦ 
ᐅᖃᕋᓱᐊᕐᓗᒍ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᐃᖅᑲᖅᑐᐃᕕᒻᒥ ᐊᒻᒪᓗ TRC, 
ᐊᑦᑐᐃᓂᖃᖅᓯᒪᓪᓚᕆᑦᑐᓂᓗ ᓯᕗᓂᔅᓴᑎᓐᓂ ᑕᒪᒃᑯᐊ ᑲᓇᑕᒥᐅᑕᐃᑦ ᐃᓅᓯᖏᑦ 
ᐸᖅᑭᑦᑎᓂᖏᓐᓂ ᑲᒪᑦᑎᐊᕐᓂᖏᓐᓂᓪᓗ ᐅᖃᐅᓯᑦᑎᓐᓂ ᐱᖅᑯᓯᑦᑎᓂᓪᓗ.

ᐊᖅᑯᑎᔅᓴᕐᓕ ᑕᑯᒥᓇᓐᓂᖅᓴᓪᓚᕆᐅᓕᖅᑐᖅ ᒫᓐᓇ. ᐊᑕᐅᓯᑐᐊᕐᒨᖅᑐᒍᑦ, ᓯᕗᒧᑦ, 
ᓂᕆᐅᓐᓂᖃᖅᑐᑕ ᐱᓇᓱᐊᕈᒪᓪᓗᑕᓗ. ᓄᓇᖃᖅᑳᖅᑐᒥᓂᑦ ᓯᕗᓂᔅᓴᕗᑦ. 

ᑭᒃᑰᓂᖏᓐᓂ ᓇᓗᓇᐃᖅᓯᓂᖅ — ᓂᕈᐊᖅᑕᐅᓯᒪᔪᖅ ᐊᖅᑯᑕᐅᔪᖅ |  7



ᒪᑭᒪᔾᔪᑏᑦ
ᑮᓇᐅᔭᓕᕆᓂᕐᒧᑦ 
ᐱᔨᑦᑎᕋᐅᑏᑦ

ᑑᑭᔅ ᐊᔾᔨᓕᐅᕆᔨᒃ



 ᓯᒃᓯᑲ ᐊᖏᕈᑕᐅᓯᒪᔪᖅ: 
ᓱᓕᓂᖅ, ᐃᖅᑲᖅᑐᐃᕕᓕᕆᓂᖅ 
ᐃᓕᓐᓂᐊᖅᑐᓕᕆᓂᕐᓗ ᐱᒋᐊᓕᖅᑐᑦ

“ᓯᕗᓂᔅᓴᖏᑦ ᓯᒃᓯᑲ.” ᑕᐃᒫᒃ ᐊᖏᔪᖅᑳᖅ ᐅᐃᕋᐃ ᑯᕉᐳᑦ 
(ᐊᖏᔪᖅᑲᖅ ᐊᓪᓚᒃ) ᐅᖃᓚᐅᖅᓯᒪᔪᖅ ᐅᖃᐅᓯᖃᖅᑐᓂ 
ᖃᓄᐃᓕᖓᓕᕐᓂᖏᓐᓂ ᓄᓇᑖᕈᑎᒧᑦ ᐊᖏᕈᑎᖓᓐᓂ ᓯᒃᓯᑲ 
ᐊᑎᓕᐅᖅᑕᐅᒻᒪᑦ ᔫᓂᐅᓚᐅᖅᑐᒥ. ᐊᑎᓕᐅᖅᑕᐅᓚᐅᖅᓯᒪᔪᖅ 
ᐸᓚᒃᐳᑦ (Blackfoot) ᐊᖏᕈᑎᖓ, ᐸᓚᒃᐳᑦ 7−ᖑᓪᓗᓂ 
ᐊᖏᕈᑎᖓ (ᐊᖏᕈᑦ) ᐊᑎᓕᐅᖅᑕᐅᓚᐅᖅᓯᒪᔪᖅ 1877−ᒥ. 
1910−ᒥ, ᑲᓇᑕᐅᑉ ᒐᕙᒪᒃᑯᖏᑦ ᓯᖁᒥᑦᑎᓚᐅᖅᓯᒪᔪᑦ 
ᐊᖏᕈᑎᖓᓐᓂ ᒪᓕᒐᕐᒥᑦ ᓯᖁᒥᑦᑎᓗᑎᑦ ᓂᐅᕐᕈᑎᖃᓚᐅᕐᖓᑕ 
ᐊᕝᕙᖓᓐᓂ ᓯᒃᓯᑲ ᐊᓪᓚᐃᑦ ᓄᓇᖓᓐᓂ ᓴᓂᕐᕙᖅᑕᐅᓯᒪᔪᒥᑦ. 
ᑕᐃᔅᓱᒪᓂ ᒪᓕᒐᕐᓂᑦ ᑕᐃᒪᐃᖁᔭᐅᓚᐅᖅᓯᒪᙱᒻᒪᑕ ᓯᒃᓯᑲ 
ᒪᓕᒐᓕᕆᔨᑦᑖᕐᓗᑎᑦ ᑮᓇᐅᔭᓂᑦ ᐱᓇᓱᐊᕐᓗᑎᑦ, ᐊᐳᕈᑎᖃᖅᓯᒪᔪᑦ 
ᐅᑭᐅᓄᑦ 50−ᓄᑦ, ᑭᓯᐊᓂᓕ 1960−ᒥ, ᓯᒃᓯᑲ ᑮᓇᐅᔭᖅᑖᕈᑎᔅᓴᒥᑦ 
ᐃᖅᑲᖅᑐᐃᕕᒃᑰᑎᑦᑎᓕᓚᐅᖅᓯᒪᔪᑦ. ᐃᓱᖓᓂᑦ ᐅᐊᑦᑎᐊᕈᑐᖄᓗᒃ 
ᐱᓕᕆᓂᑦᑎᓐᓂ 62−ᓂᒃ ᐅᑭᐅᓂᒃ, ᓯᒃᓯᑲ ᓴᓂᕐᕙᐃᓯᒪᓕᖅᑐᑦ 
ᑮᓇᐅᔭᓂᒃ $1.3 ᐱᓕᐊᓂᒃ ᐊᖏᕈᑕᐅᓯᒪᔪᓂᒃ.

“ᑕᑯᓐᓇᑕᖅᑕᕋ ᓯᒃᓯᑲ ᑕᑯᓐᓇᖅᑐᒋᓪᓗ ᖃᓄᖅ ᐃᓄᖁᑎᒃᑲ 
ᐊᓪᓚᐃᑦ ᐃᓅᓯᖃᑦᑎᐊᕈᓐᓇᕐᒪᖓᑕ,” ᐊᖏᔪᖅᑲᖅ ᑯᕉᐳᑦ 
ᐅᖃᖅᑐᓂ. “ᐅᓂᒃᑳᑦᑐᐊᕙᒃ ᖁᕕᐊᓇᕋᓗᐊᖅᑲᑦ ᑭᓯᐊᓂ 
ᓱᓕᙱᑐᐃᓐᓇᕆᐊᓕᒃ. ᓯᕗᒧᐊᖃᑎᖃᕐᓂᐊᖅᑲᑕ ᑲᓇᑕᒥ 
ᐱᓕᕆᖃᑎᖃᕐᓗᑎᑦ, ᓯᕗᒧᐊᒋᐊᖃᖅᑐᒍᑦ ᓱᓕᑦᑎᐊᖅᑐᓂᓪᓗ 
ᐅᖃᕐᓗᑕ,” ᐅᖃᓯᖓᖅᑐᓂ. ᑕᑯᓐᓇᑎᓪᓗᒍᑦ 
ᖁᕝᕙᓯᓐᓂᖅᓴᒥᑦ ᐱᔪᒪᓂᖏᓐᓂ ᐃᓄᖁᑎᖏᑦ, ᐊᓪᓚᐃᑦ 
ᑕᐃᒫᒃ ᐊᐃᕙᖃᑎᖃᓚᐅᖅᓯᒪᒻᒪᑕ ᓄᓇᑖᕈᑎᔅᓴᓄᒃ 
ᖁᕝᕙᓯᑦᑐᓂᑦ ᐱᔪᒪᓪᓗᑎᑦ ᐊᓪᓚᓕᒫᑦᑎᐊᕐᓄᑦ ᑲᓇᑕᒥ 
ᖁᕝᕙᓯᑦᑐᓂᑦ ᐊᖏᖃᑎᒌᑦᑐᑎᑦ, ᐊᖏᔪᑐᐃᓐᓇᐅᖏᑦᑐᒥᑦ 
ᑭᓯᐊᓂᑦᑕᐅ ᐋᖅᑭᔅᓯᒪᓂᖓᓂ, ᐊᖏᓪᓕᒋᐊᖅᑐᓂᓗ 
ᓇᓗᓇᐃᖅᑕᐅᓯᒪᓂᖏᑦ.

ᐱᓕᒻᒪᔅᓯᒪᑦᑎᐊᖅᑐᑎᑦ ᐊᐃᕙᖃᑎᖃᓚᖅᓯᒪᒻᒪᑕ ᐊᑕᐅᓯᐊᕕᑦᑐᑎᑦ 
ᐊᑭᓕᖅᑕᐅᒻᒪᑕ ᑲᓇᑕᒥ ᐊᔾᔨᐅᖏᑦᑐᓕᓂᖅᐹᐅᓚᐅᖅᑐᖅ. ᓯᒃᓯᑲ 
ᐊᐃᕙᔾᔪᑎᖃᖅᑐᑎᑦ, ᑮᓇᐅᔭᐃᑦ ᓴᓂᕐᕙᔅᓴᐃᓐᓇᕆᐊᖃᓚᐅᙱᑦᑐᑦ 
ᐸᐸᑕᐅᓗᑎᑦ. ᑕᐃᒪᐃᒍᒪᓚᐅᖅᑐᑦ ᓱᓕ ᐊᒻᒪᓗ ᐋᖅᑮᓗᑎᑦ 
ᑎᓴᒪᓂᒃ "ᐴᔅᓴᓂᒃ" ᒪᓕᓐᓂᐊᖅᑐᓂᒃ ᓯᕗᓪᓕᖅᐸᐅᑎᔪᒪᔭᖏᓐᓂ 
ᐊᓪᓚᐃᑦ: ᓴᓂᕐᕙᖅᑕᐅᓗᑎᑦ ᑮᓇᐅᔭᐃᑦ ᑐᑯᒫᖑᓗᒋᑦ, ᓄᓇᓕᓐᓂᑦ 
ᐱᕙᓪᓕᐊᓗᑎᑦ, ᑐᓂᐅᖅᑲᖅᑕᐅᓗᑎᑦ ᓄᓇᖃᖅᑲᑎᒌᓐᓄᑦ ᐊᒻᒪᓗ 
ᓄᓇᒧᑦ ᑮᓇᐅᔭᓂᑦ.

ᐃᖅᑲᓇᐃᔭᖅᑎᖏᑦ ᑮᓇᐅᔭᒃᑯᕕᒻᒥ (RBC), ᐊᐅᓚᑕᐅᓪᓗᑎᑦ 
ᑮᓇᐅᔭᒃᑯᕕᒃ (RBC) ᑐᖅᑯᖅᑕᐅᓯᒪᔪᓂᒃ (Royal Trust ’s 
Anthony Wright) ᐋᓐᑕᓂ ᕋᐃᑦ ᐊᒻᒪᓗ ᑮᓇᐅᔭᒃᑯᕕᒃ (RBC) 
ᐱᓕᑉᔅ, ᕼᐊᒍ ᐊᒪᓗ ᓄᐊᑦ ᒍᐊᑦ ᑭᓯᒃ, ᐅᐱᒋᔭᖃᑦᑎᐊᖅᑐᑦ 
ᐱᓕᕆᖃᑎᖃᕈᓐᓇᕐᓂᖏᓐᓂ ᓯᒃᓯᑲᓂᑦ. ᑮᓇᐅᔭᓕᕆᓂᕐᒧᑦ 
ᐱᓕᕆᖃᑎᒋᒐᓗᐊᖅᑐᒋᑦ, ᐊᕐᕌᓂ, ᑮᓇᐅᔭᒃᑯᕕᒃ (RBC) 
ᑐᓂᓯᓚᐅᖅᓯᒪᔪᑦ $50,000−ᓂᑦ ᓴᖅᑮᓪᓗᑎᓪᓗ ᑮᓇᐅᔭᒃᑯᕕᒻᒥᑦ 
(RBC) ᓄᓇᖃᖅᑳᖅᑐᒥᓂᕐᓄᑦ ᐋᓐᓂᐊᓲᖅᑎᔅᓴᐅᓂᕐᒧᑦ 
ᐃᓕᓐᓂᐊᖅᑐᓄᑦ ᐃᑲᔪᖅᑐᐃᔾᔪᑎᔅᓴᓂᒃ ᑮᓇᐅᔭᖅᑎᒍᑦ, 
ᐃᑲᔫᑎᖃᕋᔭᖅᑐᖅ ᓯᒃᓯᑲ ᐃᓕᓐᓂᐊᖅᑎᓄᑦ ᐋᓐᓂᐊᓲᖅᑎᔅᓴᐅᓂᕐᒧᑦ 
ᓄᓇᖃᖅᑳᖅᑐᒥᓃᑦ ᓄᓇᓕᓐᓂ (Iiyikinaami — ᑕᕐᓂᒃᑯᑦ 
ᐃᑲᔪᖅᑎ) ᐱᓕᕆᖃᑎᖃᖅᑐᑎᑦ ᑖᒃᑯᓂᖓ ᓯᓚᑦᑐᖅᓴᕐᕕᓐᓂᑦ  
(Old Sun Community) ᐊᒻᒪᓗ ᓯᓚᑦᑐᖅᓴᕐᕕᔾᔪᐊᖓᓐᓂ ᑲᐅᒍᕆᒥ.

“ᑖᓐᓇ ᐊᖏᕈᑎᒃ ᓯᒃᓯᑲ ᐊᓪᓚᓄᑦ ᐃᓕᓴᖅᓯᓯᒪᔪᖅ ᐅᑭᐅᓂᒃ 
33−ᑐᐃᓐᓇᕐᓂᑦ ᐊᑎᓕᐅᓚᐅᖅᓯᒪᑎᓪᓗᒋᑦ ᐸᓚᒃᐳᑦ (Blackfoot) 
ᐊᖏᕈᑎᖓᓂ, ᑲᓇᑕ ᓯᖁᒥᑦᑎᒌᓚᐅᖅᓯᒪᔪᖅ ᐱᓕᕆᐊᒥᓂᒃ 
ᐅᓗᕆᐊᓇᖅᑐᒻᒪᕆᐊᓗᓐᓂᑦ ᐅᑭᐅᓄᑦ 112-ᓅᖓᔪᓂᒃ,” ᐅᖃᖅᑐᓂ 
ᕋᐃᑦ, ᑐᑦᑕᕕᒻᒥ ᐊᖏᔪᖅᑳᑉ ᑐᖏᓕᖓ ᓄᓇᖃᖅᑳᖅᑐᒥᓂᕐᓂᑦ 
ᐊᔪᖅᓴᖏᑦᑐᓂᒃ, ᐃᓚᓯᓪᓗᓂᓗ, “ᑮᓇᐅᔭᒃᑯᕕᐅᓪᓗᓂ 
(RBC Royal Trust) ᐸᐸᑦᑎᔨᐅᓪᓗᑎᑦ ᑎᒃᑯᐊᖅᓯᓂᕐᒥᑦ 
ᐊᖏᖅᓯᒪᔪᑦ ᑲᑎᒪᔨᐅᓂᐊᖅᑐᓂᒃ ᑕᒪᒃᑯᓄᖓ ᑮᓇᐅᔭᓂᒃ, 
ᐊᖏᕈᑕᐅᓯᒪᔪᑦ ᒪᓕᒐᐃᓪᓗ ᐃᖅᑲᐃᑎᑦᑎᔾᔪᑕᐅᖁᔭᒃᑲ 
ᐊᖏᕈᑎᒥᑦ ᓄᓇᖃᖅᑳᖅᑐᒥᓂᕐᒥᑦ ᒪᓕᑦᑕᐅᒋᐊᖃᕐᓂᖏᓐᓂ 
ᐅᑉᐱᕆᔭᐅᑦᑎᐊᕐᓗᑎᓪᓗ, ᐊᒻᒪᓗ ᑕᑯᑎᑦᑎᓂᐊᖅᑐᔅᓴᐅᕗᖅ 
ᑕᒪᒃᑯᓇᙵᑦ ᓈᓚᒋᐊᖃᕐᓂᖏᓐᓂ, ᑮᓇᐅᔭᒃᑯᕕᒻᒥ  
(RBC Royal Trust) ᐸᐸᑦᑎᔪᑦ ᐱᔨᑦᑎᕋᖅᑕᒥᓄᑦ 
ᐊᑐᐃᓐᓇᖃᕐᓂᖏᓐᓂ ᐱᓕᕆᔨᖏᓪᓗ ᑲᔪᑎᑦᑎᕙᑦᑐᑦ ᐊᑐᕈᒪᔭᖏᓐᓂ.”

ᐊᖏᔪᖅᑳᖅ ᐅᕋᐃ ᑯᕉᐳᑦ ᐊᒻᒪᓗ ᓯᕗᓕᖅᑎᒻᒪᕆᒃ ᔭᔅᑎᓐ ᑐᕉᑑ ᐊᑎᓕᐅᓚᐅᖅᓯᒪᔫᒃ 
ᐊᖏᕈᑎᖓᓐᓂ ᓯᒃᓯᑲ ᓄᓇᑖᕈᒥᖅ ᔫᓂᒥ 2022.

ᐊᖏᔪᖅᑳᖑᓪᓗᖓ ᐱᓚᐅᖅᑐᖓ CPA−ᒥᑦ (ᐸᐃᑉᐹᖅ 
ᑭᒃᑯᑐᐃᓐᓇᕐᓄᑦ ᑮᓇᐅᔭᒃᑯᕕᒻᒥᑦ) ᐋᖅᑭᖅᑕᐅᓯᒪᔪᖅ MBA−ᖑᓪᓗᓂ 
ᐊᒻᒪᓗ MACC ᖁᑦᑎᓂᖅᐹᒻᒥ ᐸᐃᑉᐹᒥᑦ ᑮᓇᐅᔭᓕᕆᔨᐅᓂᕐᒧᑦ, 
ᑲᑎᒪᔨᐅᖃᑎᖓᓪᓗ ᐱᔪᓐᓇᕐᓂᖃᑦᑎᐊᕐᒥᔪᖅ, ᐱᔭᕇᖅᓯᓯᒪᓪᓗᓂ 
ᐸᐃᑉᐹᖃᕆᓪᓗᓂ ᒪᓕᒐᓕᕆᔨᐅᓂᕐᒥᑦ ᐊᓯᖏᓐᓂᓪᓗ 
ᖁᑦᑎᖅᑐᒦᑦᑐᐊᓗᓐᓂᒃ. ᐊᓈᓇᖓ ᐅᖃᕋᔪᑉᐸᔪᔪᖅ, “ᐃᓕᓐᓂᐊᕐᓂᖅ 
ᐅᓪᓗᒥ ᐅᒥᒻᒪᒋᔭᕗᑦ." ᖃᕋᓴᐅᔭᖃᕐᒥᑦ ᑎᒍᒥᐊᕐᓗᑕ ᐊᐃᑉᐸᖓᓐᓂ 
ᐊᐃᑉᐸᖓᓐᓂ ᐊᓇᑦᑕᒐᖃᕐᓗᑕ.” ᐊᖏᔪᖅᑲᖅ ᐊᖏᑦᑐ, 
ᐅᖃᖅᑐᓂ, "ᐃᓕᓐᓂᐊᖅᓯᒪᑐᐃᓐᓇᕐᓗᓂ ᓇᒻᒪᖏᑦᑐᖅ ᐱᖅᑯᓰᑦ 
ᐳᐃᒍᕐᓗᒋᑦ, ᐅᕝᕙᓗᓐᓃᑦ ᐱᖅᑯᓯᑐᐊᒥᓂᒃ ᐊᑐᖔᕐᓗᓂ 
ᐃᓕᓐᓂᐊᖅᓯᒪᒍᓐᓃᕐᓗᓂ. ᒪᕐᕉᒃ ᑲᑎᑎᒋᐊᓖᒃ. ᑕᒪᓐᓇᖃᐃ 
ᓯᕗᔅᓴᐅᕗᖅ ᑲᒪᒋᔭᐅᓗᓂᓗ ᓯᒃᓯᑲᓄᑦ.”

ᐅᐊᑦᑎᐊᕈ ᐃᓅᓯᐅᓚᐅᖅᓯᒪᔪᖅ ᑕᑯᓪᓗᒍ 
ᐊᓯᔾᔨᓚᐅᖅᓯᒪᓂᖓᓂ ᓄᓇᑖᕐᖓᑕ, ᐊᖏᔪᖅᑳᖅ 
ᑯᕉᐳᑦ ᐊᖃᖅᑐᓂ, “ᓯᕗᓪᓕᖅᐸᐅᑎᒋᐊᓖᑦ 
ᐊᓯᔾᔨᖅᓯᒪᙱᑦᑐᑦ. ᒫᓐᓇ ᑭᓯᐊᓂ, ᑕᒪᒃᑯᐊ 
ᓯᕗᓪᓕᖅᐸᐅᑎᓯᒪᔪᑦ ᑲᔪᓯᒐᔅᓴᐅᓕᖅᑐᑦ.” ᑕᐃᓐᓇ ᓯᒃᓯᑲ 
ᐊᐅᓚᑦᑎᔾᔪᑎᔅᓴᐅᔮᖅᑐᖅ ᓴᓇᒋᐊᕐᓗᒍ, ᐊᖏᓪᓕᒋᐊᕐᓗᒋᓪᓗ 
ᑮᓇᐅᔭᐃᑦ ᓄᓇᓕᓐᓄᑦ ᐱᔨᑦᑎᕋᐅᑏᑦ, ᓄᑖᕐᒥᑦ 
ᓯᓚᑦᑐᖅᓴᕐᕕᑦᑖᕐᓗᑎᑦ ᐃᓕᓐᓂᐊᕆᐊᕐᕕᐅᓚᐅᖅᓯᒪᔪᖅ 
ᒫᓐᓇ ᓯᓚᑦᑐᖅᓴᕐᕕᒃ ᑕᑯᔭᒐᖃᕐᕕᐅᖔᓕᕐᓗᓂ 
ᐊᒻᒪᓗ ᓄᑖᕐᒥᑦ ᐃᓚᓗᒍ ᐃᓐᓇᕐᓄᑦ ᑐᑦᑕᕐᕕᐅᓗᓂ 
ᐋᓐᓂᐊᕕᐅᓗᓂᓗ ᐃᓚᐃᓐᓇᖏᑦ ᐅᖃᕐᓗᒋᑦ.

“ᓲᕐᓗ ᑕᒪᒃᑯᐊᓕᒫᑦ ᐱᒋᓚᐅᖅᓯᒪᔭᕗᑦ, ᖃᓄᐃᑉᐸᓚᐅᙱᑦᑐᑦᑎᐊᑦ 
ᐊᑐᐃᓐᓇᐅᓪᓗᑎᑦ, ᐊᓯᔾᔨᑕᓕᖅᑯᖅ ᐱᔪᓐᓇᑐᖅᐹᓘᓕᖅᑐᑕ,” 
ᐅᖃᖅᑐᓂ. ᐃᖅᑲᐅᒪᑦᑎᔪᖅ ᐅᐊᑦᑎᐊᕈ ᓄᓇᖓ 
ᑎᓪᓕᒑᖑᓚᐅᖅᓯᒪᓂᖓᓂ, ᐃᓕᖅᑯᓯᐅᕙᑦᑐᒥᓂᕐᓂᓪᓗ, 
ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓂᕐᓂᑦ, 
ᖁᕕᐊᓲᑎᖃᕆᐊᖃᕐᓇᑎᓪᓗ, ᐊᖏᔪᖅᑳᖅ ᐅᖃᖅᑐᓂ, 
“ᐅᑭᐅᓄᑦ ᖁᓕᓄᑦ ᐋᓐᓂᑎᖅᑖᓗᒋᒍᕕᐅᒃ ᐃᓄᒃ, ᓇᒻᒥᓂᖅ 
ᐅᑉᐱᕆᒍᓐᓃᕐᓂᐊᕐᖓᑦ ᐅᓄᙵᐸᓪᓕᐊᑐᐃᓐᓇᕐᓗᓂᓗ. ᐃᓱᒪᔪᖓᓕ 
ᓄᓇᖃᖅᑳᖅᑐᒥᓂᑦ ᑲᓇᑕᓕᒫᒥ, ᑕᐃᒫᖏᓐᓇᖅ ᐱᐅᔪᑯᓗᙱᑦᑐᒥᑦ 
ᐃᓅᓯᖃᕐᓂᕐᒥᑦ ᐃᓕᑦᑐᖅᓯᒪᒻᒪᕆᑦᑐᑦ.”

ᑕᒪᒃᑯᐊ ᐊᓯᔾᔨᕈᒪᔭᕋᓗᐊᖏᑦ, ᑭᓯᐊᓂᓕ 
ᑐᓂᐅᖅᑲᐃᓂᑯᑐᐃᓐᓇᐅᖏᑦᑐᖅ. “ᐃᓵᔅᓯᒪᓗᑕ, 
ᐅᓄᙵᖓᙱᓪᓗᒋᒃ ᑕᓕᕗᑦ,” ᓇᓗᓇᐃᖅᓯᒋᐊᖅᑐᓂ. 
ᑕᐃᒪᓐᓇᐅᒌᖅᑐᓪᓗᒍ, ᐊᖏᔪᖅᑲᖅ ᑯᕉᐳᑦ ᓯᕗᓂᔅᓴᖓ 
ᓯᒃᓯᑲ, ᐱᒋᐊᕈᑎᖃᕐᓗᓂ ᓱᓕᔪᓂᒃ ᓴᐃᒻᒪᖃᑎᒌᓐᓂᒥᓪᓗ, 
ᑎᒍᓯᕙᓪᓕᐊᓗᑎᓪᓗ ᐃᓕᓐᓂᐊᓂᕐᒥᑦ ᓯᓚᑐᓕᒃᑲᓂᕐᓗᑎᓪᓗ 
ᐱᖅᑯᓯᕐᒥᑎᒍᑦ. ᐊᕐᕌᒍᓂᒃ 112−ᓂᒃ ᑲᒪᒍᓐᓇᖅᓯᑕᐃᓐᓇᓚᐅᖅᑐᑦ 
ᓯᖁᒥᑦᑕᒥᓂᕐᓂᑦ ᐊᒻᒪᓗ ᐅᑭᐅᓂᑦ 62−ᓂᒃ ᑎᒍᓯᕙᓪᓕᐊᑲᓐᓂᖅᑐᑎᑦ 
ᐃᖅᑲᖅᑐᐃᕕᑎᒋᑦ ᓄᓇᖓᓐᓂ ᐊᖏᕈᑕᐅᓯᒪᔪᓂᒃ, ᐊᒻᒪᓗ 
ᒫᓐᓇ ᓄᓇᓕᒃ ᐱᔭᕆᐊᓕᒻᒥᓂᒃ ᐱᒋᐊᖃᓕᖅᑐᑦ ᑮᓇᐅᔭᓂᒃ, 
ᐊᖏᑐᐃᓐᓇᕆᐊᖃᙱᒻᒪᑕ ᑐᓂᔭᐅᑐᐃᓐᓇᕈᒪᔪᓂᒃ, 
“ᐱᔪᓐᓇᑐᐃᓐᓇᕐᓗᑎᑦ” ᑕᐃᒫᒃᑲᓐᓂᖅ. ■

ᑮᓇᐅᔭᒃᑯᕕᒃ (RBC) ᑐᑦᑕᕐᕕᖓᑕ ᐊᖏᔪᖅᑳᖓ ᐃᓚᖃᖅᑐᓂ ᓄᓇᖃᖅᑳᖅᑐᒥᓂᕐᓂᑦ ᐊᔪᖅᓴᖏᑦᑐᓂᒃ ᐊᐅᓚᑦᑎᔨᒥᑦ ᐊᒻᒪᓗ ᓂᐅᕐᕈᑎᖃᕐᓂᕐᒧᑦ ᑮᓇᐅᔭᓂᒃ ᐱᔨᑦᑎᕋᖅᑎᒥᑦ 
ᐊᑎᓕᐅᖅᑐᖃᖅᑎᓪᓗᒍ ᓯᒃᓯᑲ ᓄᓇᑖᕈᒧᑦ ᐊᖏᕈᑎᒥᑦ.

10 ᓂᕈᐊᖅᑕᐅᓯᒪᔪᖅ ᐊᖅᑯᑕᐅᔪᖅ — ᒪᑭᒪᔾᔪᑎᒃ



ᓯᕗᓂᔅᓴᓕᐅᑦᑎᐊᕐᓂᖅ ᐊᒻᒪᓗ 
ᓂᐅᕐᕈᑎᖃᕐᓂᕐᒧᑦ ᐃᓪᓗᓂᑦ: ᐅᐃ ᐅᐊᐃ 
ᑲᐃ (We Wai Kai) ᐊᓪᓚᐅᔪᒍᑦ 
ᒪᑐᐃᖓᓕᖅᑐᒋᑦ ᐱᓕᕆᐊᑦᑎᓐᓂ

ᐅᖃᖅᐸᑦᑐᑦ, “ᓴᓇᒍᕕᐅᒃ, ᖃᐃᓂᐊᖅᑐᑦ,” ᑕᐃᒪᐃᓚᐅᖅᑐᑦ 
ᐅᐃ ᐅᐊᐃ ᑲᐃ (We Wai Kai) ᐊᓪᓚᐃᑦ ᓯᕗᓕᖅᑎᐅᓂᖏᑦ 
ᐅᑉᐱᕆᔭᖃᖅᑐᑦ ᑕᐃᒫᒃ. ᑲᑎᒪᔨᖏᑦ ᐃᓪᓗᕐᔪᐊᖃᖅᑐᑎᒃ ᐊᒻᒪᓗ 
ᐳᕆᑎᔅ ᑲᓚᒻᐱᐊᒥ ᖃᐅᒪᓯᐅᑎᓂᒃ ᐃᓪᓗᖃᖅᑐᑎᑦ ᐊᓪᓚᐃᑦ 
ᓄᓇᖓᓐᓂ, ᑭᓯᐊᓂᓕ ᐃᓱᒪᒋᔭᐅᔪᑦ ᑕᒪᓐᓇ ᓴᓂᕐᕙᖅᑕᐅᓯᒪᔪᖅ 
ᓄᓇ ᐊᓪᓚᓄᑐᐊᖅ ᓇᒻᒥᓂᖃᖅᑎᐅᔪᓄᑦ ᐊᑐᕆᐊᓕᒃ, 
ᐊᐱᖅᓱᖅᑐᖃᓚᐅᖅᓯᒪᙱᑦᑐᖅ ᐊᑐᖅᑐᐊᕈᓐᓇᕐᒪᖓᑕ 
ᓄᓇᒥ ᓂᐅᕐᕈᑎᔅᓴᐅᓂᐊᖅᑐᒧᑦ ᐊᑐᕐᓗᑎᑦ. ᑕᒪᒃᑯᐊ 
ᐊᓯᔾᔨᖅᑕᐅᔪᒪᓚᐅᖅᑐᑦ.

ᑲᔪᓯᕙᓪᓕᐊᒐᓱᐊᕐᓗᓂ, ᐊᐅᓯᕐᔪᐊᒥᐅᓐᓃᑦ 
ᐊᑐᖅᑐᐊᑎᑦᑎᒍᒪᓚᐅᖅᑐᑦ. ᐱᓂᒃᑯᑦ (Finning), ᓱᓇᒃᑯᑖᕐᓂ 
ᓂᐅᕕᐊᔅᓴᓖᒃ ᑕᐃᑲᓃᓚᐅᖅᓯᒪᔪᑦ 35−ᓄᑦ ᐅᑭᐅᓄᑦ, ᓄᓇᖓᓐᓄᑦ 
ᓴᓂᕐᕙᖅᑕᐅᓯᒪᔪᒧᑦ ᓅᒍᒪᓪᓗᑎᑦ, ᓄᓇᓕᒻᒧᑦ ᑕᑯᔭᐅᓪᓗᓂ 
ᐱᐅᔪᕐᔪᐊᕌᓘᒋᐊᖓ. ᐱᓂᒃᑯᑦ (Finning) ᓴᓇᒋᐊᖃᓚᐅᖅᓯᒪᒪᑕ 
ᓈᒻᒪᒋᐊᖃᖅᑐᓂ ᐃᓂᖓᓐᓂ ᐱᑐᖃᐅᓕᖅᑐᖅ ᐃᓪᓗᒃ ᐊᓯᔾᔨᕐᓗᒍ, 
ᑕᐃᒪᐃᒍᓐᓇᖅᓯᓚᐅᖅᓯᒪᔪᑦ ᑮᓇᐅᔭᒃᑯᕕᑎᒍᑦ (RBC) 
ᐃᑲᔪᖅᑕᐅᓪᓗᑎᑦ.

“ᑖᓐᓇ ᐱᓂᒃ (Finning) ᐃᓪᓗᒻᒧᑦ ᑮᓇᐅᔭᓕᕆᓂᕐᒧᑦ 
ᖃᐃᑕᐅᒻᒪᑦ, We Wai Kai ᐃᖅᑲᓇᐃᔭᖅᑎᒧᑦ 
ᐋᖅᑭᓱᑦᑕᐅᑦᑎᐊᖅᑐᓂ, ᐱᐅᓂᖅᓴᐅᓪᓗᓂᓗ ᑕᐃᒫᒃ 
ᑕᑯᔅᓴᐅᑦᑎᐊᓂᖅᓴᐅᓪᓗᓂ ᑲᒪᒋᔭᕐᓂᓂᖅᓴᐅᓪᓗᑎᓪᓗ. 
ᐱᔭᕇᖅᓯᒪᓕᖅᑎᓪᓗᒍ, ᓴᖅᑭᖅᑕᐅᒋᐊᖃᖅᑐᑎᑦ ᒪᑐᐃᖅᓯᓂᖓᓐᓄᑦ, 
ᑐᓂᕐᕈᓯᐊᖅᑖᖅᑐᑎᓪᓗ," ᐅᖃᖅᑐᓂ ᒪᓪᑦ ᔪᕐᒐᓐᓴᓐ, ᐊᖏᔪᖅᑲᖅ 
ᐱᓕᕆᔨᓄᑦ, ᓄᓇᖃᖅᑳᖅᑐᒥᓂᕐᓄᑦ ᑮᓇᐅᔭᓕᕆᓂᕐᒧᑦ ᐱᔨᑦᑎᕋᖅᑎ 
ᑮᓇᐅᔭᒃᑯᕕᒻᒥ (RBC).

“ᑮᓇᐅᔭᒃᑯᕕᒃ (RBC) ᐅᕙᑦᑎᓐᓄᑦ ᐱᐅᔪᐊᓗᓯᒪᔪᖅ. 
ᐊᓪᓚᐃᑦ ᓄᓇᖁᑎᑐᐊᖏᓐᓂ ᓇᒻᒥᖃᙱᑦᑐᒍᑦ, ᑭᓯᐊᓂᓕ 
ᐱᖁᑎᓐᓂᒃ ᐊᓪᓚᐃᑦ ᓄᓇᖁᑎᖏᓐᓃᖏᑦᑐᓂᒃ. 
ᐃᔪᖃᑦᑕᖅᓯᒪᔪᑦ ᐅᕙᑦᑎᓐᓂ ᓇᒻᒥᓂᖅᑖᖅᑐᑎᓪᓗᑕ, 
ᓇᒦᓐᓂᖏᓐᓂᓪᓗ ᓴᓇᔭᐅᒋᐊᖃᕐᓂᖏᑦ ᓲᕐᓗ 
ᐱᓂᒃ (Finning) ᓈᒻᒪᓪᓚᕆᓚᐅᖅᑐᖅ, ᓯᕗᓪᓕᖅᐹᒥ 
ᓴᓇᓚᐅᖅᓯᒪᒐᑦᑎᒍ ᑲᒻᐸᓂᐅᓪᓗᓂ ᐊᓪᓚᐃᑦ ᓄᓇᖓᓐᓂ,” 
ᐊᖏᔪᖅᑲᖅ ᐹᓂ ᓯᒃᑭᑦ ᐅᖃᖅᑐᓂ.

ᖁᕕᐊᓇᓪᓚᕆᓚᐅᖅᑐᕐᓕ ᑭᖑᓪᓕᕐᒥᑦ ᖃᓄᐃᓐᓂᐅᓚᐅᖅᑐᖅ. 
“ᐃᓪᓗᐊᓗᒃ ᒪᑭᑉᐸᓪᓕᐊᓕᖅᑐᓂ ᐅᖄᓚᐅᑎᕗᓪᓗ 
ᓯᕙᓂᖃᑦᑕᓕᖅᑐᑎᑦ ᐊᑐᖅᑐᐊᕈᒪᔪᓂᒃ ᐱᖁᑎᓂᑦ. 
ᐃᑲᔪᕐᓂᖃᓪᓚᕆᑉᐸᓪᓚᐃᔪᖅ ᒪᑐᐃᖅᓯᓪᓗᑕ 
ᐱᕙᓪᓕᐊᑎᑦᑎᔾᔪᑎᔅᓴᒥᑦ ᐃᓄᖃᓚᐅᖅᓯᒪᙱᑦᑐᓂᑦ 
ᐅᑭᐅᓄᑦ 13−ᓄᑦ,” ᐅᖃᖅᑐᓂᓗ. ᓴᓇᔭᐅᕙᓪᓕᐊᓂᖓ 
ᐱᒋᐊᕈᑎᑦᑎᐊᕙᐅᓚᐅᖅᑐᖅ ᐃᓅᓯᖏᓐᓄ ᐊᓪᓚᐃᑦ ᐅᐃ ᐅᐊᐃ ᑲᐃ 
(We Wai Kai).

“ᓲᕐᓗ ᑕᕝᕙᓂᔅᓴᐃᓐᓇᖅ ᐅᓂᔅᓯᒪᓚᐅᖅᑐᒍᑦ 
ᐊᑐᖅᑐᐊᕈᒪᔪᖃᙱᑦᑎᐊᖅᑐᓂᑦ ᐅᕙᑦᑎᓐᓂ ᑕᒫᔾᔮᓘᑎᓪᓗᒍ ᓄᓇ. 
ᐱᓂᒃ (Finning) ᐊᒻᒪᓗ ᑮᓇᐅᔭᒃᑯᕕᒃ (RBC) ᐃᑲᔪᖅᓯᒪᔪᖅ 
ᐋᖅᑭᔅᓱᐃᑎᓪᓗᑕ ᓯᕗᓂᑦᑎᓐᓄᑦ, ᐱᔨᑦᑎᑲᓐᓂᕈᓐᓇᑕᑦᑎᓂᓪᓗ 
ᓴᖅᑭᖅᑐᖃᒃᑲᓂᖅᑐᓂ ᒪᑐᐃᖓᓕᕋᑦᑕ,” ᐃᖅᑲᐅᒪᑦᑎᔪᖅ ᑕᐃᒫᒃ.

ᐊᒥᓱᕈᖅᐸᓪᓕᐊᓪᓗᑎᑦ ᐃᓚᒋᔭᐅᔪᑦ, ᐱᕙᓪᓕᐊᑎᑦᑎᓂᕐᒧᑦ 
ᑮᓇᐅᔭᐃᓪᓗ ᐊᑐᐃᓐᓇᕈᓐᓂᖅᓴᐅᓪᓗᑎᑦ ᐃᓪᓗᑐᐊᖑᙱᑦᑐᒧᑦ 
ᑭᓯᐊᓂᓕ ᓄᓇᓕᓐᓄᑦ ᐃᓄᓱᓯᑦᑐᓄᑦ ᐃᓕᓐᓂᐊᑲᓐᓂᕈᒪᔪᓄᑦ. 
“ᓇᒻᒥᓂᖅ ᑮᓇᐅᔭᖃᖅᑎᓂᖅᓴᐅᓪᓗᑎᑦ, ᓇᒻᒥᓂᑦᑎᓐᓂ 
ᑮᓇᐅᔭᓂᑦ ᐃᓯᖅᐸᓪᓕᐊᔪᓂᒃ. ᓂᐅᕕᖅᑐᖃᕐᓂᓴᖅᐹᓘᓕᖅᑐᓂ, 
ᑮᓇᐅᔭᓂᓪᓗ ᐃᓯᖅᑐᖃᖅᐸᓪᓕᐊᓂᖅᓴᐅᓕᖅᑐᓂ, 
ᐊᑭᓕᕇᖅᓯᒪᓕᖅᑲᑕ, ᐃᑲᔪᕐᓂᖃᕐᓗᓂᓗ ᐃᓕᓐᓂᐊᖅᑎᓄᑦ 
ᐃᓕᓐᓂᐊᕆᐊᖅᑎᓪᓗᒋᑦ ᓯᓚᑦᑐᖅᓴᕐᕕᒻᒧᑦ,” ᐊᖏᔪᖅᑳᖅ ᓯᒃᑲᐃᑦ 
ᐅᓂᒃᑳᖅᑐᓂ. ᑮᓇᐅᔭᓂᑦ ᐃᓯᖅᑐᖃᕐᓂᖅᓴᐅᓕᖅᑎᓪᓗᒍ 
ᑮᓇᐅᔭᓂᒃ ᒪᓂᒪᔾᔪᑎᖃᕐᓂᖅᓴᐅᓕᕐᓗᑕ ᐃᓕᓐᓂᐊᖅᑐᓕᕆᓂᕐᒧᑦ, 
ᑮᓇᐅᔭᖅᑎᒍᓪᓗ ᐋᖅᑭᓱᕐᓗᒋᑦ ᓇᒥᓐᓂᖓᓐᓂ 
ᐱᐅᓂᖅᐹᖑᓚᐅᖅᑐᖅ ᓄᓇᓖᑦ ᓯᕗᓂᖓᓐᓄᑦ.

“ᓴᓇᒍᕕᐅᒃ, ᖃᐃᔪᖃᖃᑦᑕᕐᓂᐊᖅᑐᖅ” ᑕᐃᒪᐃᑦᑐᒥᓂᖅ ᓱᓕᔪᖅ 
ᓂᐅᕐᕈᑎᖃᕐᓂᕐᒥᑦ ᐃᓪᓗᓂᒃ ᓄᓇᓕᓐᓂᑦ. ᐊᑕᐅᓯᕐᒥᑦ ᓂᐅᕕᖅᑐᒥᑦ 
ᐱᒋᐊᕈᑎᖃᓚᐅᖅᑐᒍᑦ, ᑕᒪᓐᓇ ᓯᕗᓂᑦᑎᓐᓂ ᖃᐅᒻᒪᑲᓐᓂᓚᐅᖅᑐᖅ 
ᓈᒻᒪᑦᑐᒥᑦ ᐱᕕᖃᓕᖅᑐᑕ. ■

ᓄᑖᖅ ᐱᓂᒃ (Finning) ᓇᒦᓐᓂᖓ ᓄᓇᖓᓐᓃᑦᑐᖅ We Wai Kai 
ᐊᓪᓚᐃᑦ, ᓯᕗᓪᓕᖅᐹᖑᓚᐅᖅᑐᖅ ᓇᒻᒥᓂᕆᔭᐅᔪᖅ ᐊᒥᓲᓪᓗᑎᑦ ᐊᓪᓚᐃᓪᓗ 
ᑐᙵᓱᑦᑎᑦᑎᒍᒪᓪᓗᑎᑦ.

 EPLS ᐊᖏᕐᕈᒧᑦ ᓱᓇᒃᑯᑖᖅᑕᕐᕕᒃ ᓄᑖᕐᒥᑦ ᐃᓂᑖᖅᑐᓂ 

ᐅᑭᐅᓄᑦ 50 ᐊᒻᒪᓗ 26−ᓄᑦ ᐃᓚᒃᑲᓂᖅᑐᑎᑦ ᑭᖑᓂᖓᓂ, 
ᐱᑕᖃᕆᐊᖃᓕᓚᐅᖅᓯᒪᒻᒪᑦ EPLS ᐊᖏᕐᕋᒧᑦ ᓱᓇᒃᑯᑖᖅᑖᕈᑎᔅᓴᓂ
ᓴᓇᔪᔅᓴᓂᒃ ᓄᑖᕐᒥᑦ ᓂᐅᕕᕐᕕᓕᐅᕐᓗᑎᑦ. ᓱᓇᒃᑯᑖᖅᑖᕕᔅᓴᐃᑦ 
ᐃᓪᓗᔅᓯᐅᑎᓂᒃ ᐊᒻᒪᓗ ᓂᕿᑖᕐᕕᔅᓴᐃᑦ ᐊᒻᒪᓗ ᐊᓯᕙᖅᑎᓄᑦ 
ᐃᖃᓪᓕᐊᖅᑎᓄᓪᓗ ᓱᓇᒃᑯᑖᕐᓂᑦ ᐊᓯᖏᓐᓂᓪᓗ, EPLS 
ᐊᒥᓲᓂᖅᓴᒻᒪᕆᐊᓗᓐᓂᓪᓗ. ᑭᓯᐊᓂᓕ ᐃᓚᒌᓐᓄᑦ ᓇᒻᒥᓂᕆᔭᖅ 
ᓱᓇᒃᑯᑖᖅᑖᕐᕕᒃ ᓴᓇᔪᖅᓯᐅᑎᓂᒃ ᐊᕐᕕᐊᓂᑦ, ᓄᓇᕗᒻᒥ 
ᓴᓇᒋᐊᕆᐊᓕᒃ − ᓱᓇᒃᑯᑖᖅᑖᕐᕕᑐᐃᓐᓇᐅᖏᒻᒪᑦ ᑕᐃᓐᓇ; 
ᓄᓇᓕᓐᓂ ᐅᐸᑲᑦᑕᕐᕕᒃ ᐊᔾᔨᒋᙱᑦᑐᕈᓘᔭᕐᓂᑦ ᓂᐅᕕᐊᔅᓴᓕᒃ 
ᓄᓇᓕᓐᓄᑦ ᐱᔭᐅᒋᐊᓕᓐᓂᒃ.

ᑦ 

ᐊᕐᕕᐊᑦ ᐅᖓᓯᑦᑐᖅ, ᐅᑭᐅᖅᑕᖅᑐᒥ ᐊᑐᕆᐊᖃᙱᑦᑐᖅ 
ᓄᓇᓕᓐᓄᑦ, ᐃᓄᓐᓄᑦ ᐱᔨᑦᑎᖅᑐᖅ ᑕᐃᑲᓂᒥᐅᓄᑦ. 
ᐱᑕᖃᓚᐅᖅᑎᓐᓇᒍ EPLS, ᐊᔅᓱᕈᓇᓚᖅᓯᒪᔪᖅ 
ᖃᓄᖅ ᐱᓂᐊᕐᒪᖔᖅ ᑕᒪᒃᑯᓂᖓ ᓱᓇᒃᑯᑖᔅᓴᓂᒃ 
ᓂᐅᕕᐊᔅᓴᖃᕐᓂᐊᕐᓗᓂ ᐅᖓᓯᑦᑐᒥᑦ. ᑖᔅᓱᒧᖓ CEO ᕋᐃᔭᓐ 
ᓴᐃᑦ ᔮᓐ, ᓄᑖᕈᕆᐊᖅᑎᒍᒪᓚᐅᖅᓯᒪᔭᖓ ᓂᐅᕕᕆᐊᖅᐸᑦᑐᓄᑦ 
ᐱᔾᔪᑎᖃᖅᑐᓂ. “ᓄᓇᓕᓐᓂᑦ ᐃᑲᔪᖅᑐᖅᑕᐅᖏᓪᓗᓂ, 
ᓂᐅᕕᐊᔅᓴᖃᕋᔭᙱᑦᑐᒍᑦ,” ᐅᖃᖅᑐᓂ, ᐊᖏᓂᖅᓴᒥᑦ 
ᐃᖅᑲᐅᒪᑦᑎᓪᓗᓂ, ᐱᐅᓂᖅᓴᒥᑦ ᐱᕕᑐᓂᖅᓴᒥᓪᓗ 
ᓱᓇᒃᑯᑖᖃᕐᓂᖅᓴᐅᓗᓂᓗ ᓄᓇᓕᐅᑉ ᐱᔭᕆᐊᓕᖏᓐᓂ.

EPLS ᑮᓇᐅᔭᓕᕆᓂᕐᒥᑦ ᐱᒋᐊᖃᓚᐅᖅᑐᖅ ᓄᑖᕐᒥᑦ 
ᓂᐅᕕᕐᕕᑖᕐᓂᐊᖅᑲᑦ, ᓴᐃᓐ ᔮᓐ ᐅᐸᓚᐅᖅᑐᖅ ᑮᓇᐅᔭᒃᑯᕕᒻᒧᑦ (RBC). 
“ᑮᓇᐅᔭᒃᑯᕕᒃ (RBC) ᐅᐱᒋᔭᖃᖅᑐᖅ ᐱᓕᕆᖃᑎᖃᖃᑦᑕᕐᓂᖏᓐᓂ 
EPLS ᐱᕙᓪᓕᐊᖃᑕᐅᔪᓐᓇᕐᓂᖏᓐᓂᓪᓗ ᐱᓕᕆᐊᓕᓂᒃ 
ᐃᑲᔫᑎᐅᒐᔭᖅᑐᓂᒃ ᐊᒥᓱᓄᑦ ᓄᓇᓕᓐᓄᑦ,” ᐅᖃᖅᑐᓂ 
ᕌᓂ ᒍᕌᕕᓕᓐ, ᑮᓇᐅᔭᒃᑯᕕᒻᒥ (RBC) ᑐᑦᑕᕕᓐᓂᑦ 
ᐊᐅᓚᑦᑎᖏᑦ ᐅᑭᐅᖅᑕᖅᑐᒥ (North of 60) ᒫᓂᒥᑑᐸᒥᓗ 
ᓄᓇᖃᖅᑳᖅᑐᒥᓂᕐᓂᑦ ᓂᐅᕐᕈᑎᖃᕐᓂᕐᒧᑦ. ᐃᓗᐊᓂ EPLS’s 
ᐱᐅᔪᖅᐹᓗᒻᒥ ᓄᑖᕐᒥᑦ ᐃᓪᓗᐊᓗᒻᒥ ᑮᓇᐅᔭᒃᑯᕕᒻᒥ (RBC) 
ᑎᒥᑦᑕᓕᒃ ᐊᒻᒪᓗ ᐅᖄᓚᐅᓯᕆᔨᒃᑯᑦ (Northwestel), 
ᓄᓇᓖᓪᓗ ᑲᓱᖅᓯᒪᑦᑎᐊᕋᓗᐊᕐᒪᖔᑕ ᑮᓇᐅᔭᒃᑯᕕᓕᕆᓂᕐᒥᓪᓗ 
ᐱᔨᑦᑎᖅᑕᐅᕙᑦᑐᑎᒃ.

“ᑮᓇᐅᔭᓕᕆᓂᕐᒧᖓᔪᓂᒃ ᑖᔅᓱᒧᒥᖓ ᐱᓕᕆᐊᒧᑦ ᐊᒥᓱᓄᓪᓗ 
ᐊᓯᖏᓐᓄᑦ ᐱᓕᕆᐊᓄᑦ ᐅᑭᐅᒐᓚᓐᓄᑦ, ᑮᓇᐅᔭᒃᑯᕕᒃ (RBC) 
ᐱᓕᕆᖃᑎᒋᑦᑎᐊᖅᐸᑦᑕᕗᑦ. ᐃᓱᒪᒋᔭᒥᓂᑦᑎᓐᓂ ᓴᖅᑭᖅᑐᖃᕋᐃᒻᒪᑦ, 
ᐊᖏᓪᓕᒋᐊᕈᒪᓐᓂᕈᑦᑕᓘᓐᓃᑦ ᐱᐅᓯᒋᐊᕈᒪᓐᓂᕈᑦᑎᒍᓘᓐᓃᑦ 
ᑮᓇᐅᔭᓕᕆᓂᕐᒧᑦ ᐃᓯᕐᓗᑕ ᑭᓯᐊᓂ, ᐊᑐᐃᓐᓇᐅᖏᓐᓇᑦᑎᐊᖅᑐᑦ 
ᑕᐃᒃᑯᐊ ᐅᕙᑦᑎᓐᓄᑦ. ᑲᑎᙵᓯᒪᓕᖅᑕᕗᑦ ᐅᑭᐅᓄᑦ 30−ᓄᑦ 
ᐅᖓᑖᓄᑦ. ᐊᖏᓪᓕᓯᒪᔪᒍᑦ ᑎᓴᒫᖅᑎᙳᐊᒻᒪᕆᑦᑐᑕ ᖁᓕᓄᑦ 
ᐅᑭᐅᓄᑦ ᓴᓂᓪᓕᖃᐃᓐᓇᑦᑎᐊᖅᑐᑦ ᐅᕙᑦᑐᓐᓂ ᐱᒋᐊᕐᖓᕐᓂᖓᓂ, 
ᐃᑲᔪᖅᑐᐃᓪᓗᑎᑦ ᐅᕙᑦᑎᓐᓂ ᐅᖃᐅᔾᔨᒋᐊᕆᖃᑦᑕᖅᑐᑎᓪᓗ. 

ᑮᓇᐅᔭᓕᕆᓂᒃᑯᑦ ᐱᕈᖅᐸᓪᓕᐊᓕᖅᑎᓪᓗᑕ 
ᐊᖏᓪᓕᕙᓪᓕᐊᓕᖅᑎᓪᓗᑕᓗ ᐊᔅᓱᕈᓐᓇᕐᖓᑦ ᐅᑭᐅᖅᑕᖅᑐᒥ 
ᑕᕝᕙᐅᖏᓐᓇᑦᑎᐊᖅᑐᑦ," ᔭᐃᓐ ᔮᓐ ᐅᖃᖅᑐᓂ.

ᐅᖃᐅᔾᔨᒋᐊᕆᔪᒪᒻᒥᔪᑦ, ᐅᖃᐅᓯᒋᐊᖅᑐᑎᓪᓗ ᐃᑲᔪᖅᑐᐃᓪᓗᑎᓪᓗ 
ᐅᑭᐅᒐᓚᓐᓄᑦ ᑖᓐ ᓴᐃᑦ ᔮᓐ, ᐊᑖᑕᐅᔪᖅ, ᐱᒋᐊᖅᑎᑦᑎᓯᒪᔪᖅ 
ᓂᐅᕕᕐᕕᒻᒥᑦ. “ᐱᓕᕆᖃᑎᒋᓚᐅᖅᓯᒪᔭᕋ ᐊᑖᑕᒐ ᐅᑭᐅᓄᑦ 
ᐊᕙᑎᐅᓗᐊᖅᑐᓄᑦ. ᖁᕕᐊᒋᓪᓚᕆᓚᐅᖅᑕᕋ ᐃᓕᓐᓂᐊᕐᕕᒋᓪᓗᒍ. 
ᐅᖃᐅᔾᔨᒋᐊᖅᑎᓪᓚᕆᐊᓗᒐ ᑐᙵᕕᓕᐅᖃᑎᒋᓚᐅᖅᑕᕋ ᐃᓚᒃᑲᓗ 
ᓇᒻᒥᓂᖁᑎᑦᑎᓐᓂ, ᓴᓇᑎᒍᓐᓇᖅᓯᓚᐅᖅᓯᒪᒑᖓ,” ᐅᓂᒃᑳᖅᑐᓂ.

ᖁᔭᒋᓪᓚᕆᑦᑕᕋ ᓇᑭᓐᖔᖅᓯᒪᓂᖏᑦ 
ᓇᒻᒥᓂᖁᑎᕗᑦ, ᓴᐃᑦ ᔮᓐ ᑕᑯᓐᓇᓂᖅᓴᐅᓪᓗᓂ 
ᓯᕗᓂᑦᑎᓐᓂ, ᐅᖃᖅᑐᓂ, “ EPLS, ᐱᔨᑦᑎᕐᓂᐅᒻᒪᑦ 
ᓄᓇᖅᑲᑎᑦᑎᓐᓂ. ᐱᔨᑦᑎᖃᑦᑕᖅᑕᕗᑦ ᓂᐅᕕᖅᐸᑦᑐᑦ. 
ᓱᓕᑦᑎᐊᖅᑐᑕ ᐱᓕᕆᕙᑦᑐᒍᑦ. ᐊᑭᖏᓐᓂ ᓈᒻᒪᑦᑐᓂᑦ 
ᓂᐅᕕᐊᔅᓴᖃᖅᐸᑦᑐᒍᑦ, ᐅᑎᖅᑎᑦᑎᓇᓱᐊᖏᓐᓇᖅᑐᑕᓗ 
ᓄᓇᑦᑎᓐᓄᑦ ᑲᔪᓯᑦᑎᐊᓚᐅᖅᑎᓪᓗᑕ. 
ᕿᓚᓈᑦᑎᐊᖅᑐᒍᑦ ᐅᑭᐅᒃᑲᓂᕐᓄᑦ 50−ᓄᑦ.”

ᐃᓚᒌᑎᒍᑦ ᓇᒻᒥᓂᖅᑳᕆᓚᐅᖅᓯᒪᔭᕗᑦ ᑭᓯᐊᓂ 
ᐊᖏᓂᖅᓴᕈᓚᐅᖅᓯᒪᔪᖅ, ᑲᒻᐸᓂᕈᖅᑐᓂᒃ 250−ᓂᒃ 
ᐃᖅᑲᓇᐃᔭᖅᑎᖃᓕᖅᑐᑕ. “ᑕᒪᓐᓇ ᑲᔪᓯᓐᓂᕆᑦᑎᐊᕆᓯᒪᔮᓗᑉᐳᑦ: 
ᐃᓄᖁᑎᕗᑦ," ᓴᐃᑦ ᔮᓐ ᐅᖃᖅᑐᓂ. “ᐱᔪᓐᓇᖅᑎᑕᑯᓘᒻᒥᒐᑦᑕ 
ᐊᒥᓱᓂᒃ ᐃᓄᓐᓂᒃ ᐱᔪᒪᖃᑦᑕᖅᑐᑎᓂᒃ ᐃᖅᑲᓇᐃᔭᒃᑳᓗᓪᓗᑎᓪᓗ 
ᖃᐅᑕᒫᑦ!” ᓂᐅᕕᕐᕕᒃ ᐃᖅᑲᓇᐃᔭᑦᑎᖃᑦᑎᐊᖅᑐᓂ ᓄᑖᖑᓪᓗᓂᓗ 
ᐊᖏᕐᕋᕆᔭᐅᔪᓐᓇᕐᓂᕋᕐᒥᔪᖅ. ■

EPLS’s ᐊᖏᔪᖅᑳᖅ ᐊᒻᒪᓗ CFO, ᒫᒃ ᑳᓕ, ᐱᒋᐊᖅᑎᑦᑎᓯᒪᔪᖅ, ᔮᓐ ᓴᐃᑦ ᔮᓐ, 
ᐃᓚᑖᖅᑐᑎᑦ ᑲᑎᒪᔨᒥᑦ ᐲᑕ ᐊᓚᕆᐊᕐᒥᑦ ᐊᒻᒪᓗ ᔫ ᓴᕕᑲᑖᕐᒥᑦ ᐊᖏᔪᑦᑐᒥᑦ, MLA 
ᐊᕐᕕᐊᓂᑦ, ᓄᑖᖅ ᓂᐅᕕᕐᕕᒃ ᒪᑐᐃᓚᐅᖅᑐᖅ.

ᒪᑭᒪᔾᔪᑎᔅᓴᑦ
ᑐᕌᒐᖅ: ᐱᕈᖅᐸᓪᓕᐊᓂᖅ ᐱᐅᖅᓱᐊᓂᒃᑯᑦ 

ᓄᓇᖃᖅᑳᖅᑐᒥᓃᑦ ᒪᑭᒪᔾᔪᑎᔅᓴᖏᑦ ᓈᒪᑦᑎᐊᖅᑐᓂᒃ 
ᑮᓇᐅᔭᓕᕆᓂᕐᒧᑦ ᐱᔨᑦᑎᕋᐅᑏᑦ ᓄᓇᓕᓐᓂᑦ, 

ᒐᕙᒪᒃᑯᓐᓂ, ᑲᑐᔾᔨᖃᑎᒌᓐᓂᒃ ᓇᒻᒥᓂᖃᖅᑎᐅᔪᓂᓪᓗ. 
ᓂᕈᐊᖅᑕᐅᓯᒪᔪᑦ ᐅᑦᑑᑎᑦ ᖃᓄᖅ ᑮᓇᐅᔭᒃᑯᕕᒃ 

(RBC) ᑲᔪᓯᑎᑦᑎᓯᒪᒻᒪᖔᑕ ᑐᕌᒐᕐᓂᑦ 
ᐊᐃᐳᓗᒥ 30, 2023, ᐱᖃᓯᔾᔨᓯᒪᔪᑦ:

ᐱᔪᓐᓇᕐᓂᖏᑦ ᐱᒋᐊᖃᓪᓚᕆᑦᑕᖏᓐᓂ ᑮᓇᐅᔭᓕᕆᓂᕐᒧᑦ 
ᐱᔨᑦᑎᕋᐅᑏᑦ

• ᐅᖃᓯᑦᑐᒥᐅᒐᓗᐊᖅ ᑮᓇᐅᔭᓕᕆᔪᓐᓇᕐᒥᔪᖅ ᑮᓇᐅᔭᒃᕕᒻᒥ ᐃᑲᔫᑎ

• ᐱᓕᕆᔨᐅᔪᑦ ᑮᓇᐅᔭᒃᑯᓕᕆᓂᕐᒥᑦ (ᐱᖓᓲᔪᖅᑐᑦ ᐅᐸᑦᑕᐅᔪᓐᓇᖅᑐᑦ)

• ᐊᓪᓚᐃᑦ ᓄᓇᖓᓐᓂ ᓇᓗᐃᖅᓯᒪᔪᒥᑦ ᑮᓇᐅᔭᒃᑯᕕᓖᑦ (8 ᐅᐸᑦᑕᐅᔪᓐᓇᖅᑐᑦ)

• ᐊᓪᓚᐃᑦ ᓄᓇᖓᓐᓂ ᓂᐅᕐᕈᑎᖃᕐᓂᕐᒧᑦ ᑮᓇᐅᔭᓕᕆᕕᒃ (ᐱᖓᓱᑦ ᐅᐸᑦᑕᐅᔪᓐᓇᖅᑐᑦ)

• ᐊᔾᔨᐅᖏᑦᑐᒥᑦ ᑲᓇᑕᒥ ᓄᓇᖃᖅᑳᖅᑐᒥᓃᑦ ᓂᐅᕐᕈᑎᖃᕐᓂᕐᒧᑦ ᑮᓇᐅᔭᓕᕆᔨᖏᑦ

• ᐊᔾᔨᐅᖏᑦᑐᒥᑦ ᑲᓇᑕᒥ ᓄᓇᖃᖅᑳᖅᑐᒥᓃᑦ ᑮᓇᐅᔭᓂᒃ ᐸᐸᑦᑎᔨᑦ ᕿᑐᕐᖏᐅᓂᕐᒧᓪᓗ 

ᐱᓕᕆᖃᑎᖃᕐᓂᒧᓪᓗ

 ᐊᖏᕐᕋᒥ ᑮᓇᐅᔭᓕᕆᓂᖅ

• ᑮᓇᐅᔭᒃᑯᕕᒃ (RBC) ᐊᓪᓚᐃᑦ 
ᓄᓇᖓᓐᓂ ᓇᓗᓇᐃᖅᑕᐅᓯᒪᔪᒥᑦ ᐃᓪᓗᒧᑦ 
ᐊᑐᖅᑐᐊᕐᕕᐅᔪᓴᖅᑐᖅ

• ᐊᖏᔪᖅᑲᐅᑎᓄᑦ ᐊᑐᖅᑐᐊᕈᑏᑦ 
ᐃᓪᓗᓅᖓᔪᓂᒃ

 ᐱᔪᓐᓇᕐᓂᖏᑦ 
ᐊᑭᑐᔫᑎᓂᒃ — ᓇᓗᓇᐃᔭᖅᓯᒪᔪᑦ 
ᐃᑲᔫᑎᔅᓴᐃᑦ

• ᓄᓇᑖᕈᑎᓄᑦ ᑮᓇᐅᔭᓕᕆᓂᕐᒥᑦ

• ᐊᐅᓚᔾᔪᑎᓄᑦ ᑮᓇᐅᔭᓕᕆᓂᕐᒥᑦ

• ᓄᓇᖃᖅᑳᖅᑐᒥᓃᑦ ᑮᓇᐅᔭᖏᑦ ᐸᐸᑕᐃᑦ 
ᑮᓇᐅᔭᓕᕆᓂᕐᒥᑦ

ᐃᑲᔪᖅᑐᐃᓂᖅ ᓇᒻᒥᓂᖅᑖᕈᒪᔪᓄᑦ ᑮᓇᐅᔭᓕᕆᓂᕐᒥᓪᓗ ᐅᖃᓕᒫᒐᕐᓂᑦ

• ᐊᓪᓚᐃᑦ ᒧᒥᕐᓂᖏᑦ (Pow Wow) ᐋᖅᑮᔪᑦ — ᑭᒡᒐᖅᑐᖅᑕᒥᓂᒃ ᓴᖅᑭᔮᖅᑎᑦᑎᔪᑦ ᑲᓇᑕᒥ ᓄᓇᖃᖅᑳᖅᑐᒥᓂᑦ 
ᓇᒻᒥᓂᖁᑎᖏᑦᑕ ᐊᑭᑦᑐᕋᐅᑎᓂᖏᓐᓂ

• ᐱᓕᕆᐊᖅ ᐊᑕᐅᓯᖅ ᐊᒻᒪᓗᑭᑖᖅ — ᐊᕐᕌᒍᒐᓴᕐᓄᑦ ᑐᓂᓯᖃᑦᑕᖅᑐᖅ ᑮᓇᖑᔭᓂᒃ ᐅᖃᓕᒫᕐᓂᒨᖓᔪᓂᒃ 
ᓇᒻᒥᓂᖅᑖᖅᑐᕈᒪᔪᓂᓪᓗ ᐃᓕᓐᓂᐊᑲᐃᓐᓇᑎᑦᑎᖃᑦᑕᖅᑐᑎᒃ ᓄᓇᓕᓐᓂᑦ

• ᑮᓇᐅᔭᒃᑯᕕᒃ (RBC) ᑮᓇᐅᔭᓂᑦ ᐅᖃᓕᒪᕐᓂᒨᖓᔪᓂᒃ ᓄᓇᖃᖅᑳᖅᑐᒥᓂᕐᓄᑦ ᐃᑲᔫᑏᑦ − ᐃᓯᕈᓐᓇᕐᓂᖏᑦ 
ᖃᕋᓴᐅᔭᒃᑯᑦ ᐊᑐᐃᓐᓇᕐᓂᑦ ᑕᑯᓗᑎᑦ

ᒪᑭᒪᔾᔪᑎ — ᓂᕈᐊᖅᑕᐅᓯᒪᔪᖅ ᐊᖅᑯᑕᐅᔪᖅ |  13



ᐃᓄᐃᑦ
ᐃᖅᑲᓇᐃᔭᕐᓂᖅ 
ᐃᓕᓐᓂᐊᖅᑐᓕᕆᓂᕐᓗ

ᑑᑭᔅ ᐊᔾᔨᓕᐅᕆᔨ



ᓇᐹᑦᑐᓕᓐᓂᒃ ᐊᑖᓂᓗ ᓇᐹᑦᑐᐃᑦ: ᖃᐅᔨᓗᓂ ᓯᓚᐅᑉ ᒥᔅᓵᓄᑦ

ᓇᑭᑦ ᐱᒋᐊᕐᓗᖓ ᑭᓯᐊᓂ, ᓇᐹᑦᑐᓕᓐᓂᒃ ᐱᒋᐊᖅᑐᖓ. 
ᐅᓂᒃᑳᕐᕕᒋᓪᓗᓂᒍᑦ ᑮᓇᐅᔭᒃᑯᕕᒃᑯᑦ (RBC) ᐃᖅᑲᓇᐃᔭᖅᑎᖏᑦ 
ᐱᓕᕆᖃᑎᒋᓇᓱᐊᕐᓂᐊᕐᓗᓂᒋᓪᓗ ᓄᓇᒧᓪᓗ ᐊᑦᑐᐊᓗᑎᑦ, ᒪᐃᑯ 
ᐳᓚᒃ, ᐃᔅᓯᕙᐅᑕᐅᑉ ᑐᖏᓕᖓ ᕈᐃᔪ ᑭᒡᒐᕕᐊᕐᔪᑯᓐᓂ (Royal 
Eagles), ᐊᕙᑎᓂᒃ ᑮᓇᐅᔭᒃᑯᕕᒻᒥ (RBC) ᐃᖅᑲᓇᐃᔭᖅᑎᓂᒃ 
ᐆᒪᔪᓂᒃ ᐱᕈᖅᓰᕕᒻᒨᕈᔾᔨᓚᐅᖅᓯᒪᔪᖅ (Windhorse Farms), 
ᐱᑐᖄᓗᒃ ᓇᐹᖅᑐᓕᓐᓃᑦᑐᖅ ᓄᓇᓕᓐᓄᑦ ᐱᒋᔭᖅ (Ulnooweg) 
ᐃᓕᓐᓂᐊᖅᑐᓕᕆᕕᒃ.

ᐊᓃᖅᑐᑎᑦ ᐱᐅᔪᐊᓗᒻᒨᓚᐅᖅᓯᒪᔪᑦ ᐊᔾᔨᐅᖏᑦᑐᒥᑦ (Sacred 
Seeds), ᓄᓇᒦᑦᑐᑎᑦ ᐃᓕᓐᓂᐊᓯᓐᓈᖅᑐᑎᑦ ᐃᓚᖓᓐᓂ ᓯᓚ 
ᖃᓄᐃᑦᑑᓂᖓᓐᓂ ᐃᓚᖓᓐᓂ ᐅᖃᐅᓯᒃᑯᑦ ᑮᓇᐅᔭᒃᑯᕕᒻᒧᑦ (RBC). 
ᐱᖃᑕᐅᔪᑦ ᐃᔅᓯᕚᖅᑐᑎᑦ ᐃᒐᕕᒻᒥ ᐊᕙᓗᓯᓯᒪᓪᓗᑎᒃ, ᑖᓐᓇ 
ᐅᑭᐅᖃᖅᑐᓂ 500-ᓂᒃ (white pine), ᐃᓕᓐᓂᐊᓚᐅᖅᓯᒪᔪᑦ 
ᐱᖅᑯᓯᑐᖃᕐᓂᑦ ᓄᓇᕐᒥᑦ ᐱᔾᔪᑎᖃᖅᑐᑎᑦ.

ᑕᐃᑲᙵᑦ, ᐱᓱᕝᕕᒋᔪᒪᔭᒥᓄᑦ ᐱᓱᑦᑎᑦᑐᒋᑦ ᓇᒧᐃᑐᐃᓐᓇᑦᑎᐊᖅ 28−
ᒥᓂᔅᒥᑦ. “ᐅᖃᐅᓯᐅᓚᐅᖅᑐᑦ ᑭᖑᓂᖓᓐᓂ 20−ᒥᓂᔅ, ᓄᓇᒦᑦᑐᓂᑦ, 
ᑭᓱᑐᐃᓐᓇᑦᑎᐊᖅ ᓲᕐᓗ ᐅᑎᖅᑑᔮᖅᑐᑦ ᐋᖅᑭᒋᐊᒃᑲᓂᖅᑐᑦ. 20−ᒥᓂᔅ 
ᐊᓂᒍᕇᕐᖓᑦ, 8−ᒥᓂᔅᒥᑦ, ᐃᓚᒋᔭᐅᓕᖅᑐᑎᑦ ᓇᐹᖅᑐᓄᑦ,” ᐳᓚᒃ 
ᐅᖃᖅᑐᓂ.

“ᐊᕙᑎᑦᑎᓐᓄᑦ ᐊᑦᑐᐊᒐᑦᑕ. ᐱᓱᕋᔭᑦᑐᓂᑦ ᐃᖅᑲᐃᑎᑦᑎᒋᐊᕈᑎᒃ 
ᐱᐅᔪᐊᓗᑦᑕᑲᕐᖓᑦ ᖃᐅᒻᒪᑲᓐᓂᕈᓐᓇᖅᑐᒥᑦ. ᐊᕙᑎᑦᑎᓐᓂ 
ᐋᖅᑭᔅᓱᐃᒐᑦᑕ ᐃᖅᑲᐃᑎᑦᑎᒍᑕᐅᓪᓗᓂ ᑲᓱᖅᓯᒪᓂᑦᑎᓐᓄᑦ 
ᐊᕙᑎᑦᑎᓐᓄᑦ. … ᐃᓱᒪᒋᔭᕋᓕ ᑭᓇᑐᐃᓐᓇᑦᑎᐊᖅ 
ᐋᖅᑭᔅᓱᐃᓂᐊᖅᑲᑦ ᓯᓚᒧᑦ ᐊᑦᑐᐊᔪᒥᑦ ᖃᓄᐃᓘᖅᑎᑦᑎᒋᐊᓕᒃ 
ᑕᐃᒪᐃᑦᑐᒥᑦ ᐱᒋᐊᕐᖓᓂᓪᓚᕆᖓᓐᓂ ᐱᓕᕆᐊᔅᓴᖏᓐᓂ,” 
ᐳᓚᒃ ᐅᖃᖅᑐᓂ.

ᓄᓇᒦᑲᐃᓐᓇᖅᑐᓂ ᑕᑯᑎᑦᑎᒻᒪᑦ ᐊᑦᑐᐃᓂᖃᕐᓂᖓᓐᓂ ᓄᓇᕐᔪᐊᖅ 
ᐃᓄᓐᓄᑦ ᐊᒻᒪᓗ ᐸᖅᑭᑦᑎᒋᐊᖃᕐᓂᑎᓐᓂᓪᓗ. “ᑕᒪᒃᑯᐊᑐᖃᑯᓗᐃᑦ 
ᖃᐅᔨᒪᓂᐊᓗᐃᑦ ᓯᓚᑐᓂᐊᓗᐃᑦ ᐱᑕᓖᑦ ᓄᓇᑦᑎᓐᓂ ᐅᐱᓐᓇᕋᓂ 
ᓯᕗᓕᕗᑦ ᑕᐅᕗᙵᖅᐸᔪᔪᑦ ᖃᓄᐃᓘᖅᑎᑦᑏᓐᓇᑦᑎᐊᖅᑐᑎᓪᓗ 
ᑕᒫᓂ,” ᑕᑯᓐᓇᖅᑐᓂ ᐅᖃᖅᑐᖅ ᑕᐃᒫᒃ. ᐅᑎᕐᓂᐊᕐᓗᓂ 
ᑕᐃᒪᐃᑦᑐᓄᑦ ᖃᐅᔨᒪᓂᕐᒧᑦ ᓯᓚᑐᓂᕐᒥᓪᓗ ᐱᒋᐊᕐᓗᓂ ᑭᓯᐊᓂ 
ᓇᑭᒃᑭᐊᖅ, ᕈᐃᔪ ᑭᒡᒐᕕᐊᕐᔪᑦ (Royal Eagles), ᐱᒋᐊᓚᐊᖅᓯᒪᔪᖅ 
ᓇᐹᖅᑐᓕᐊᓗᓐᓂᑦ.

ᑮᓇᐅᔭᒃᑯᕕᐅᑉ (RBC) ᐃᖅᑲᓇᐃᔭᖅᑎᖏᑦ ᓄᓇᒦᓚᐅᖅᑐᑦ ᐃᓕᓐᓂᐊᖅᑐᑎᑦ ᓯᓚᒥᑦ, 
ᐱᖅᑯᓯᖏᓐᓂ ᐃᖅᑲᓇᐃᔭᖃᑎᒌᓪᓗ.

ᕈᐃᔪ ᑭᒡᒐᕕᐊᕐᔪᐃᑦ (Royal Eagles) ᐅᓂᒃᑲᖏᑦ

ᑮᓇᐅᔭᒃᑯᕕᐅᑉ (RBC) ᓄᓇᖃᖅᑳᖅᑐᑦ ᐃᖅᑲᓇᐃᔭᖅᑎᖏᑦ ᐊᑎᓖᑦ ᕈᐃᔪ 
ᑭᒡᒐᕕᐊᕐᔪᕐᒥᑦ (Royal Eagles), ᐊᕐᕌᓂᓂᑦ ᐊᒥᓂᑦ ᐅᓂᒃᑳᖃᖅᓯᒪᔪᑦ ᖃᓄᖅ 
ᐱᓕᕆᖃᑎᒌᑦᑐᑎᒃ ᑲᔪᓯᖃᑦᑕᖅᓯᒪᓂᖏᓐᓂ. ᓄᓇᓕᓐᓄᑦ ᐅᑎᖅᑎᑦᑎᓂᖅ, 
ᐃᓕᖃᑎᒌᑦᑐᓂᑦ ᕿᒥᕐᕈᖃᑎᒌᑦᑐᓂᑦ ᑭᒃᑰᓂᖏᓐᓂ, ᓄᓇᖃᖅᑳᖅᑐᒥᓃᑦ 
ᐃᖅᑲᓇᐃᔭᖅᑎᖏᑦ ᑮᓇᐅᔭᒃᑯᕕᒻᒥ (RBC) ᖃᓄᖅᑑᖃᑦᑕᖅᓯᒪᔪ ᐱᕈᖃᑎᒌᑦᑐᑎᓪᓗ 
ᐃᒻᒥᒃᑯᑦ, ᐱᓕᕆᔨᒻᒪᕆᐅᓂᒃᑯᑦ ᐱᓕᕆᖃᑎᒌᓐᓂᑯᓪᓗ ᓯᓚᕐᔪᐊ ᐊᕙᑎᖓᓃᑦᑎᓪᓗᒍ. 
ᐅᕝᕙ ᖁᕕᐊᓇᖅᑐᖅ ᑕᒃᑯᐊ ᕈᐃᔪ ᑭᒡᒐᕕᐊᕐᔪᕐᒥᑦ (Royal Eagles) 
ᑲᒪᒋᓯᒪᔭᖏᑦ ᑕᐃᒻᒪᖓᓂ ᐅᓂᒃᑳᓕᐅᓚᐅᖅᑎᓪᓗᒋᑦ ᑭᖑᓪᓕᕐᒥ:

ᐊᑎᖅᓯᐅᕐᓂᖅ ᓄᓇᑦᑎᓐᓄᑦ

ᐊᕐᕌᒍᑕᒫᑦ ᒪᕐᕈᐊᖅᑎ ᕈᐃᔪ ᑭᒡᒐᕕᐊᕐᔪᕐᒥᑦ (Royal Eagles) 
ᑲᑎᒪᕙᑦᑐᑦ, ᑮᓇᐅᔭᒃᑯᕕᒃᑯᑦ (RBC) ᓄᓇᖃᖅᑳᖅᑐᒥᓃᑦ 
ᐃᖅᑲᓇᐃᔭᖅᑎᖏᑦ, ᐱᖅᑯᓯᓕᕆᓂᕐᒨᖓᓪᓗᑎᑦ. 
ᒫᓐᓇᓕᓴᐅᓚᐅᖅᑐᑦ, ᑲᑐᔨᖃᑎᒌᑦ ᑮᓇᐅᔭᒃᑯᕖᑦ ᐊᐅᓚᑦᑎᔨᖏᑦ 
ᐅᖃᐅᔾᔨᒋᐊᖅᑎᖓᓪᓗ ᑭᐅᕋᓐ ᐴᑦ ᖃᐃᖁᔨᓚᐅᖅᑐᑦ 
ᐊᓂᓐᓂᑦ, ᐅᔨᑉᐳᐃ (Ojibwe) ᐱᖅᑯᓯᑐᖃᒃᑯᑦ ᒪᒥᓴᕐᓂᕐᒥᑦ, 
ᐱᖃᑕᐅᖁᔨᔭᖅᑐᓚᐅᖅᑐᖅ.

ᐊᒥᓱᑦ ᐃᖅᑲᓇᐃᔭᖅᑏᑦ ᑲᓱᖃᑎᖃᖅᓯᒪᒍᓐᓃᕐᖓᑕ ᓄᓇᖅᑲᑎᒥᓂᒃ 
ᐱᖅᑯᓯᑐᖃᒃᑯᓪᓗ ᑭᖑᕚᕆᔭᐅᔪᑦ ᐃᓕᓐᓂᐊᕆᐊᓚᐅᖅᓯᒪᔪᓄᑦ 
ᐱᔾᔪᑎᒋᓪᓗᒋᑦ, ᑕᐃᒪᐃᓐᓂᖓᓐᓄᑦ ᐱᖅᑯᓯᑐᖃᒃᑯᑦ ᐊᑎᕐᒥᓂᒃ 
ᖃᐅᔨᒪᒍᓐᓃᖅᑐᑦ. ᑭᒃᑯᑐᐃᓐᓇᑦᑎᐊ ᑕᑉᐹᑲᒡᒋᕈᓐᓇᕐᖓᑕ 
ᐃᓐᓇᕐᒧᑦ ᐊᑎᕐᒥᓂᑦ ᑐᓴᕈᒪᓗᑎᑦ ᓇᑭᓐᖔᖅᓯᒪᓂᖏᓐᓂᓪᓗ, 
ᐃᓐᓇᕐᒥᑦ ᖃᐃᑎᑦᑎᓚᐅᖅᓯᒪᔪᖅ ᐃᑲᔪᕐᓂᐊᖅᑐᒥᑦ, 
ᐊᓯᔾᔨᕆᐊᖃᖅᑑᔮᕐᓂᖏᓐᓄᑦ ᑕᐃᒪᐃᓚᐅᖅᑐᖅ.

ᐊᓂᖓ, ᔭᐃ, ᐃᔅᓯᕚᖃᑎᖃᖅᑐᓂ ᐃᖅᑲᓇᐃᔭᖅᑎᒥᑦ ᐃᑲᕐᕋᒥ, 
26−ᓂᒃ ᐊᑎᕐᓂ ᑕᐃᓯᓪᓗᓂ ᓇᑭᓐᖔᖅᓯᒪᓂᖓᓂᓗ ᑕᐃᔅᓱᒪᓂ 
ᐅᓐᓄᒻᒥ. “ᐃᑉᐱᓐᓂᐊᓪᓚᕆᓚᐅᖅᑐᑦ ᑕᐃᑲᓂ ᐅᓐᓄᒻᒥ ᓲᕐᓗ 
ᑲᑎᑉᐸᓪᓕᐊᓂᖓᓐᓂ ᐃᑉᐱᒍᓱᑦᑐᑎᑦ ᐃᓚᒋᔭᐅᓂᖏᓐᓂᓪᓗ 
ᐅᐱᒋᔭᖃᒃᑲᓐᓂᓕᖅᑐᑎᑦ ᐃᑉᐱᓐᓂᐊᑦᑎᐊᓚᐅᖅᑐᑦ... 
ᐱᐅᔪᐊᓘᓚᐅᖅᑐᖅ, ᖃᐅᔨᓕᖅᑐᓂ ᑭᓇᐅᓂᕐᒥᓂᒃ,” ᐴᑦ ᐅᖃᖅᑐᓂ. 
ᐃᖅᑲᐅᒪᔭᖏᑦ ᖁᖓᐸᔮᖅᑐᑯᓗᐃᑦ ᐃᖅᑲᓇᐃᔭᖅᑏᑦ ᑭᓇᐅᓂᕐᒥᓂᒃ 
ᓇᓗᓇᐃᖅᓯᓕᕐᖓᑕ ᐊᑎᖅᑖᖅᑲᐅᒥᓂᒃ, ᖃᓪᓗᓈᑎᑐᑦ 
ᐅᔨᑉᐳᐃᑎᑐᓪᓗ (Ojibwe).

“ᐊᑎᖅᑖᖅᑲᐅᑦ ᓇᑭᓐᖔᖅᓯᒪᓂᓐᓂᓪᓗ 
ᓇᓗᓇᐃᒃᑯᑎᑖᒃᑲᓂᓪᓚᕆᑦᑐᒍᑦ ᖃᓄᕐᓗ ᑕᑯᓐᓇᓕᕐᒪᖔᑦᑎᒍ 
ᓯᓚᕐᔪᐊᖅ ᐊᓯᔾᔨᖅᑐᓂ. ᑭᓇᑐᐃᓐᓇᖅ ᓇᓗᕈᔪᑉᐸᑦ 
ᑭᓇᐅᓂᕐᒥᓂᓪᓗ, ᓇᒦᒋᐊᖃᕐᓂᒻᒥᓂᒃ ᓇᓗᖃᑦᑕᕐᓂᐊᖅᑐᑦ 
ᓇᓂᓯᒍᓐᓇᑦᑎᐊᖏᓪᓗᑎᑦ,” ᐅᖃᖅᑐᓂ. ᑐᑭᓯᐅᒪᓕᖅᑎᓪᓗᒋᑦ 
ᐊᑎᕐᒥᓂᒃ ᓇᑭᓐᖔᖅᓯᒪᓂᖏᓐᓂᓪᓗ ᑐᓂᕐᕈᓯᐊᑯᓗᒻᒥᓂᒃ, 
ᓄᓇᖃᖅᑳᖅᑐᒥᓃᑦ ᐃᖅᑲᓇᐃᔭᖅᑏᑦ ᐊᖅᑯᑎᒋᓂᐊᖅᑕᒥᓂᒃ 
ᑕᑯᓐᓇᓂᖅᓴᐅᓕᖅᑐᑎᑦ ᓄᓇᓕᖓᓐᓂ ᐃᓅᖃᑎᖏᓐᓂᓪᓗ 
ᕈᐃᔪ ᑭᒡᒐᕕᐊᕐᔪᕐᒥᑦ (Royal Eagles) ᓄᓇᖓᓐᓂ. ᑕᐃᒃᑯᐊ ᓱᓕ 
ᐊᑎᖅᑖᓚᐅᙱᑦᑐᑦ, ᐱᕕᖃᖅᑎᑦᑎᒍᒫᖅᑐᒍ ᐊᖅᑯᑎᔅᓴᒥᓂᓪᓗ.ᕈᐃᔪ ᑭᒡᒐᕕᐊᕐᔪᕐᒥᑦ (Royal Eagles) ᑲᑎᖃᑦᑕᖅᑐᑦ ᐅᖃᖃᑎᒌᑦᑐᑎᑦ 

ᑲᓱᖅᓯᒪᓂᕐᒥᓂᓪᓗ ᓄᓇᖃᖅᑳᖅᑐᒥᓃᑦ ᐃᖅᑲᓇᐃᔭᖅᑏᑦ.

ᑮᓇᐅᔭᒃᑯᕕᒃ (RBC) ᕈᐃᔪ ᑭᒡᒐᕕᐊᕐᔪᕐᒥᑦ (Royal Eagles) ᖁᕕᐊᒋᔭᖃᓚᐅᖅᑐᑦ 
ᑕᑯᓐᓈᖃᑦᑕᐅᑎᒃᑲᓐᓂᓚᐅᕐᓂᖏᓐᓂ.

ᕈᐃᔪ ᑭᒡᒐᕕᐊᕐᔪᕐᒥᑦ (Royal Eagles) 
ᑲᑎᓚᐅᖅᑐᑦ ᐱᕕᖃᖅᑐᑎᑦ ᓄᓇᖃᖅᑳᖅᑐᒥᓂᕐᓂᑦ 
ᐃᖅᑲᓇᐃᔭᖅᑎᓂᒃ ᑮᓇᐅᔭᒃᑯᕕᒻᒦᓐᖔᖅᑐᓂᒃ (RBC) 
ᐃᓕᓐᓂᐊᖃᑎᒌᑦᑐᑎᒃ ᑲᑎᙵᓚᐅᖅᑐᑦ.

ᐱᖃᑕᐅᔪᑦ ᑕᕝᕙᓂ ᐱᖅᑯᓯᓕᕆᓂᕐᒧᑦ ᐊᐅᓪᓚᖅᓯᒪᑎᑕᐅᓂᖏᓐᓂ 
ᑲᑎᒪᑎᑕᐅᒍᓐᓇᓚᐅᕐᖓᑕ.

OUTᓴᔅᑳᑦᓱᐊᒧᑦ ᐊᐅᓪᓚᖅᓯᒪᓪᓗᑎᑦ ᑲᑎᒪᖃᑦᑕᖅᑐᑎᑦ ᐃᒐᕕᐅᒃ ᐊᕙᓗᔭᐅᓯᒪᓪᓗᓂ 
ᐱᓇᓱᐊᕈᓯᐅᑉ ᓄᙳᐊᓃᖅᓯᒪᒋᐊᖅᑐᖅᑐᑎᑦ.

ᑐᐱᕐᕕᐅᑲᐃᓐᓇᖅᑐᖅ ᐃᓚᓕᐅᔾᔭᐅᓂᖓᓐᓄᑦ: ᕈᐃᔪ ᑭᒡᒐᕕᐊᕐᔪᕐᒥᑦ (Royal Eagles) ᑮᓇᐅᔭᒃᑯᕕᓪᓗ ᐃᑲᔪᖅᑐᐃᔪᑦ 
ᑕᐃᒪᐃᑦᑑᖃᑎᒥᓂᒃ ᐊᐃᑉᐸᖃᓲᕐᓂᑦ (ᓯᓚᒥ)

ᐋᓪᓚᐅᖃᑎᒌᓚᐅᖅᑐᑎᒃ ᖃᐅᔨᒪᖃᑦᑕᐅᑎᑦᑕᓕᖅᑯᑦ. ᑕᐃᒫᒃ 
OUT ᓇᓗᓇᐃᓚᐅᖅᑕᖓ ᓴᔅᑳᑦᓱᐊᒻᒥᐅᑕᖅ ᓄᓇᖃᖅᑳᖅᑐᒥᓂᖅ 
ᐱᖅᑯᓯᕐᒥᓂᒃ ᐱᓕᕆᐊᓕᒃ ᑐᑭᒧᐊᑦᑎᐅᓪᓗᓂ, ᑕᑰᑕ ᐋᑕᒻᔅ-ᐲᕗᐊᐃ, 
ᐱᖓᓲᔪᖅᑐᖓᓐᓂ ᑲᑎᒪᑎᓪᓗᒋᑦ ᓯᓚᒥ ᑐᐳᖅᓯᒪᓪᓗᑎᑦ.

ᐱᓇᓱᐊᕈᑎᐅᑉ ᓄᙳᐊᓂ, ᑭᖑᕚᖑᖃᑎᒌᑦ ᐊᕐᓇᐅᔭᑦ, ᐊᖑᑕᐅᔭᑦ 
ᐊᓯᖏᓪᓗ (Two Spirit, IndigiQueer, Trans ᐊᒻᒪᓗ Queer) 
ᓄᓇᖃᖅᑳᖅᑐᒥᓃᑦ ᑲᑎᒪᓪᓗᑎᑦ ᐱᖅᑯᓯᕐᒥᓂᑦ ᐊᑐᖅᑐᑎᑦ ᓯᓚᑐᔪᓪᓗ, 
ᓄᓇᓕᓐᓂ ᖁᕕᐊᓲᑎᖃᖅᑐᑎᒃ ᑲᑎᙵᓚᐅᖅᑐᑦ.

“ᐃᑉᐱᓐᓂᐊᑐᐃᓐᓇᓚᐅᙱᑦᑐᖓ ᑭᓇᐅᓂᕐᓄᑦ, ᑭᓯᐊᓂᓕ 
ᐊᑦᑐᐊᔫᔮᑦᑎᐊᓕᓚᐅᖅᑐᖓ ᓄᓇᒧᑦ ᐊᓈᓇᑦᑎᐊᕆᓚᐅᖅᑕᕐᓄᑦ 
ᐃᓅᕙᓚᐅᖅᑐᑦ ᓯᔾᔭᒧᑦ ᖃᓂᑦᑐᒧᑦ. ᕿᓚᓈᑦᑎᐊᓚᐅᖅᑐᖅ ᑭᖑᓪᓕᕐᒧᑦ 
ᐃᓚᖓ,” ᐱᖃᑕᐅᔪᖅ ᐅᖃᓚᐅᖅᑐᖅ. “ᐱᒻᒪᕆᐅᒻᒪᑦ ᒪᕐᕉᓐᓂᒃ 
ᐃᓱᒪᖃᖅᑐᓂᑦ ᐊᐃᑉᐸᖃᓲᕐᓂᑦ ᖃᓄᐃᑦᑐᑐᐃᓐᓇᕐᓂᑦ ᐃᓅᓱᑦᑐᓂᒃ 
ᓄᓇᒧ ᐊᑦᑐᐊᓂᖃᕈᓐᓇᖅᑐᓂ ᐃᓚᓕᐅᔾᔭᐅᔪᓐᓇᖅᑐᑎᓪᓗ 
ᖁᕕᐊᓲᑎᖃᕆᐊᒥᑦ ᐱᐅᔪᐊᓗᒃ,”ᐊᖏᓚᐅᕐᒥᔪᖅ ᐊᐅᓪᓚᖅᓯᒪᖃᑕᖅ. 

ᐃᖅᑲᓇᐃᔭᖅᑎᓂᒃ ᑮᓇᐅᔭᒃᑯᕕᒻᒥ (RBC) 
ᐊᑐᐃᓐᓇᐅᑎᑦᑎᕙᑦᑐᓂᒃ ᑮᓇᐅᔭᒃᑯᕕᓐᓂᒥᑦ 
ᑕᐃᒪᐃᑦᑑᖃᑎᒌᓐᓅᖓᔪᓂᒃ ᐊᒻᒪᓗ ᕈᐃᔪ ᑭᒡᒐᕕᐊᕐᔪᕐᒥᑦ 
(Royal Eagles), ᐊᑐᐃᓐᓇᖃᖅᐸᑦᑐᑦ ᐃᑲᔪᖅᑐᐃᓪᓗᑎᓪᓗ 
ᐃᓚᒋᔭᐅᔪᓄᑦ ᑮᓇᐅᔭᒃᕕᓐᓂᑦ (RBC) ᐱᓕᕆᐊᖏᓐᓂ 
ᐊᔾᔨᐅᖏᑦᑐᓄᑦ ᐃᓚᓕᐅᔾᔨᒋᐊᖃᕐᓂᕐᒧᓪᓗ. ᐅᑭᐅᓄᒃ ᒪᕐᕉᓐᓄᒃ 
ᐊᓂᒍᖅᑑᓐᓄᒃ, ᑖᒃᑯᐊ ᐃᑲᔪᖃᑦᑕᖅᑐᑦ ᑎᓴᒪᓂᒃ ᐊᐅᓪᓚᖅᓯᒪᔪᓂᒃ 
ᐱᖃᑕᐅᓂᐊᖅᑐᓂᒃ ᐃᖅᑲᓇᐃᔭᖅᑎᓄᑦ ᐊᐅᓚᑕᐅᔪᓂᒃ 
ᐃᓕᓐᓂᐊᓯᓐᓈᖅᑐᑎᓪᓗ ᐊᖏᖅᓯᒪᓂᕐᒥᑦ. “ᐱᐅᔫᒻᒪᑦ 
ᐃᑲᔪᖅᑐᐃᔪᓐᓇᕐᓗᓂ OUT ᓴᔅᑳᑦᓱᐊᒥ ᐱᕕᖃᖅᑎᑦᑎᕙᑦᑐᑦ 
ᐃᓂᔅᓴᐅᔪᓂᑦ ᐃᓅᓱᑦᑐᓂᒃ ᓄᓇᓕᓐᓂ ᐊᑦᑐᐊᓂᖃᖅᑐᓄᑦ 
ᐱᖅᑯᓯᕐᒧᓄᑦ ᐃᒻᒥᓂᖅᓱᑐᐃᓐᓇᕐᓗᑎᓪᓗ,” ᐅᖃᖅᑐᖅ 
ᑮᓇᐅᔭᒃᑯᕕᒻᒥᐅᑕᖅ (RBC) ᑕᐃᒪᐃᑦᑑᖃᑎᒌᓐᓂᒃ ᐊᐃᑉᐸᖃᓲᓐᓄᑦ 
ᑲᒪᔨ ᐃᔅᓯᕙᐅᑕᐅᑉ ᑐᖏᓕᖓ ᓇᔮᕐ ᐸᐃᐱᑦᔅ.

“ᒪᕐᕉᒃ ᐃᖅᑲᓇᐃᔭᖅᑎᖁᑎᕗᒃ ᐊᕐᕌᒍᑕᒫᑦ 
ᑮᓇᐅᔭᖃᖅᑎᑦᑎᕙᑦᑑᒃ ᐃᓅᓱᑦᑐᓂᒃ 
ᐊᐅᓪᓚᖅᓯᒪᖃᑕᐅᒍᒪᔪᓂᒃ ᐃᓂᑖᕋᓱᐊᖅᑑᓐᓂᒃ 
ᓇᒥᓐᓂᖏᓐᓂ ᐱᐅᓂᖅᐹᓂᓪᓗ ᓴᖅᑮᓇᓱᐊᕐᓂᖏᓐᓂ 
ᓄᓇᓕᓐᓂᑦ,” ᐅᖃᓚᐅᖅᑐᖅ ᒫᑦ ᒪᒍᕋᒍ, ᕈᐃᔪ ᑭᒡᒐᕕᐊᕐᔪᒃ 
(Royal Eagles) ᑐᑦᑕᕐᕕᖓᓐᓂ ᐃᔅᓯᕙᐅᑉ ᑐᖏᓕᕆᔭᖅ. 
ᑖᒃᑯᐊ ᒪᕐᕉᒃ ᑲᑐᔾᔨᔫᒃ, ᐱᓕᕆᖃᑎᖃᖅᑐᑎᒃ, ᑲᑎᑎᑦᑎᓯᒪᔪᑦ 
ᐱᖅᑯᓯᓕᕆᓂᕐᒧᑦ ᐊᐅᓪᓚᖅᓯᒪᑲᐃᓐᓇᓂᕐᒥᑦ.

“ᓴᙱᓂᐊᓗᒃ ᐃᑉᐱᓐᓂᐊᓚᐅᖅᑕᕗᑦ ᐊᐅᓪᓚᖅᓯᒪᕕᑦᑎᓐᓂ, 
ᐊᑦᑏᓂᖅ ᑲᓱᖅᓯᒪᓂᕐᓗ ᓄᓇᒧᑦ, ᑕᐃᒫᒃ 
ᐃᑉᐱᓐᓂᐊᓚᐅᖅᓯᒪᕙᓪᓚᐃᖏᑦᑐᖓ,” ᐋᑕᒻ−ᐲᕗᐊᐃ 
ᐃᖅᑲᐅᓚᔪᖅ. ᐋᓪᓚᐅᖃᑎᒌᓚᐅᖅᑐᑎᒃ ᐊᐅᓪᓚᓕᓚᐅᖅᓯᒪᒻᒥᔪᑦ 
ᖃᐅᔨᒪᖃᑦᑕᐅᑎᓕᖅᑐᑎᒃ, ᐃᖅᑲᐅᒪᔭᖃᖅᑐᑎᑦ ᑲᑎᒪᓚᐅᕐᓂᖏᓐᓂ. 
ᑎᑭᑦᑐᑑᓪᓗᓂ, ᓄᑖᕐᓂᑦ ᐊᐃᑉᐸᖃᓕᖅᑐᑎᑦ ᐊᑲᐅᒋᔭᒥᓃᓕᖅᑐᑎᓪᓗ 
ᓯᓚᒥ, OUT ᓄᓇᒥ. ■

ᖁᕕᐊᓲᑎᖃᕐᓂᖅ ᐱᐅᓂᖅᐸᓪᓚᕆᒻᒥᑦ: ᑕᕝᕙᓂ ᐊᕐᕌᒍᒥ ᓇᓗᓇᐃᖅᓯᔾᔪᑎ 
ᑮᓇᐅᔭᒃᑯᕕᒻᒧᑦ (RBC) ᐊᕐᕌᒍᓄᑦ 30−ᓄᑦ ᐃᑲᔪᖅᑐᐃᓕᖅᑐᑦ ᐃᓕᓐᓂᐊᖅᑎᓂᒃ 
ᑮᓇᐅᔭᖅᑖᔅᓴᓂᒃ ᓯᓚᑦᑐᖅᓴᕐᕕᒻᒧᑦ ᐃᓕᓐᓂᐊᕆᐊᕈᒪᔪᓄᑦ

“ᑕᐃᒪᙵᓂ ᓅᓚᐅᖅᓯᒪᒐᒪ ᓄᓇᓕᐸᐅᔭᕐᒧᑦ ᐃᓅᓯᕐᓂᑦ ᓲᕐᓗ 
ᓄᑖᕐᒥᑦ ᐱᒋᐊᖅᑐᖓ, ᐃᒻᒥᓂᒃ ᑐᑭᓯᒃᑲᓐᓂᓕᓚᐅᕐᒥᔪᖓ 
ᖃᓄᐃᑦᑑᒻᒪᖔᕐᒪ. ᐃᓐᓇᕈᒃᑲᓂᖅᑑᔮᒻᒪᕆᑦᑐᖓ ᓂᕆᐅᒋᓚᐅᖅᑕᒪ 
ᓯᓚᑖᓄᑦ,” ᐅᓂᒃᑳᖅᑐᓂ ᓯᐱᐅᕈ ᑰᑦᓯ. ᐃᓅᓚᐅᖅᓯᒪᔪᖅ ᓄᐊᑦ 
ᐸᐃᖏᒥ (North Bay), ᐱᕈᖅᓴᓪᓗᓂ ᒨᓯᓃᒥ (Moosonee), 
ᐊᓐᑎᐅᕆᔪᒥ ᐱᔨᑦᑎᖅᑎᐅᓪᓗᓂ ᐃᓕᓐᓂᐊᖅᑐᓂᑦ ᑮᓇᐅᔭᓂᑦ 
ᐸᐸᑦᑎᔨ ᔭᐃᒻᔅ ᐸᐃᒧᑦ (James Bay Lowlands) 
ᓯᓚᑦᑐᖅᓴᕐᕕᒻᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᓪᓗᓂ 
ᐃᓐᓇᐅᓪᓗᓂ. ᐃᑲᔪᖅᑐᖅᑕᐅᓪᓗᑎᑦ ᑮᓇᐅᔭᒃᑯᕕᒻᒧᑦ (RBC) 
ᓯᕗᓂᑦᑎᓐᓂ ᓴᖅᑭᖅᓯᒪᔪᑦ ᐃᓕᓐᓂᐊᕈᑎᔅᓴᓄᑦ ᐊᑭᓕᐅᑎᔅᓴᐃᑦ 
ᓄᓇᖃᖅᑳᖅᑐᒥᓂᕐᓄᑦ ᐃᓅᓱᑦᑐᓄᑦ (ᑕᐃᔭᐅᖃᑦᑕᔪᔪᖅ 
ᑮᓇᐅᔭᒃᑯᕕᒻᒥ (RBC) ᓄᓇᖃᖅᑳᖅᑐᒥᓂᕐᓄᑦ ᑐᓂᕐᕈᓯᐊᑦ 
ᐃᓕᓐᓂᐊᖅᑐᒧᑦ), ᐃᓕᓐᓂᐊᖅᑎᐊᖅᑐᐊᓘᕙᑦᑐᓂᑦ 
ᐊᔅᓱᕈᑦᑎᐊᖅᑐᓂᑦ ᓇᒻᒥᓂᖃᕐᓂᕐᒧᑦ ᐊᓪᓚᑎᔅᓴᐅᓂᕐᒧᑦ ᓗᐊᕈᑦᑏᓐ 
ᓯᓚᑦᑐᖅᓴᕐᕕᔾᔪᐊᖓᓂ ᓴᑦᐳᕆᒥ (Sudbury).

ᑮᓇᐅᔭᒃᑯᕕᒃ (RBC) ᐃᓕᓐᓂᐊᖅᑎᓄᑦ ᑮᓇᐅᔭᓂᑦ 
ᒪᓂᒪᔾᔪᑎᖃᕐᒥᔪᖅ ᐃᓕᓴᕆᔪᒪᓪᓗᒋᑦ ᓄᓇᖃᖅᑳᖅᑐᒥᓃᑦ 
ᖁᑦᑎᓂᖅᓴᒥᑦ ᐃᓕᓐᓂᐊᕈᒪᔪᓂᒃ ᓄᓇᓕᓐᓂᓪᓗ 
ᐱᖃᑕᐅᒍᓐᓇᕐᓗᑎᑦ ᑮᓇᐅᔭᖅᑖᕈᑎᔅᓴᓄᑦ ᐃᓕᓐᓂᐊᖅᑐᓄᑦ 
ᐅᑭᐅᓄᑦ 30−ᓄᑦ ᐊᐅᓚᓕᖅᑐᓂᒃ. “ᐃᓕᓐᓂᐊᖅᑎᓄᑦ ᑮᓇᐅᔭᐃᑦ 
ᑐᕌᖓᔪᑦ ᐱᔭᕆᐊᓕᖏᓐᓄᑦ ᓄᓇᖃᖅᑳᖅᑐᒥᓃᑦ ᐃᓅᓱᑦᑐᑦ. 
ᐃᑲᔪᖅᑐᒋᑦ ᓯᕗᓕᖅᑎᔅᓴᐃᑦ ᓯᕗᓂᑦᑎᓐᓂ ᑕᐃᒪᓪᓗᐊᖅ 
ᐱᔭᕆᐊᖃᖅᑐᑦ ᐃᓚᓕᐅᔾᔭᐅᓗᑎᑦ ᑲᒻᐸᓂᐅᔪᓄᑦ ᓄᓇᓕᓐᓄ 
ᑕᔪᓯᑎᑦᑎᒐᓱᐊᕐᓂᐊᖅᑎᓪᓗᒋᑦ ᐱᐅᔪᐊᓗᓐᓂᑦ,” ᐅᖃᓚᐅᖅᑐᖅ 
ᒫᒃ ᐸᑯᔅ, ᐊᖏᔪᖅᑳᑉ ᑐᖏᓕᖓ, ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕙᓪᓕᐊᒐᓱᐊᕐᓂᒧᓪᓗ, ᑮᓇᐅᔭᒃᑯᕕᒃ (RBC). ᐅᓪᓗᒥᒧᑦ, 
ᐅᖓᑖᓅᓗᐊᖅᑐᖅ $1.9 ᒥᓕᐊᓂᒃ ᑐᓂᓯᓯᒪᓕᖅᑐᑦ 218−ᓄᑦ 

ᓄᓇᖃᖅᑳᖅᑐᒥᓂᕐᓄᑦ ᐃᓅᓱᑦᑐᓄᑦ ᐊᓪᓚᓄᑦ, ᐃᓐᓄᓐᓄᑦ 
ᐊᓪᓚᖓᔪᓄᓪᓗ.

ᐊᖏᓂᖃᖅᑐᑎᑦ ᐃᓚᖏᑦ ᑎᑭᑦᑐᒋᑦ $10,000 ᐊᕐᕌᒍᑕᒫᑦ 
ᑎᑭᒍᓐᓇᖅᑐᒍᑦ ᑎᓴᒪᓄᑦ ᐊᕐᕌᒍᓄᑦ, ᑰᑦᓯ ᖁᕕᐊᓪᓚᕆᑦᑐᖅ 
ᑕᒪᑐᒥᖓ ᐱᔭᕆᐊᔅᓴᖅ ᐱᓱᒪᓯᒪᔭᑐᖃᒥᓂᑦ ᑲᒪᓕᕐᖓᑦ. 
“ᐃᓕᓐᓂᐊᕈᑎᓄᑦ ᑮᓇᐅᔭᖅᑖᖅᑐᓂᑦ ᑮᓇᐅᔭᓕᕆᓂᕐᒨᖓᔪᓂᒃ 
ᐃᓱᒫᓗᓇᙱᓂᖅᓴᖅᐹᓗᒃ. ᐃᓱᒫᓗᒋᐊᖃᙱᑦᑐᖓ 
ᐃᓕᓐᓂᐊᓂᐊᖅᑕᕐᓂᑦ ᑲᔪᓯᓐᓂᐊᕐᒪᖔᕐᒪ ᑮᓇᐅᔭᐃᑦ 
ᐱᔾᔪᑎᒋᓪᓗᒋᑦ. ᑕᐃᒪᐃᓕᖓᑎᑐᐃᓐᓇᔾᔮᖏᑦᑕᕋ ᑕᒪᓐᓇ 
ᐊᑐᕐᓂᐊᖅᑕᕋ,” ᐅᖃᖅᑐᓂ.

ᒥᐊᕆ ᑕᓂ, ᒥᒃᒫᖑᔪᖅ (Mi’kmaq) ᐃᓚᒋᔭᐅᔪᖅ 
ᐊᓪᓚᓄᑦ (Eskasoni), ᑲᐃᑉ ᐳᕆᑕᒥ, ᓅᕕᔅ ᓯᑰᓴᒥ, 
ᓯᕗᓂᔅᓴᒥᓂᒃ ᐅᓂᒃᑳᖃᓚᐅᖅᑐᖅ ᐱᒋᐊᖅᓯᒪᓕᖅᑕᒥᓂᒃ. 
“ᐃᓕᓐᓂᐊᕐᓂᖓᓐᓄᑦ ᑮᓇᐅᔭᖅᑖᖅᑎᑕᐅᓯᒪᓗᓂ ᐊᔅᓱᐊᓗᒃ 
ᐃᓅᓯᕐᒥᓂᒃ ᐊᔾᔨᐅᖏᑦᑐᓕᓯᒪᔪᖅ ᓂᐅᕕᕈᓐᓇᖅᑐᓂᑦ 
ᐃᓕᓐᓂᐊᕈᑎᒥᓄᑦ ᐊᑐᕐᓂᐊᖅᑐᓂ. ᐃᑲᔪᕐᓂᖃᕐᓂᐊᕐᒥᔪᖅ 
ᓯᕗᓂᑦᑎᓐᓂ ᓅᒃᑯᒪ ᒪᓕᒐᓕᕆᓂᕐᒥᑦ. ᑮᓇᐅᔭᓕᐅᕆᐊᔅᓴᖅ 
ᐃᓱᒫᓗᓇᙱᑦᑐᖅ ᐃᖅᑲᓇᐃᔭᕋᓱᒋᐊᒻᒥᓪᓘᓐᓃᑦ, 
ᓯᕗᓪᓕᖅᐸᐅᑎᖔᕈᓐᓇᑕᒃᑲ ᐃᓕᓐᓂᐊᑕᒃᑲ 
ᐃᖅᑲᓇᐃᔮᔅᓴᕆᒐᔭᖅᑕᓂᓪᓗ ᐃᓕᓐᓂᐊᖅᓯᒪᔭᕐᓄᑦ 
ᐱᓇᓱᐊᖔᕐᓗᖓ ᓄᓇᖃᖅᑳᖅᑐᒥᓂᖅ ᒪᓕᒐᓕᕆᔨ,” ᐅᖃᖅᑐᓂ.

ᑕᓂ ᐊᕐᕌᒍᓄᑦ ᐱᖓᓱᓄᑦ ᐃᓕᓐᓂᐊᕈᒪᔪᖅ ᓴᓇᙳᐊᖅᑐᓕᕆᓂᕐᒥᑦ 
(BA) ᑕᑯᓐᓇᓂᖅᓴᐅᓗᓂ ᒥᒃᒫ (Mi’kmaq) ᐃᓕᓐᓂᐊᕈᑎᔅᓴᓂᒃ 
ᑲᑎᒪᔨᐅᓂᕐᒧᓪᓗ ᑲᐃᑉ ᐳᕆᑕ ᓯᓚᑦᑐᖅᓴᕐᕕᔾᔪᐊᖓᓐᓂ. 
ᐃᓕᓐᓂᐊᑎᓐᓇᒍ, ᖃᕋᓴᐅᔭᒃᑰᖅᑎᖅᐸᑦᑕᒥᓂᒃ ᓇᒻᒥᓂᕆᔭᒥᓂᒃ 
ᑲᒪᕙᑦᑐᖅ, Kmu’jeweye’l ᓴᓇᐅᒐᖏᑦ, ᐊᒡᒐᓐᓄᑦ ᓴᓇᓯᒪᔪᑦ 
ᓯᐅᒻᒥᐅᑕᑦ ᓴᐸᖓᓖᑦ ᐊᒻᒪᓗ ᕿᔪᒻᒧᑦ ᐆᑎᖅᓯᒪᔪᑦ ᐅᔭᕋᕐᓂᑦ 
ᕿᓪᓕᓴᖅᑕᐅᓯᒪᔪᓂᒃ (cabochons) ᐊᓯᖏᓐᓄᑦ ᓴᐸᖏᓕᕆᔨᒧᑦ. 
“ᓯᕗᓂᔅᓴᖃᑦᑎᐊᕐᓂᐊᕐᓂᓐᓂ ᕿᓚᓈᑦᑎᐊᓪᓚᕆᑦᑐᖓ 
ᖃᓄᐃᑦᑐᑯᓗᒻᒥᒃᑭᐊᖅ. ᓄᓇᖃᖅᑲᑎᒃᑲᑦ ᐃᑲᔪᖅᑐᖅᑎᐊᖃᑦᑕᖅᑐᖅ 
ᐃᒋᐊᓚᐅᖅᓯᒪᔪᖓ ᐊᕐᕌᓂ. ᑖᒃᑯᐊᖑᙱᑉᐸᑦ ᓄᓇᖅᑲᑎᒃᑲ, ᐃᓚᒃᑲ 
ᐱᕕᖃᕋᔭᙱᑦᑐᖓ, ᐅᕙᓃᒃᑲᔭᙱᑦᑐᖓ ᒫᓐᓇ ᐊᑐᓕᖅᑕᕐᓂᑦ 
ᒫᓐᓇ,” ᖁᖓᑦᑐᓂ.

ᑰᑦᓯ ᑕᓂᓗ ᐱᒃᑯᓇᓪᓚᕆᑦᑑᒃ ᑕᑯᓐᓇᒐᑦᑎᐊᕚᒃ 
ᐃᓕᓐᓂᐊᖅᑎᐅᓪᓗᑎᒃ ᓄᓇᖅᑲᑎᒋᔭᐅᓪᓗᑎᓪᓗ, ᓄᑖᕐᓂᑦ 
ᓯᓚᑦᑐᖅᓴᕐᕕᒻᒥ ᐃᓕᓐᓂᐊᑎᓪᓗᒋᑦ, ᑮᓇᐅᔭᒃᑯᕕᒃᑯᑦ (RBC) 
ᓯᕗᓂᖓᓂ ᓴᖅᑮᓯᒪᔪᑦ ᐃᓕᓐᓂᐊᖅᑐᓄᑦ ᑮᓇᐅᔭᖅᑖᔅᓴᒫᓂᒃ 
ᐃᑲᔫᑎᖃᕋᔭᖅᑐᑦ. ■ᓯᐱᐅᕈ ᑰᑦᓯ, ᓗᐊᕋᑦᑕᓐ 

ᓯᓚᑦᑐᖅᓴᕐᕕᔾᔪᐊᖓᓐᓂ ᐃᓕᓐᓂᐊᖅᑎ.
ᒪᐃᕆ ᑕᓂ, ᑲᐃᑉ ᐳᕆᑕᓐ 
ᓯᓚᑦᑐᖅᓴᕐᕕᔾᔪᐊᖓᓐᓂ ᐃᓕᓐᓂᐊᖅᑎ.

ᐅᐊᓚᔅ ᐲᑕᓴᓐ, ᓄᓇᖃᖅᑳᖅᑐᒥᓂᕐᒧᑦ ᐱᕙᓪᓕᐊᓂᕐᒧᑦ ᐃᓕᓐᓂᐊᕐᓂᖓᓂ (IPDP) 
ᐱᔭᕇᖅᓯᓯᒪᓕᖅᑐᖅ.

ᐅᐊᔭᓕᕆᓂᕐᒥᑦ ᑐᑭᓯᒃᑲᓐᓂᕈᒪᓪᓗᓂ ᖁᕝᕙᓯᒃᑲᓂᖅᑐᓂᓗ 
ᖃᕋᓴᐅᔭᓕᕆᓂᕐᒥᑦ ᐃᓄᓐᓂᓪᓗ ᐱᓕᕆᖃᑎᖃᕐᓂᕐᒥᑦ.

ᐃᓕᓐᓂᐊᕈᑎᑕᖃᓚᐅᖅᑎᓐᓇᒍ, ᓄᓇᓕᖓᓐᓂ 
ᐱᕙᓪᓕᐊᔪᓕᕆᓂᕐᒥᑦ ᐱᓕᒻᒪᓴᕐᓂᒥᓪᓗ ᐃᓕᓐᓂᐊᓚᐅᖅᓯᒪᔪᖅ, 
ᑐᓂᕐᕈᑎᓂᒃ ᑮᓇᐅᔭᖅᑖᐸᑦᑐᓂ ᑮᓇᐅᔭᖅᑕᖃᖅᑐᓂᓗ 
ᐃᓕᒍᒪᔪᓄᑦ ᓇᒻᒥᓂᖃᖅᑎᐅᔪᓂᒃ. ᐱᒋᐊᖅᐸᓪᓕᐊᓕᑕᐃᓐᓇᖅᑐᓂ 
ᓇᒻᒥᓂᖃᕐᓂᕐᒧᑦ, ᓇᒻᒥᓂᖅᑖᕋᓱᖃᕐᓂᒧᓪᓗ ᐱᓕᒻᒪᓴᖅᑐᓂ, 
ᐃᑲᔪᖅᑐᓂᓗ ᑳᐱᑖᕕᑖᕈᒪᔪᓂᒃ ᐃᓕᓐᓂᐊᖃᑎᖏᓐᓂ.

ᑕᐃᒪᙵᓂ ᐃᓕᓐᓂᐊᕈᑎᒃ ᑲᑎᑕᐅᔪᒻᒪᑕ ᒨᕼᐊ (Mohawk) 
ᐃᓱᒪᒋᔭᖏᑦ ᓇᒻᒥᓂᖃᕐᓂᒨᖓᔪᓂᒃ, ᐊᒻᒪᓗ ᐃᓕᑦᑐᑎᑦ ᖃᓄᖅ 
ᓂᓪᓕᓇᖅᑐᓕᐅᕈᓐᓇᕐᒪᖔᑎᒃ ᐱᐊᓂᑦ, ᐳᕆᔅᑲᓂᑦ (barista) 
ᐱᓕᒻᒪᓴᖃᑦᑕᓚᐅᖅᓯᒪᔪᖅ ᐊᖏᕐᕋᖃᓂ.

ᑕᐃᒪᙵᓂ ᐱᔭᕇᓚᐅᖅᓯᒪᒻᒪᑦ ᑳᓐᑯᐊᑎᐊᒥ (Concordia) 
ᓯᓚᑦᑐᖅᓴᕐᕕᔾᔪᐊᕐᒥ ᐸᐃᑉᐹᖅᑖᕈᑎᒋᓪᓗᓂᐅᒃ ᖃᐅᔨᓴᖅᑐᓕᕆᓂᕐᒥᑦ 
ᐱᔭᕆᐊᑐᔪᐊᓗᓐᓂᑦ (physics), ᐊᖏᕐᕋᖓᓄᑦ ᖃᓂᑦᑐᓂ, ᑕᐃᒫᒃ 
ᑲᔪᓯᒍᓐᓇᓚᕿᓪᓗᓂ ᑮᓇᐅᔭᒃᑯᕕᑎᒍᑦ ᐃᑲᔪᖅᑕᐅᓂᖓᓐᓄᑦ. 
ᐃᖅᑲᓇᐃᔭᐃᓐᓇᕈᓐᓇᖃᑦᑕᓚᐅᕐᖓᑦ ᐊᓱᕉᑎᒋᓗᐊᕐᓇᓂᐅᒃ 
ᖁᕕᐊᒋᖃᑦᑕᓚᐅᖅᑕᖓ. ᑲᑐᔾᔨᖃᑎᒌᑦ ᐊᐅᓚᑦᑎᓂᕐᒥᓪᓗ 
ᐱᓴᕋᐃᔾᔫᒥᖃᑦᑕᓂᕐᓗ ᐱᓕᒻᒪᓴᖅᑐᑎᒃ ᐃᓕᓚᐅᖅᓯᒪᔭᖏᑦ IPDP 
ᐃᑲᔫᑎᖃᖅᓯᒪᑦᑎᐊᖅᑐᖅ ᑯᒃᑭᑦᑕᐹᓲᖑᓐᓂᕐᒥᑦ ᐊᓇᐅᑦᑕᕋᕐᒥᓪᓗ 
ᒪᕐᕉᓐᓂᒃ ᓂᔾᔭᐅᓯᔭᖅᑏᓐᓂᒃ.

ᐅᓪᓗᓪᓕ ᐊᓂᒍᕐᖓᑦ, ᐲᑕᓴᓐ ᐅᖃᖅᑐᓂ, 
“ᐃᑉᐱᒍᓱᑦᑎᐊᓇᖅᑐᖅ ᑭᒡᒐᖅᑐᐃᓪᓗᓂ ᐊᓪᓚᓂᒃ 
(Kahnawake) ᓯᓚᑕᓃᑦᑐᓂᑦ ᓄᓇᓕᖏᑦᑕ 
ᐃᓚᖏᓪᓗ ᐱᖃᑎᖏᓪᓗ ᐅᐱᒍᓱᑦᑎᐊᖅᑐᑎᑦ 
ᐊᓪᓚᐃᑦ ᓄᓇᖓᓐᓃᖏᒃᑲᓗᐊᖅᑐᓂ ᐱᓕᕆᒻᒪᑦ.” 
ᓄᓇᖃᖅᑳᖅᑐᒥᓂᕐᓄᑦ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᕈᑎᒃ 
ᐊᖅᑯᑎᓕᐅᓚᐅᖅᑐᖅ ᐊᖏᕐᕋᒥᓂᒃ ᐊᐅᓪᓚᓚᐅᙱᒻᒪᕆᑦᑐᓂ, 
ᑭᓯᐊᓂᓕ ᒫᓐᓇ ᑮᓇᐅᔭᒃᑯᕕᒻᒦᓂᕐᖓᑦ (RBC) 
ᑐᑭᓯᒋᐊᕈᑎᓕᕆᔨᐅᓪᓗᓂ ᖃᐅᔨᓴᕐᓂᕐᒥᑦ, ᐅᐱᒋᑦᑎᐊᖅᑐᖅ 
ᓇᒻᒥᓂᖅ ᑕᒪᐅᖓ ᑎᑭᒍᓐᓇᕐᖓᑦ. ■

 ᓄᑖᕐᒨᐸᓪᓕᐊᓂᖅ 
ᐃᖅᑲᓇᐃᔮᕇᓐᓇᕐᓂᐊᓕᖅᑕᒥᓄᑦ: 
ᐅᐊᓚᔅ ᐲᑕᓴᓐ ᐃᓱᓕᑦᑎᓚᐅᖅᑐᑦ 
ᓄᓇᖃᖅᑳᖅᑐᒥᓂᕐᓄᑦ 
ᐱᕙᓪᓕᐊᔪᓕᕆᓂᕐᒧᑦ ᐃᓕᓐᓂᐊᕈᑎᒥᒃ

ᐅᐊᓚᔅ ᐲᑕᓴᓐ ᐃᓕᓐᓂᐊᕐᓂᐊᕐᓂᕐᒥᓄᑦ ᐃᖏᕐᕋᓚᐅᖅᑐᖅ, 
ᐊᖏᕐᕋᒥᓂᒃ ᐊᐅᓪᓚᕆᐊᖃᓚᐅᙱᒻᒪᕆᑦᑐᖅ. ᑕᕝᕙᙵᑦ 
2020 – 2022, ᐹᑐᓴ ᐱᖃᑕᐅᓚᐅᖅᓯᒪᔪᖅ ᖃᕋᓴᐅᔭᓕᕆᓂᕐᒧᑦ 
ᑕᑯᔅᓴᐅᑦᑕᐅᑎᒋᔪᓂᒃ ᓄᓇᖃᖅᑳᖅᑐᒥᓂᕐᓂᑦ ᐱᕙᓪᓕᐊᓂᕐᒧᑦ 
ᐃᓕᓐᓂᐊᕈᑎᒥᑦ (IPDP), ᐃᓕᓐᓂᐊᕇᖅᑐᓂᐅᒃ ᐅᖓᓯᑦᑐᒥ 
ᓄᓇᓕᖓᓐᓂ (Kahnawake), ᑯᐸᒻᒥ. ᐃᖅᑲᓇᐃᔭᓕᖅᑐᖅ 
ᖃᕋᓴᐅᔭᕐᒨᖅᑲᐃᔨᐅᓪᓗᓂ ᑐᑭᓯᒋᐊᕈᑎᓂᒃ ᕿᒥᕐᕈᖃᑦᑕᖅᑐᓂᓗ 
ᑮᓇᐅᔭᒃᑯᕕᒻᒧᑦ (RBC) ᐊᓪᓚᐃᑦ ᓄᓇᖓᓐᓂ ᓇᓗᓇᐃᖅᑕᐅᓯᒪᔪᒥᑦ, 
ᐃᑲᕐᕋᐅᑉ ᐊᕝᕙᖓᓂ ᐃᖏᕐᕋᕕᔅᓴᐅᓪᓗᓂ ᒪᓐᑐᕆᐊᒥᑦ.

ᐃᓕᓐᓂᐊᕈᑎᒃ ᐋᖅᑭᔅᓯᒪᔪᖅ ᐃᑲᔫᑎᐅᓇᓱᐊᖅᑐᖅ ᐱᔭᕇᖅᓯᒪᔪᓂᒃ 
ᐱᓕᒻᒪᓴᒃᑲᓐᓂᖁᓪᓗᒋᑦ ᑐᑭᓯᒋᐊᕐᕕᖃᕈᓐᓇᕐᓗᑎᑦ ᐊᓯᖏᓐᓂ 
ᐱᓕᕆᖃᑦᑕᐸᓪᓕᐊᓕᖅᑎᓪᓗᒋᑦ ᐊᑐᕋᔭᖅᑕᖏᓐᓂ. “2018−ᒥᓂᑦ, 
ᑮᓇᐅᔭᒃᑯᕕᒃ (RBC) ᓄᓇᖃᖅᑳᖅᑐᒥᓂᑦ ᐱᕙᓪᓕᐊᓂᖏᓐᓂ 
ᐃᓕᓐᓂᐊᕈᑎᒃ (IPDP) ᐊᔾᔨᐅᖏᑦᑐᓂᑦ ᐊᑐᐃᓐᓇᐅᑎᑦᑎᔪᑦ 
ᐱᓕᕆᔾᔪᑎᔅᓴᓂᒃ ᐃᓕᓐᓂᐊᖅᓯᒪᔪᓂᒃ ᐋᖅᑭᔅᓯᒪᓗᒋᑦ 
ᖁᕝᕙᓯᒍᑕᐅᔪᓐᓇᖅᑐᓂᒃ ᓄᓇᖃᖅᑳᖅᑐᒥᓂᕐᓄᑦ ᐃᓅᓱᑦᑐᓄᑦ 
ᐃᓕᓐᓂᐊᕇᕋᑖᖅᑐᒥᓂᕐᓂᑦ ᓯᓚᑦᑐᖅᓴᕐᕕᔾᔪᐊᒥ ᐅᕝᕙᓘᓐᓃᑦ 
ᓯᓚᑦᑐᖅᓴᕐᕕᒻᒥ. ᓯᓚᕐᔪᐊᖅ ᐊᓯᔾᔨᐸᓪᓕᐊᒻᒪᑦ ᑮᓇᐅᔭᒃᑯᕕᓪᓗ (RBC) 
ᑎᒍᓯᑎᑦᑎᑲᓐᓂᕋᓱᐊᕐᓂᐊᕐᖓᑕ ᐃᓅᓱᑦᑐᓂᒃ ᐃᖅᑲᓇᐃᔮᕐᓂᑦ 
ᖃᐅᑉᐸᒻᒧᑦ,” ᐅᖃᖅᑐᓂ ᓖᓴ ᒥᓗ, ᐊᖏᔪᖅᑳᑉ ᑐᖏᓕᖓ, 
ᐃᓕᓐᓂᐊᕐᓂᕐᒧᑦ ᐱᓕᕆᓂᕐᒧᓪᓗ.

ᑕᐃᒫᑦᑕᐅ ᐊᒥᓱᑦ ᑲᓇᑕᑎᐊᒥᐅᑕᐃᑦ ᖃᓂᒪᓐᓈᓘᑎᓪᓗᒍ, 
ᐲᑕᓴᓐ ᐃᖅᑲᓇᐃᔮᒥᓂᒃ ᐋᖅᑭᒋᐊᕆᐊᖃᓚᐅᕐᖓ 
ᐱᓕᕆᖃᑎᖃᐃᓐᓇᕈᓐᓇᕐᓗᑎᑦ ᑕᐃᒪᐃᓚᐅᖅᑐᖅ ᖃᕋᓴᐅᔭᒃᑯᑦ 
ᐱᓕᕆᖃᑎᖃᖃᑦᑕᖅᑐᓂ. ᐃᓱᒪᒋᓯᒪᔭᖏᑦ ᑮᓇᐅᔭᒃᑯᕕᒻᒥ (RBC) 
IPDP ᓯᕗᓂᖓᓂ ᑭᓯᐊᓂᓕ ᓅᒍᒪᓚᐅᖅᓯᒪᙱᒻᒪᑦ ᑐᕌᓐᑐᒧᑦ 
ᐃᓚᒋᒻᒪᕆᓪᓗ. ᐃᓕᓐᓂᐊᕈᑎᒃ ᖃᕋᓴᐅᔭᒃᑰᕈᓐᓇᓂᖅᓴᐅᓕᕐᖓᑦ, 
ᑲᔪᓯᒍᓐᓇᓚᐅᖅᑐᖅ ᐃᓚᖏᑦ ᓅᖃᑎᒋᓇᓂᒋᑦ, ᐱᓕᕆᔪᓐᓇᖅᑐᓂᒃ 
ᑐᕌᓐᑐᒦᑦᑐᑎᑐᑦ ᑭᓯᐊᓂ ᐃᓪᓗᒨᖅᑲᕆᐊᓖᑦ ᐊᓯᔾᔨᕐᓇᑎᑦ 
ᑮᓇᐅᔭᓕᐅᖅᑐᓂᓪᓗ ᓄᓇᖓᓐᓂ.

ᖃᐅᑕᒫᑦ, ᐲᑕᓴᓐ ᐃᓚᒋᔭᐅᖃᑦᑕᕆᐊᖃᓚᐅᖅᑐᖅ 
ᑐᑭᓯᒋᐊᕈᑎᓄᑦ ᖃᐅᔨᓴᖅᑐᓕᕆᓂᕐᒥᑦ ᐅᖃᓕᒫᑐᐃᓐᓇᖏᓪᓗᓂ 
ᑕᕐᕆᔭᑐᐃᓐᓇᖏᓪᓗᓂᓘᓐᓃᑦ ᑭᓯᐊᓂ ᖃᕋᓴᐅᔭᒃᑯᑦ 
ᑕᑯᔅᓴᐅᖃᑕᐅᖏᓐᓇᖅᑐᓂ. “ᖁᕕᐊᒋᔭᖓ 
ᓴᓇᕐᕈᑎᔅᓴᖅᑖᑲᓐᓂᖅᑐᖓ ᑐᑭᓯᒋᐊᕈᑎᓂᒃ ᖃᐅᔨᓴᖅᑐᓕᕆᓂᕐᒥᑦ,” 
ᖁᖓᑦᑐᓂᓗ. ᐲᑕᓴᓐ ᐱᓕᕆᕙᓪᓕᐊᑦᑎᐊᕈᓐᓇᓚᐅᖅᑐᖅ 

 ᐃᓄᐃᑦ
ᑐᕌᒐᖓ: ᓴᖅᑮᓗᑎᑦ ᐃᓯᖅᑕᐅᔪᓐᓇᖅᑐᓂᒃ 
ᐃᖅᑲᓇᐃᔭᖅᑎᓄᑦ ᐃᓕᓐᓂᐊᑎᑦᑎᓗᑎᓪᓗ 

ᓄᓇᖃᖅᑳᖅᑐᒥᓂᕐᓂᑦ ᑮᓇᐅᔭᒃᑯᕕᒻᒥ (RBC) 

ᐊᓯᖏᓐᓂᓪᓗ ᑎᒥᐅᔪᓂᒃ. ᓂᕈᐊᖅᑕᐅᓯᒪᔪᑦ 
ᖃᓄᖅ ᑮᓇᐅᔭᒃᑯᕕᒻᒥᐅᑕᐃᑦ (RBC) 

ᑲᔪᓯᑎᑦᑎᓂᕐᒪᖔᑕ ᑖᔅᓱᒥᖓ ᑐᕌᒐᕐᒥᑦ 
ᐊᐃᐳᓗᒥ 30, 2023, ᒪᑯᓂᖓ:

 ᐃᓕᓐᓂᐊᖅᑐᓕᕆᓂᖅ, ᐃᖅᑲᓇᔭᐃᔭᖅᑐᓕᕆᓂᖅ, 
ᐃᖅᑲᓇᐃᔭᖅᐸᓕᐊᓂᖅ ᐊᒻᒪᓗ ᐃᓕᓐᓂᐊᖅᑎᑕᐅᓂᖅ 
ᐊᑕᐅᓯᕐᒧᑦ ᓄᓇᖃᖅᑳᖅᑐᒥᓂᕐᓂᑦ ᐃᖅᑲᓇᐃᔭᖅᑎᓂᒃ 
ᑮᓇᐅᔭᒃᑯᕕᒻᒥ (RBC)

• ᓄᓇᖃᖅᑳᖅᑐᒥᓂᑦ ᐱᕙᓪᓕᐊᓂᕐᒧᑦ ᐃᓕᓐᓂᐊᕈᑎ —ᐃᖅᑲᓇᐃᔭᕐᓂᑦ ᑕᐅᓯᖃᑦᑕᕐᓂᖏᑦ 
ᓄᓇᖃᖅᑳᖅᑐᒥᓂᑦ ᑮᓇᐅᔭᒃᑯᕕᒻᒥ (RBC)

• ᑮᓇᐅᔭᒃᑯᕕᒃ (RBC) ᓄᓇᖃᖅᑳᖅᑐᒥᓂᑦ ᐃᓄᑐᐊᕐᒧᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ − 
ᐃᓕᓐᓂᐊᖅᑎᑕᐅᓗᑎᑦ ᐊᑕᐅᓯᕐᒧᑦ ᓄᓇᖃᖅᑳᖅᑐᒥᓂᑦ ᐃᖅᑲᓇᐃᔭᖅᑏᑦ

• ᕈᐃᔪ ᑭᒡᒐᕕᐊᕐᔪᑦ (Royal Eagles) — ᑲᓇᑕᒥ ᐃᖅᑲᓇᐃᔭᖅᑏᑦ 
ᐊᑐᓐᓇᖃᖅᑎᑦᑎᓂᖏᑦ (ERG) ᐊᑐᐃᓐᓇᖃᖅᑎᑦᑎᓲᑦ ᐃᑲᔪᖅᑎᓂᒃ, ᓄᓇᓕᓐᓂᓪᓗ 
ᑐᑭᓯᒋᐊᕐᕕᓐᓂ ᖃᐅᔨᑎᑦᑎᓗᑎᒃ ᐱᖅᑯᓯᓕᕆᓂᕐᒧᓪᓗ ᐃᑲᔪᖅᑐᐃᒍᓐᓇᖅᑐᓂᒃ

 ᐃᓕᓐᓂᐊᖅᑐᓕᕆᓂᖅ 
ᐃᖅᑲᓇᐃᔭᖅᑐᓕᕆᓂᕐᒥᓪᓗ ᒪᓂᒪᔾᔪᑎᔅᓴᐃᑦ 
ᓄᓇᖃᖅᑳᖅᑐᒥᓂᕐᓄᑦ ᑲᓇᑕᒥ

• ᓯᕗᓂᑦᑎᓐᓂ ᓴᖅᑭᕈᒫᖅᑐᑦ—ᐃᑲᔫᑎᔅᓴᐃᑦ ᑮᓇᐅᔭᒃᑯᕕᒻᒥᑦ 
(RBC) ᑐᙵᕕᐅᔪᓂᒃ ᑐᑭᖃᕐᔫᒥᔪᓂᒃ ᐊᓯᔾᔨᕐᓗᒋᓪᓗ 
ᐊᖅᑯᑎᔅᓴᐅᒐᔭᖅᑐᑦ ᐱᔪᒪᔪᓄᑦ ᐃᓅᓱᑦᑐᓄᑦ, ᐱᖃᓯᐅᑎᓪᓗᒋᑦ 
ᓄᓇᖃᖅᑳᖅᑐᒥᓃᑦ ᐃᓅᓱᑦᑐᑦ

• ᓴᖅᑭᐸᓪᓕᐊᔪᑦ ᓴᓇᙳᐊᖅᑏᑦ ᐱᓕᕆᐊᖏᑦ —ᐃᓕᓐᓂᐊᕈᑎᒃ 
ᐃᑲᖅᑐᖅᑕᐅᔪᖅ ᑮᓇᐅᔭᒃᑯᕕᒻᒧᑦ (RBC) ᑐᙵᕕᔅᓴᐅᔪᖅ 
ᐃᖅᑲᓇᐃᔮᖃᕈᒪᒐᔭᖅᑐᓂᒃ ᑕᑯᔅᓴᐅᔪᓂᒃ ᓴᓇᙳᐊᒐᕐᓂᑦ, 
ᓂᔾᔭᐅᓯᔭᕐᓂᖅ, ᐱᙳᐊᕐᓂᑦ ᑕᑯᕋᓐᓈᖅᑕᐅᓗᑎᑦ, 
ᖃᓄᐃᓗᙳᐊᕐᓗᑎᑦ, ᐅᖃᓕᒫᕐᓂᖅ ᑕᕐᕆᔭᓕᐅᕐᓂᓪᓗ, 
ᓄᓇᖃᖅᑳᖅᑐᒥᓂᕐᓄᑦ ᓴᓇᙳᐊᖅᑎᔅᓴᓄᑦ

• ᓄᓇᒧᑦ ᐃᑲᔫᑎᔅᓴᐃᑦ ᐅᐊᔭᒨᖅᑐᒃᑯᑦ —ᐃᓕᓐᓂᐊᕈᑎᒃ 
ᐃᑲᖅᑐᖅᑕᐅᔪᖅ ᑮᓇᐅᔭᒃᑯᕕᒻᒧᑦ (RBC) ᑐᙵᕕᔅᓴᐅᔪᖅ 
ᐋᖅᑭᔅᓱᐃᓗᑎᑦ, ᐱᖃᓯᐅᑎᓗᒋᑦ ᓄᓇᖃᖅᑳᖅᑐᒥᓂᑦ 
ᑲᑐᔾᔨᖃᑎᒌᑦ, ᒪᑯᓂᖓ ᐅᐊᔭᒨᖅᑐᓂᒃ ᐊᔾᔨᐅᖏᑦᑐᓂᓪᓗ 
ᐋᖅᑭᐅᒪᔾᔪᑎᔅᓴᓂᒃ ᐊᕙᑎᑦᑎᓐᓄᑦ ᐊᔅᓱᕈᑕᐅᖃᑦᑕᖅᑐᓂᒃ

• ᓯᕗᓪᓕᖅᐹᖅ (FirstUp with RBCxMusic) 
ᓂᔾᔭᐅᓯᔭᕐᓂᖅ —ᑕᑯᔅᓴᐅᑎᑕᐅᔪᑦ ᓂᔾᔭᐅᓯᔭᖅᑑᑦ, ᒪᑯᐊᓗ 
ᓄᓇᖃᖅᑳᖅᑐᒥᓂᑦ ᓂᔾᔭᐅᓯᔭᖅᑎᖏᑦ, ᑕᑯᔅᓴᐅᑎᑦᑎᖃᑦᑕᕐᓗᑎᑦ 
ᐱᙳᐊᑎᓪᓗᒋᑦ, ᐅᓂᒃᑳᕐᓗᑎᑦ ᓄᑖᕐᓂᓪᓗ 
ᑕᑯᕋᓐᓈᕈᓐᓇᖅᑐᓄᑦ ᓴᖅᑭᔮᕋᓱᐊᕐᓗᑎᑦ

• ᑮᓇᐅᔭᒃᑯᕕᒃ (RBC) ᓯᕗᓂᑦᑎᓐᓂ ᓴᖅᑭᖅᑕᐅᔪᒫᖅᑐᖅ 
ᐃᓕᓐᓂᐊᖅᑎᓄᑦ ᑮᓇᐅᔭᔅᓴᖅ ᓄᓇᖃᖅᑳᖅᑐᒥᓂᕐᓄᑦ 
ᐃᓅᓱᑦᑐᓄᑦ − ᐃᓕᓐᓂᐊᖅᑐᓄᑦ ᑮᓇᐅᔭᔅᓴᑦ ᑎᑭᒍᓐᓇᖅᑐᑦ 
$10,000−ᓄᑦ ᐊᕙᑎᓄᑦ ᓄᓇᖃᖅᑳᖅᑐᒥᓂᕐᓄᑦ ᐃᓕᓐᓂᐊᖅᑎᓄᑦ 
ᐊᕐᕌᒍᑕᒫᑦ

• ᑮᓇᐅᔭᒃᑯᕕᒃ (RBC) ᐊᑭᑐᔫᑎᓄᑦ ᓂᐅᕐᕈᑎᔅᓴᐃᑦ ᐊᖅᑯᑎᐅᔪᑦ 
ᐊᔾᔨᐅᖏᑦᑐᓄᑦ ᑐᓂᕐᕈᑏᑦ

 ᓄᓇᖃᖅᑳᖅᑐᒥᓂᕐᓂᑦ ᖃᓄᐃᓐᓂᐅᓚᐅᖅᓯᒪᔪᑦ 
ᐱᖅᑯᓯᖏᓐᓂᓪᓗ ᐅᔾᔨᕈᓱᑦᑎᑎᓇᓱᐊᕐᓂᖅ 
ᑮᓇᐅᔭᒃᑯᕕᒻᒥᐅᑕᐃᑦ (RBC) 
ᐃᖅᑲᓇᐃᔭᖅᑎᖏᓐᓂ

• ᑎᓴᒪᑦ ᐊᔾᔨᒌᙱᑦᑐᑦ ᖃᖓᒃᑰᓂᖏᑦ (4 Seasons) 
ᓴᐃᒻᒪᖃᑎᒋᓐᓂᕐᒧᑦ − ᖃᕋᓴᐅᔭᒃᑯᑦ ᐃᓕᓐᓂᐊᖅᑎᑕᐅᓗᑎᑦ 
ᑮᓇᐅᔭᒃᑯᕕᒻᒥ (RBC) ᐃᖅᑲᓇᐃᔭᖅᑎᖏᑦ

• ᑲᓇᑕᒥ ᓄᓇᖃᖅᑳᖅᑐᒥᓃᑦ ᖃᓄᐃᓐᓂᐅᓚᐅᖅᓯᒪᔪᓄᑦ ᑕᖅᑭᖓ 
ᐃᖅᑲᓇᐃᔭᖅᑏᑦ ᖃᓄᐃᓘᖅᑎᑕᐅᓗᑎᑦ

• ᑲᓇᑕᒥ ᐅᓪᓗᖓ ᐅᕝᕙᓘᓐᓃᑦ ᓱᓕᔪᓂᒃ ᓴᐃᒻᒪᖃᑎᒌᓐᓂᕐᒧᑦ 
ᐃᓕᓐᓂᕈᑎᓂᒃ ᖃᓄᐃᓗᖅᑎᑦᑎᓗᑎᓪᓗ

• ᐸᐃᐹᓂᒃ ᑮᓇᐅᔭᒃᑯᕕᒻᒥ (RBC) ᐊᐅᓚᑦᑎᒍᓐᓇᖅᑐᖅ KAIROS 
ᐱᙳᐊᕐᓂᐅᔪᖅ (Blanket Exercise)

• ᓴᐃᒻᒪᖃᑎᒌᓐᓂᒃ ᐱᖅᑯᓯᕐᒥᓂᓪᓗ ᑐᑭᓯᒋᐊᕈᑏᑦ ᑲᑎᒪᔨᖏᑦ 
ᐅᓂᒃᑳᖅᑐᑦ ᕈᐃᔪ ᑭᒡᒐᕕᐊᕐᔪᒃᑯᑦ (Royal Eagles)

• ᓴᐃᓕᔾᔪᑦᑎᔾᔪᑏᑦ (Sacred Seeds) — ᓄᓇᖃᖅᑳᖅᑐᒥᓂᑦ 
ᐃᖅᑲᓇᐃᔭᖅᑎᓄᑦ ᑲᒪᒋᔭᐅᓪᓗᑎᑦ ᐋᖅᑭᑦᑕᐅᓯᒪᔪᑦ 
ᑮᓇᐅᔭᒃᑯᕕᒻᒥ (RBC) ᐃᖅᑲᓇᐃᔭᖅᑎᖏᓐᓂ 
ᓄᓇᒦᑦᑎᑕᐅᑲᐃᓐᓇᖃᑦᑕᖁᓪᓗᒋᑦ

 ᓴᐃᒻᒪᖃᑎᒌᓐᓂᕐᒧᑦ ᐃᓕᓐᓂᒥᐊᑎᑦᑎᓂᖅ ᑲᓇᑕᒥᐅᑕᕐᓂᑦ

• ᓴᐃᒻᒪᖃᑎᒌᓐᓂᕐᒧᑦ ᐱᓇᓱᐊᕈᑎᒃ ᐱᓕᕆᐊᖑᔪᖅ — ᐱᓕᕆᖃᑎᖃᖅᑐᑎᒃ ᑲᓇᑕᒥ 
ᑐᑦᑕᕐᕕᒻᒥ ᓱᓕᔪᓂᒃ ᓴᐃᒻᒪᖃᑎᒌᓐᓂᒧᓪᓗ

• ᑎᓴᒪᑦ ᐊᔾᔨᒌᙱᑦᑐᑦ ᖃᖓᒃᑰᓂᖏᑦ (4 Seasons) ᓴᐃᒻᒪᖃᑎᒌᓐᓂᖅ  — 
ᐱᓕᕆᖃᑎᖃᕐᓗᑎᑦ ᐊᓪᓚᐃᑦ ᓯᓚᑦᑐᖅᓴᕐᕕᔾᔪᐊᖏᓐᓂ 
ᐃᓕᓐᓂᐊᑎᑦᑎᒍᑕᐅᔪᓐᓇᕐᓗᑎᑦ ᑭᒃᑯᑐᐃᓐᓇᕐᓄᑦ

• ᒍᐊᑦ ᑕᐅᓂ ᐊᒻᒪᓗ ᓴᓐᓂ ᐅᐊᓐᔭᒃ (Downie & Chanie Wenjack) 
ᑮᓇᐅᔭᐃᑦ — ᑲᔪᓰᓐᓇᖅᑐᑦ ᐃᑲᔫᑎᔅᓴᐃᑦ ᐃᓕᓐᓂᐊᖅᑐᓄᑦ ᐱᖅᑯᓯᓕᕆᓂᕐᒥᑦ 
ᑐᑭᓯᒃᑲᓐᓂᕈᒪᔪᓂᒃ ᐊᖅᑯᑎᓕᐅᕈᒪᔪᓂᓪᓗ ᓴᐃᒻᒪᖃᑎᒌᓐᓂᕐᒧᑦ

20 ᓂᕈᐊᖅᑕᐅᓯᒪᔪᖅ ᐊᖅᑯᑕᐅᔪᖅ — ᐃᓄᐃᑦ



ᓄᓇᓕᒃ
ᐃᓄᓐᓂᑦ ᐊᑦᑐᐃᓂᐅᔪᑦ 
ᓂᐅᕐᕈᑎᖃᕐᓂᒥᓪᓗ

ᑑᑭᔅ ᐊᔾᔨᓕᐅᕆᔨ



 ᐊᓪᓚᐃᑦ (“Uusdaadaouw): ᓴᓇᓚᐅᖅᑕ” ᐱᓕᕆᐊᔅᓴᒥᑦ ᒪᑭᒃᑲᓐᓂᕈᑎᔅᓴᓂᒃ 
ᐃᓅᓱᑦᑐᓄᑦ ᐊᐅᓚᑕᐅᓗᑎᑦ ᓄᖅᑲᑎᑦᑎᑲᓐᓂᕋᓱᐊᕐᓂᕐᒥᑦ ᖃᓄᐃᑦᑐᐃᓐᓇᕐᓂᑦ

ᐃᖅᑭᓕ ᐃᙱᖅᑎ ᐃᙱᒐᓕᐅᖅᑎ ᓰᐱ ᐱᑕᕚᐸᓄ (Siibii 
Petawabano) ᑕᑯᓚᐅᖅᓯᒪᔪᖅ ᖃᓄᖅ ᐱᓇᓱᐊᕐᓂᕐᒥᑦ 
ᐋᖅᑭᔅᓱᐃᓂᕐᒥᓪᓗ ᓴᙱᔪᒥᑦ, ᐱᐅᔪᓂᒃ ᒪᑭᒪᔾᔪᑎᔅᓴᑲᓐᓂᓂᕐᓗ 
ᓄᓇᓕᓐᓂᑦ. ᓯᕗᓪᓕᖅᐹᒥ ᐱᔭᕆᖅᑎᓪᓗᒋᑦ ᒥᒃ (Mik)w ᐊᓯᖏᓪᓗ 
(Chiyâm) ᓴᓇᙳᐊᕐᓂᕐᒥᑦ ᐃᖏᕐᕋᓂᖏᓄᑦ ᐃᓕᓐᓂᐊᕕᓐᓂ 
ᒥᔅᑎᔅᓯᓂ, ᑯᐸᒻᒥ 2017−ᒥ, ᓯᐱ (Siibii) ᓴᖅᑮᓚᐅᖅᓯᒪᔪᖅ 
ᐱᐅᔪᐊᓗᓐᓂᑦ ᐱᓕᕆᖃᑎᖃᕐᓂᒥᓪᓗ ᐃᓅᓱᑦᑐᓂ ᐊᓯᖏᓐᓂ 
ᑕᑯᓐᓇᒐᔅᓴᑦᑎᐊᕙᐅᓂᐊᕐᓗᑎᑦ ᐃᓅᓱᑦᑐᑦ ᐱᕆᐊᔅᓴᐃᑦ ᑲᒪᖃᑎᖃᕐᓗᑎᑦ 
ᐊᓪᓚᓂᑦ (Uusdaadaouw): ᓴᓇᕙᓪᓕᐊᓚᐅᖅᑕ ᐱᓕᕆᐊᔅᓴᖅ.

ᐊᓪᓚᐃᑦ (Uusdaadaouw) (ᑕᐃᔭᐅᓲᖅ ᐆᑦ-ᑕ-ᑕᐅ) ᐃᓅᓱᑦᑐᓄᑦ 
ᐊᐅᓚᑕᐅᓪᓗᓂ, ᓴᓇᙳᐊᕐᓂᒥᑦ ᐱᖓᓲᔪᖅᑐᓂᒃ ᐃᖅᑭᓕᓐᓂ 
ᓄᓇᓕᓐᓂ ᐱᒋᐊᖅᑐᒋᑦ ᐄᔪ ᐃᑦᓰ (Eeyou Istchee) ᑎᑭᓪᓗᒍ 
ᑯᐸᐃ ᑕᕐᕋᖓᓐᓄᑦ. ᑖᓐᓇ ᐱᓕᕆᐊᖅ ᑕᑯᓐᓇᖅᑐᖅ ᑭᒃᑰᓂᖏᓐᓂ 
ᑲᒪᓂᐊᕐᓂᖏᓐᓂᓪᓗ ᓄᓇᓕᓐᓂ ᐱᔭᕆᐊᓕᖏᓐᓂ. ᖃᓄᖅᑑᕐᓗᑎᑦ 
ᓄᖅᑲᑎᑦᑎᓇᓱᐊᕐᓂᕐᒥᑦ ᐋᖅᑮᓪᓗᑎᑦ ᐱᓕᕆᖃᑎᖃᖅᑐᑎᒃ 
ᐃᓅᓱᑦᑐᓂᒃ ᓯᕗᓕᖅᑎᓂᒃ, ᐃᓕᓐᓂᐊᖅᑎᓂᒃ ᓄᓇᓕᓐᓂ 
ᑲᑐᔨᖃᑎᒌᓐᓂᒃ ᐃᑲᔪᖅᑐᐃᖃᑦᑕᖅᑐᓂᒃ ᒪᑯᓂᖓ 
ᐋᓐᓂᐊᖅᑕᐃᓕᒪᔪᓕᕆᓂᕐᒥᑦ, ᒪᑭᒪᓇᓱᐊᕐᓂᕐᒥᑦ, ᓄᓇᒥᑦ, 
ᐊᕙᑎᑦᑎᓐᓂ ᐊᒻᒪᓗ (Miyupimaatisiiun) —  ᐃᖅᑭᓕᑦᑎᑐᑦ 
ᑐᑭᓕᒃ “ᐃᓅᓯᖃᑦᑎᐊᕐᓂᖅ.”

“ᐃᓅᓱᑦᑐᐃᑦ ᐊᒥᓱᑦ ᑭᒃᑰᓂᖏᓐᓄᑦ ᐊᑲᐅᙱᓕᐅᕈᑎᖏᓐᓂ 
ᓴᖅᑮᓚᐅᖅᑐᑦ, ᑭᓱᑐᐃᓐᓇᑦᑎᐊᖑᒐᓗᐊᖅᑲᑦ ᐊᐃᑉᐸᕐᒥᓄᑦ 
ᓂᖓᖅᑕᐅᕙᑦᑐᑦ, ᐃᒥᐊᓗᓗᐊᖃᑦᑕᕐᓂᖅ, ᑭᓱᑐᐃᓐᓇᕐᓂᑦ 
ᐊᑐᓕᖅᑎᒋᐊᖃᕐᓂᖏᓐᓂ ᓄᓇᓕᖏᓐᓂ, ᑯᔭᓐᓂᕐᒥᑦ 
ᐃᓕᓐᓂᐊᖅᑎᑕᐅᒋᐊᖃᕐᓂᖏᓐᓂ ... ᑕᒪᒃᑯᐊ ᓱᕈᓰᑦ 
ᑕᐅᑐᑦᑎᐊᖅᑐᑦ. ᑭᓱᑕᖃᙱᓗᐊᕐᓂᖏᓐᓂ ᑕᑯᓐᓇᖅᑐᑦ,” ᐅᖃᖅᑐᓂ 
ᓰᐲ (Siibii). “ᐅᖃᐅᓯᖃᖅᑐᑦ ᐱᒻᒪᕆᐅᔪᓂᒃ ᐃᓅᓱᑦᑐᐃᑦ 
ᓂᐱᖃᕆᐊᖃᕐᓂᖏᓐᓂ ᐊᒻᒪᓗ ᑐᓴᖅᑕᐅᔪᒪᓪᓗᑎᑦ.”

ᓄᓇᖅᑲᑎᒌᑦ ᑲᑎᑎᑦᑎᐊᕐᓗᒋᑦ

ᐊᓪᓚᐃᑦ (Uusdaadaouw): ᐱᓕᕆᐊᔅᓴᓕᐅᓚᐅᖅᑐ 
ᐃᑲᔪᖅᑐᖅᑕᐅᔪᓂᒃ ᑮᓇᐅᔭᒃᑯᕕᒻᒧᑦ (RBC) ᑐᙵᕕᖃᕐᓗᑎᑦ 
ᑖᒃᑯᓂᖓ ᑮᓇᐅᔭᒃᑯᕕᒻᒥ (RBC) ᓯᕗᓂᑦᑎᓐᓂ ᓴᖅᑭᕈᒫᖅᑐᖅ 
ᓄᓇᓕᓐᓂ ᐊᔅᓱᕈᑕᐅᕙᑦᑐᓂᒃ. ᐊᑐᓕᖅᑎᑕᐅᓗᑎᑦ 
ᐱᓕᕆᖃᑎᖃᕐᓗᑎᑦ ᐅᑯᓂᖓ (Eenou-Eeyou) ᓄᓇᓕᓐᓂᑦ 
ᑐᙵᕕᐅᔪᓂᒃ, ᓄᓇᓕᓐᓂ ᑐᙵᑯᐅᔪᓂᒃ ᑲᓇᑕᒥ, ᐃᖅᑭᓖᑦ 
ᒐᕙᒪᒃᑯᖏᑦ, ᐃᖅᑭᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ, ᒥᒃ (Mik)
w ᐊᓯᖏᓪᓗ (Chiyâm) ᐃᓕᓐᓂᐊᕈᑏᑦ, ᐊᖅᑯᑕᐅᓂᐊᖅᑐᓄᑦ 
ᐱᓕᕆᐊᔅᓴᐃᑦ ᐊᒻᒪᓗ ᐃᖅᑭᓕᓄᑦ ᐃᓅᓱᑦᑐᓄᑦ ᑲᑎᒪᔨᖏᓐᓄᑦ.

ᐊᓪᓚᐃᑦ (Uusdaadaouw) ᐱᓕᕆᐊᖏᑦ ᑲᔪᓯᓚᐅᖅᑐᑦ 
ᒥᔅᑎᔅᓯᒥ (Mistissini), ᓂᒪᔅᑲ (Nemaska), ᐅᐊᔅᑲᔨᓂᔅ 
(Waskaganish), ᐃᔅᒪᐃᓐ (Eastmain), ᓯᓵᔅᐱᓯ (Chisasibi) 
ᐊᒻᒪᓗ ᐅᐊᑉᒪᒎᑐᐃ (Whapmagoostui) ᓄᓇᓕᓐᓂ 
ᐃᓕᓐᓂᐊᖅᑏᑦ ᐊᑎᓕᐅᖅᑎᑕᐅᓪᓗᑎᑦ ᒥᒃᑯᑎᒍᑦ (Mik)w 
ᐊᓯᖏᓐᓄᓪᓗ (Chiyâm) ᓴᓇᙳᐊᕐᓂᕐᒧᑦ ᐃᓕᓐᓂᐊᕈᑎᔅᓴᐃᑦ.

ᓅᕖᑉᐱᕆᒥ 2019, ᐃᓅᓱᑦᑐᐃᑦ ᑭᒡᒐᖅᑐᐃᓪᓗᑎᑦ ᓄᓇᓕᓐᓂ 
ᐃᓕᓐᓂᐊᖅᑎᑕᐅᓯᓐᓇᖅᑐᑎᑦ ᐊᑕᐅᓯᐅᓈᖅᑐᑎᑦ ᐃᖅᑭᓕᓄᑦ 
ᐃᓅᓱᑦᑐᓄᑦ ᑲᑎᒪᔨᖏᓐᓄᑦ ᐱᔪᒪᔭᒥᓂᒃ ᐃᓱᒪᖅᓴᖅᓯᐅᖅᑐᑎᒃ 
ᓇᓗᓇᐃᔭᐃᓪᓗᑎᓪᓗ ᖃᓄᐃᑦᑐᓂᑦ ᓴᓇᙳᐊᕐᓂᕐᒥᑦ 
ᓴᖅᑮᓇᓱᐊᕐᓂᒥᓪᓗ ᐱᔪᒪᒻᒪᖔᑕ ᓄᓇᓕᖏᓐᓂ ᐱᓕᕆᖃᑎᒌᓪᓗᑎᑦ 
ᑎᒍᓯᕙᓪᓕᐊᓗᑎᓪᓗ ᒪᑭᒃᑲᓐᓂᕈᑎᔅᓴᓂᒃ. ᐱᓕᕆᐊᖑᔪᖅ 
ᓄᖅᑲᖅᑎᑕᐅᑲᐃᓐᓇᓚᐅᖅᓯᒪᔪᖅ ᐳᕝᕕᕆᓐᓇᖅ ᐱᔾᔪᑎᒋᓪᓗᒍ, 
ᐱᒋᐊᒃᑲᓂᖅᓯᒪᓕᖅᑐᖅ, ᐃᓱᓕᑦᑐᓂ ᐃᓱᐊᓄ 2020 – 21 
ᐃᓕᓐᓂᐊᕐᓇᒥ.

ᓰᐲ (Siibii), ᐊᑕᐅᓯᕐᒥᓪᓗ ᓄᓇᓕᓐᓂ ᓯᕗᓕᖅᑎᒥᑦ ᐃᓅᓱᑦᑐᒥ, 
ᐃᓅᓱᑦᑐᓂᒃ ᓴᓇᙳᐊᖅᑎᓂᒃ ᐃᑲᔪᖅᑎᖃᕈᒪᓪᓗᓂ, ᓴᖅᑮᓚᐅᖅᓯᒪᔪᑦ 
ᑭᖑᓕᕇᖅᑕᖅᑐᓂᒃ "ᑕᑯᔅᓴᐅᑎᑦᑎᓂᒃᑯᑦ ᓂᓪᓕᐊᓂᖏᑦ" ᐊᕐᕌᒎᑉ 
ᐃᓗᐊᓂ. ᑕᒪᒃᑯᐊ ᐅᖃᐅᓯᐅᕙᑦᑐᑎᒃ ᓄᓇᓕᓐᓂ ᑲᑐᔾᔨᖃᑎᒌᓐᓂᒃ 
ᐅᖓᑕᓄ 150 ᐃᓅᓱᑦᑐᓂᒃ 11−ᓂᒃ ᐃᓕᓐᓂᐊᕕᓐᓂᑦ. 
ᐱᖃᑕᐅᔪᑦ ᓴᖅᑮᓪᓗᑎᑦ ᐱᓕᕆᖃᑎᖃᖅᑐᑎᑦ ᐃᙱᒐᓕᐅᖅᑐᑎᑦ 
ᓂᔾᔭᐅᓯᔭᖅᑐᑎᒃ, ᐊᔾᔨᓕᐅᕆᓪᓗᑎᑦ, ᐊᒥᐊᕆᓪᓗᑎᑦ 
ᐋᖅᑭᔅᓱᐃᓪᓗᑎᓪᓗ, ᐅᓂᒃᑳᓕᐅᖅᑐᑎᑦ, ᓂᓪᓕᐊᓪᓗᑎᑦ, 
ᑎᑎᕋᖅᐸᑦᑐᑎᒃ ᑕᕐᕆᔭᖅᑕᐅᒐᔭᖅᑐᓂᓪᓗ ᑎᑎᕋᖅᑎᐅᓪᓗᑎᑦ. 
ᐊᒥᓱᓂᒃ ᓴᖅᑮᓚᐅᖅᑐᑦ ᑕᒪᒃᑯᓂᖓ ᒪᓕᑦᑐᑎᑦ ᒥᔪᐱᒫᑎᓯᐅ 
(Miyupimaatisiiun) ᓴᖅᑭᔮᖅᑎᑕᐅᓪᓗᓂ ᐱᐅᓂᐊᓗᖏᓐᓂ 
ᐊᑐᓂ ᓄᓇᓖᑦ ᐊᔅᓱᕉᑎᑐᐃᓐᓇᐅᙱᑦᑐᓂᑦ ᓴᖅᑮᓇᓱᐊᖅᑐᑎᑦ.

“ᐱᒃᑯᒋᓪᓚᕆᓚᐅᖅᑕᒃᑲ ᐱᓕᕆᐊᕆᔭᐅᔪᓕᒫᑦᑎᐊᑦ,” 
ᐅᖃᖅᑐᓂ ᓰᐲ (Siibii). “ᐱᐅᒋᓂᖅᐹᕆᖃᓯᐅᑎᔭᕋ 
ᓯᓴᓯᐱ (Chisasibi) ᐃᓅᓱᑦᑐᖅ ᐋᓐᓂᐊᕕᒻᒦᑦᑐᖅ. ᑖᓐᓇ 
ᓄᑖᑦᑎᐊᖅ ᐃᓪᓗᒃ ᓴᓗᒪᑦᑎᐊᖅᑐᓂᓗ. [ᐋᓐᓂᐊᕕᒃ] 
ᐃᓅᓱᑦᑐᓄᑦ ᓴᓇᔭᐅᖁᔭᐅᓚᐅᕐᖓᑦ ᐃᓱᒪᒋᔭᒥᓂᒃ ᓲᕐᓗ 
ᑕᒫᓂᒥᐅᖑᖃᑕᐅᓂᖏᓐᓂ. ᑐᐱᔅᓴᔭᒥᑦ ᓴᓇᖔᓕᓚᐅᖅᑐᑦ 
ᓂᕕᙵᖅᑕᐅᓪᓗᑎᑦ ᐋᓐᓂᐊᕕᒻᒥ. ᑕᒪᒃᑯᐊ ᐱᐅᒋᓪᓚᕆᑦᑕᒃᑲ 
ᑲᑐᔾᔨᖃᒌᓐᓄᑦ ᐋᖅᑭᓱᖅᑕᐅᔪᑦ ᓴᓇᐅᒐᖏᑦ ᐃᓅᓱᑦᑐᑦ.”

ᐃᓕᓐᓂᐊᕐᓂᖅ ᓴᓇᙳᐊᕐᓂᒃᑯᑦ ᐃᖅᑭᓖᑦ 
ᐃᓕᓐᓂᐊᕐᕕᖏᓐᓂ

ᒥᒃ (Mik)w ᐊᓯᖏᓪᓗ (Chiyâm) ᓴᓇᙳᐊᕐᓂᕐᒧᑦ 
ᐃᓕᓐᓂᐊᕈᑎᒃ ᓴᖅᑭᓚᐅᖅᓯᒪᔪᖅ 2015−ᒥ ᐃᖅᑭᓕᓐᓂᑦ 
ᐃᓕᓐᓂᐊᕐᕕᖓᑦ ᑲᑎᒪᔨᖏᓐᑦᓄ ᐃᓅᓱᑦᑐᑦ ᐱᕕᖃᕈᒪᓪᓗᑎᑦ 
ᐃᓕᓐᓂᐊᕈᒪᓪᓗᑎᑦ ᐱᓕᕆᖃᑎᖃᕐᓗᑎᓪᓗ ᐱᓕᕆᔨᒻᒪᕆᓐᓂ 
ᑲᓇᑕᒥᐅᑕᕐᓂᑦ ᓄᓇᖃᖅᑳᖅᑐᒥᓂᕐᓂᑦ ᓄᓇᖃᖅᑳᖅᓯᒪᙱᑦᑐᓂᓪᓗ 
ᓴᓇᙳᐊᖅᑐᓂᒃ. ᐊᔅᓱᕈᓐᓇᖅᑐᒃᑰᖃᑦᑕᕐᓂᖏᓐᓄᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕈᒪᒐᓗᐊᖅᑐᑎᑦ ᑲᓱᖃᑎᖃᕈᒪᓪᓗᑎᓪᓗ 
ᑕᐃᒪᐃᓪᓗᐊᖏᓐᓂ ᖃᓂᒪᓐᓈᓘᓚᐅᖅᓯᒻᒪᑦ, ᐃᓱᒪᒃᑯᓪᓗ 
ᐊᔅᓱᕉᑕᐅᓕᖅᑐᑎᑦ ᑕᒪᒃᑯᐊ ᓄᓇᖃᖅᑳᖅᑐᒥᓂᕐᓄᑦ ᐃᓅᓱᑦᑐᓄᑦ 
ᑲᓇᑕᒥ, ᓰᐲ (Siibii) ᐅᖃᖅᑐᓂ ᑕᒪᒃᑯᓂ ᐱᑕᖃᐃᓐᓇᕆᐊᓕᒃ 
ᐱᒻᒪᕆᐅᒻᒪᑕ.

“ᓇᓗᓇᐃᖅᓯᓯᒪᓪᓚᕆᓕᕐᖓᑕ ᓴᓇᙳᐊᕐᓂᖅ ᓴᐃᓕᔾᔪᑕᐅᓲᖑᒻᒪᑦ
ᐃᓱᒪᒧᑦ ᓴᖅᑮᓲᖑᓪᓗᑎᑦ ᐃᓱᒪᒋᔭᖏᓐᓂ ᓴᓇᙳᐊᓂᒃᑯᑦ. 
ᖃᐅᔨᒪᒻᒥᔪᖓᑦᑕ ᐃᓅᓯᕐᓂᑦ ᐊᓐᓇᐃᙱᑲᓐᓂᓲᖑᒻᒥᔪᑦ. 
ᓴᓇᙳᐊᕐᓂᕐᒧᑦ ᐃᓕᓐᓂᐊᕈᑏᑦ ᓇᑲᑕᐅᔪᐊᓘᒌᖅᐸᒻᒪᑕ 
ᒐᕙᒪᑐᖃᒃᑯᓐᓂ ᑮᓇᐅᔭᖏᓐᓂ. ᐱᒻᒪᕆᐊᓘᒐᓗᐊᖅᑎᓪᓗᒋᑦ, 
ᐱᓗᐊᖅᑐᒥᑦ ᐅᖃᐅᓯᕆᓪᓗᑎᒍ ᑕᒪᒃᑯᐊ ᐊᓪᓚᓄᑦ 
ᐊᓪᓚᐅᖏᑦᑐᓄᓪᓗ ... ᐊᔾᔨᒌᓐᓂᒃ ᐅᖃᖅᐸᑦᑐᑦ ᐱᐅᔪᐊᓘᒻᒪᑦ 
ᑭᓱᓕᐅᖅᑐᓂ.”

 

ᐱᒍᓐᓇᕐᓂᖏᑦ ᐃᑲᔪᖅᑐᖅᑕᐅᓂᖏᓐᓂᓪᓗ 
ᓴᓇᙳᐊᖅᓕᑐᕆᓂᕐᒨᖓᔪᓂᒃ

ᐱᓕᕆᐊᖑᔪᖅ ᐃᓱᓕᓕᕐᖓᑦ, ᓰᐲ (Siibii) 
ᑕᑯᒃᑲᓐᓂᕈᒪᔫᒐᓗᐊᖅ ᑮᓇᐅᔭᒃᑲᓂᕐᓂᑦ ᓴᓇᙳᐊᕐᓂᕐᒨᖓᔪᓂᒃ 
ᐃᓕᓐᓂᐊᕕᓐᓄᑦ ᓄᓇᓕᓐᓂ, ᑲᓇᑕᒥ ᐊᕕᑦᑐᖅᓯᒪᔪᓂᒃ 
ᒐᕙᒪᑐᖃᒃᑯᓐᓃᓐᖔᖅᑐᓂᓪᓗ.

“ᓯᓚᕐᔪᐊᒥ ᑕᑯᔪᒪᒐᓗᐊᖅᑐᖓ ᐃᓕᓐᓂᐊᕈᑎᔅᓴᖅᑕᖃᕐᓗᓂ 
ᑮᓇᐅᔭᖅᑎᒍᑦ ᐱᔪᓐᓇᕐᒪᖔᑕᐅᙱᑦᑐᖅ,” ᓰᐲ (Siibii) ᐅᖃᖅᑐᓂ.

“ᓄᓇᓕᓕᒪᑦ — ᐱᓗᐊᖅᑐᒥᑦ ᐊᓪᓚᐃᑦ ᓄᓇᖏᑦ−ᑮᓇᐅᔭᓂᒃ 
ᑕᐃᒪᐃᑦᑐᒥᑦ ᐱᔪᓐᓇᐃᓐᓇᕆᐊᓕᐅᒐᓗᐊᑦ.”

ᐅᑭᐅᖃᑐᐃᓐᓇᖅᑐᖅ 21−ᓂᒃ, ᓰᐲ (Siibii) ᐱᓕᕆᔨᓪᓚᕆᐊᓗᒃ 
ᐃᙱᓂᕐᒥᑦ ᓱᓕ ᐃᙱᐅᓯᓕᐅᖃᑦᑕᕈᒪᔪᖅ ᐱᓕᕆᖃᑎᖃᖃᑦᑕᕐᓗᓂ 
ᐃᓅᓱᑦᑐᓂᒃ ᓄᓇᖃᖅᑳᖅᑐᒥᓂᕐᓂᑦ ᑕᐃᒪᐃᑦᑐᓕᐅᖃᑦᑕᕐᓗᑎᑦ.

“ᐃᓅᓱᓐᓂᕐᓂᑦ, ᐃᖏᐅᓯᓕᕆᔨᐅᔪᒪᔪᖓ ᐋᖅᑭᔅᓱᐃᖃᑦᑕᕐᓗᓂ 
ᐅᔨᕈᓱᑦᑎᑦᑎᑲᓐᓂᕈᓐᓇᖅᑐᓂᒃ ᖃᓄᐃᑦᑑᓂᖏᓐᓂ ᐊᓪᓚᐃᑦ 
ᑲᓇᑕᒧᑦ,” ᓰᐲ (Siibii) ᐅᖃᖅᑐᓂ. “ᒪᑭᓕᖅᑭᖃᑦᑕᕋᑦᑕ, ᓴᙱᔫᒐᑦᑕ 
… ᑕᒫᓃᒃᑲᑦᑕ ᓱᓕ.” ■

ᐃᓅᓱᑦᑐᐃᑦ ᑭᒡᒐᖅᑐᐃᔪᑦ ᐃᓄᑑᓪᓗᑎᓪᓗ ᐃᓕᓐᓂᐊᑎᑦᑎᔪᑦ ᐃᖅᑭᓕᓐᓂᑦ ᐃᓅᓱᑦᑐᓃᓐᖔᖅᑐᑦ ᑲᑎᒪᔨᖏᓐᓂ.ᐃᖅᑭᓕ ᐃᙱᖅᑎ ᐃᙱᒐᓕᐅᖅᑎ ᓰᐲ ᐱᑕᕙᐸᓄ 
(Siibii Petawabano) ᐃᓅᓱᑦᑑᓪᓗᓂ ᐱᓕᕆᐊᒥᑦ 
ᐊᐅᓚᑦᑎᖃᑎᖃᖅᑐᖅ ᐅᔅᑖᑕᐅ (Uusdaadaouw): 
ᓴᓇᓚᐅᖅᑕ ᐱᓕᕆᐊᒥᑦ.

ᑕᑭᔪᐊᓗᒃ ᑕᕐᕆᔭᕐᕕᒃ, ᐊᖏᔪᐊᓗᒃ ᐱᔪᒪᔭᖏᑦ: ᑎᓱᕋᐃ ᐳᕋᐃᑦᓅᔅ (Desiree 
Brightnose) ᓵᓚᖃᓚᐅᖅᓯᒪᔪᖅ ᑮᓇᐅᔭᒃᑯᕕᒥ (RBC) ᓴᖅᑭᐸᓪᓕᐊᔪᓂᒃ 
ᓄᓇᖃᖅᑲᖅᑐᒥᓂᕐᓂᑦ ᑕᕐᕆᔭᓕᐅᖅᑎᓂᒃ ᑐᓂᕐᕈᓯᐊᕐᒥᑦ

“ᐊᑯᓂᐊᓗᒃ, ᐊᑦᑐᐊᓂᖏᑦ ᓄᓇᖃᖅᑳᖅᑐᒥᓃᑦ ᐊᔾᔨᐅᕈᑏᓪᓗ ᓲᕐᓗ 
ᑲᓱᑦᑕᐅᑎᒋᔾᔮᓂᖏᑦᑐᑦ. ᐃᓱᒪᖅᓱᓚᐅᙱᓇᑦᑕᓕ. ᒫᓐᓇᐅᓕᖅᑐᓪᓕ 
ᐊᔾᔨᐅᕆᕙᓕᖅᑐᒍᑦ, ᐊᐅᓚᑦᑎᒍᓐᓇᓕᖅᑐᑕ ᐅᓂᒃᑳᑎᓐᓂ. 
ᐊᓪᓚᐅᓪᓗᑕ, ᐅᓂᒃᑳᖅᑐᐊᖃᑦᑕᖅᓯᒪᓕᕋᑦᑕ ᑕᐅᓴᖏᓐᓃᑦᑐᓂᒃ 
ᐅᑭᐅᓂᒃ; ᓱᓕ ᑕᒪᒃᑯᐊ ᑎᒍᒥᐊᕋᑦᑎᒍ ᐅᓂᒃᑳᖅᑐᐊᑦ. ᐱᐅᔪᐊᓗᒃ 
ᐊᑐᖅᑐᒍ ᑕᒫᓃᑦᑐᓂ ᒫᓐᓇ, ᐅᓂᒃᑳᕈᓐᓇᖅᑐᖓ ᐃᓱᒪᒋᔭᕐᓂᑦ 
ᐊᒻᒪᓗ ᐅᓂᒃᑳᖃᑕᐅᓗᖓ,” ᐅᖃᖅᑐᓂ ᑎᓱᕋᐃ ᐳᕋᐃᑦᓅᔅ 
(Desiree Brightnose).

ᐃᓚᒋᔭᐅᔪᖅ ᐃᖅᑭᓕᓐᓂᑦ ᓯᒪᕙᐅᐃᓐ (Chemawawin) 
ᐱᒋᐊᖅᑎᑦᑎᓯᒪᔪᖅ ᐊᑎᓕᒻᒥᑦ ᑏᐲ ᑕᕐᕆᔭᓕᐅᖅᑐᓂᒃ (Teepee 
Productions), ᐳᕋᐃᓅᔅ (Brightnose) ᐃᓅᓚᐅᖅᓯᒪᔪᖅ 
ᐱᕈᔅᓴᓯᒪᓪᓗᓂᓗ ᐳᕌᓐᑕᒥ, ᒫᓂᑑᐸ. ᓯᕗᓪᓕᖅᐹᖑᓪᓗᓂ 
ᐱᓚᐅᖅᓯᒪᔪᖅ ᑮᓇᐅᔭᒃᑯᕕᒃ (RBC) ᓴᖅᑭᐸᓪᓕᐊᔪᓂᒃ 
ᓄᓇᖃᖅᑳᖅᑐᒥᓂᕐᓂᑦ ᑕᕐᕆᔭᓕᐅᕐᓂᕐᒧᑦ ᑐᓂᕐᕈᓯᐊᕐᓂᑦ, 
ᐃᓕᓐᓂᐊᖅᑕᐅᓯᒪᓪᓗᓂ ᓇᒻᒥᓂᖅ ᓴᓐᔨᐊᒧᑦ ᐸᓚᑎᓐ 
(Sonya Ballantyn) ᑐᓂᕐᕈᓯᐊᖅᑖᖅᑐᓂ $7,500−ᓂᒃ. 

ᐃᖅᑲᓇᐃᔭᕐᕕᖓᑕ ᓇᓗᓇᐃᒃᑯᑕᖓᓂ ᓇᔅᓴᓚᐅᖅᓯᒪᒻᒪᑦ 
ᐊᔾᔨᓕᐅᕈᑎᒥᓪᓗ, ᓴᖅᑮᓪᓗᓂ ᖃᕋᓴᐅᔭᒃᑯᑦ ᑐᑭᓯᒋᐊᕈᑎᓂᒃ 
ᐊᑭᓕᕇᖅᑐᓂᐅᓪᓗ ᖃᕋᓴᐅᔭᖅ ᓇᔅᓴᑲᑦᑕᒐᖅ ᑮᓇᐅᔭᖅᑖᕐᒥᓄᑦ.

ᑐᓂᕐᕈᑎᑦ, ᓴᖅᑭᖅᑕᐅᓚᐅᖅᓯᒪᔪᑦ 2022−ᒥ, ᑐᓂᔭᐅᓪᓗᑎᑦ ᑲᓇᑕᒥ 
ᑕᕐᕆᔭᓕᐅᕐᓂᕐᒧᑦ ᑎᒥᖓᓐᓂ ᐊᒻᒪᓗ ᑮᓇᐅᔭᒃᑯᕕᒃ (RBC) 
ᑐᙵᕕᖓᓐᓂ, ᐃᑲᔪᖅᑐᖅᑕᐅᓪᓗᑎᓪᓗ ᑖᒃᑯᓂᖓ ᑮᓇᐅᔭᒃᑯᕕᓐᓂᑦ 
(RBC) ᓴᖅᑭᐸᓪᓕᐊᔪᓂᒃ ᓴᓇᙳᐊᖅᑐᓂᒃ. “ᑖᓇ ᑐᓂᕐᕈᑎᒃ 
ᐱᒋᐊᕈᑎᑦᑎᐊᕙᐅᒍᓐᓇᖅᑐᖅ ᓄᓇᖃᖅᑳᖅᑐᒥᓂᕐᓄᑦ ᐱᓕᕆᐊᖓᓐᓂ 
ᐃᓱᒪᒋᔭᖏᓐᓂ ᓴᖅᑮᒍᒪᓪᓗᑎᑦ ᐱᖅᑯᓯᖏᓐᓂ ᑕᕐᕆᔮᔅᓴᒃᑯᑦ, 
ᐃᑲᔪᕐᓗᑎᓪᓗ ᑕᕐᕆᔭᓕᐅᖅᑎᓂᒃ ᓄᑖᕐᓂᑦ ᑕᑯᓐᓇᕈᓐᓇᖅᑐᓂᒃ 
ᕿᓂᕐᓗᑎᑦ ᐃᖅᑲᓇᐃᔭᓕᐅᕈᓐᓇᖅᑐᑦ ᑕᐃᒫᒃ,” ᐅᖃᖅᑐᓂ ᑭᒻ 
ᐋᓪᒧ, ᑮᓇᐅᔭᒃᑯᕕᒃ (RBC) ᐊᖏᔪᖅᑲᖅ ᑐᑦᑕᕕᒻᒥ, ᒫᓂᑑᐸ, 
ᓴᔅᑳᑦᓱᐊᓐ, ᓄᓇᕗᑦ ᐅᐊᓐᓇᖓᓂᓗ ᐊᓐᑎᐅᕆᔪ. ᑮᓇᐅᔭᒃᑯᕕᒃ 

ᑎᓱᕋᐃ ᐳᕋᐃᑦᓅᔅ (Desiree Brightnose), ᓯᕗᓪᓕᖅᐹᖑᓪᓗᓂ ᐱᓚᐅᖅᓯᒪᔪᖅ ᑮᓇᐅᔭᒃᑯᕕᒃ (RBC) ᓴᖅᑭᐸᓪᓕᐊᔪᓂᒃ ᓄᓇᖃᖅᑳᖅᑐᒥᓂᕐᓂᑦ ᑕᕐᕆᔭᓕᐅᖅᑎᓂᒃ 
ᑐᓂᕐᕈᓯᐊᕐᒥᑦ ᐊᒻᒪᓗ ᐱᒋᐊᖅᑎᑦᑎᓯᒪᓗᓂ ᐊᑎᓕᒻᒥᑦ ᑏᐲ ᑕᕐᕆᔮᔅᓴᓕᐅᖅᑎᓂᒃ (Teepee Productions).

(RBC) ᓴᖅᑮᕙᓪᓕᐊᓂᖅ ᓴᓇᙳᐊᕐᓂᕐᒥᑦ ᐃᑲᔪᖃᑦᑕᖅᓯᒪᔪᑦ 
ᑲᑐᔾᔨᖃᑎᒌᓐᓂᒃ ᒪᓂᒪᔾᔪᑎᖃᖅᑐᑎᑦ ᓴᓇᙳᐊᖅᑎᐅᒍᒪᒐᔭᖅᑐᓂᒃ 
ᓯᕗᒧᐊᒃᑲᓐᓂᕈᒪᔪᓂᒃ ᑕᐃᒪᙵᓂ 2007.

“ᑲᓇᑕᒥ ᑕᕐᕆᔮᔅᓴᓕᕆᓃᑦ ᐱᓕᕆᖃᑎᖃᖅᓯᒪᓕᖅᑐᑦ ᐊᑯᓂᐊᓗᒃ 
ᑮᓇᐅᔭᒃᑯᕕᒃ (RBC) ᓴᖅᑭᐸᓪᓕᐊᓂᖏᓐᓂ ᓴᓇᙳᐊᖅᑏᑦ 
ᐃᓕᓐᓂᐊᑎᑦᑎᒍᓐᓇᖅᑐᑎᑦ ᓄᓇᖃᖅᑳᖅᑐᒥᓂᕐᓂᑦ ᑲᓇᑕᒥ 
ᓇᒥᑐᐃᓐᓇᖅ ᓂᓪᓕᐊᖃᑦᑕᖅᑐᑎᑦ ᐅᓂᒃᑳᖃᑦᑕᖅᑐᑎᓪᓗ 
ᓯᓚᕐᔪᐊᒧᑦ,” ᐅᖃᖅᑐᓂ ᔪᐃ ᓗᐅᐊᓐ, ᐊᖏᔪᖅᑳᕆᔭᖅ 
ᑲᓇᑕᒥ ᑕᕐᕆᔮᔅᓴᓕᕆᓃᑦ ᐱᓕᕆᔨᖏᑦ. “ᑖᒃᑯᐊ 
ᑐᓂᕐᕈᑏᑦ ᐊᕗᖔᓘᕈᓐᓇᖅᑐᑦ ᐃᓕᓐᓂᐊᑎᑦᑎᒍᑕᐅᓗᑎᒃ 
ᑮᓇᐅᔭᖃᖅᑎᑕᐅᓗᑎᓪᓗ ᓄᓇᖃᖅᑳᖅᑐᒥᓃᑦ ᓴᖅᑮᒍᒪᒐᔭᖅᑐᑦ 
ᓇᒻᒥᓂᖅ, ᑲᒻᐸᓂᒋᓂᐊᖅᑕᒥᓂᒃ ᐱᓕᕆᐊᕆᓂᐊᖅᑕᒥᓂᓪᓘᓐᓃᑦ. 
ᖁᕕᐊᑦᑐᒍᑦ ᐃᓚᒋᔭᐅᒋᐊᔅᓴᖅ ᑕᓱᕋᐃᒧᑦ ᐱᓕᕆᓂᖓᓐᓄᑦ 
ᐱᕙᓪᓕᐊᖏᓐᓇᖅᑐᓂ ᓯᕗᒧᑦ ᐱᕈᖅᐸᓪᓕᐊᖏᓐᓇᖅᑐᓂᓗ 
ᑕᕐᕆᔭᓕᐅᖅᑎᐅᓪᓗᓂ ᓇᒻᒥᓂᖁᑎᖃᕈᒪᓂᕐᒥᓪᓗ.”

ᐳᕋᐃᑦᓅᔅ (Brightnose) ᐅᐱᒍᓱᑦᑎᐊᖅᑐᖅ 
ᐃᓕᓴᕆᔭᐅᒋᐊᖓ ᑕᐃᒫᒃ. “ᐊᑐᖅᑐᒍ ᐊᔅᓱᐊᓗᒃ ᐱᐅᔪᖅ. 
ᓲᕐᓗ ᐱᓪᓚᕆᐅᔮᙱᑦᑐᖅ, ᐊᓂᒍᖅᓯᒪᓕᕋᓗᐊᖅᑎᓪᓗᒍ. 
ᖁᕕᐊᓱᓪᓚᕆᑦᑐᖓ, ᖁᔭᓕᓪᓚᕆᑦᑐᖓ ᐅᐱᒍᓱᑦᑎᐊᖅᑐᖓ 
ᓂᕈᐊᖅᑕᐅᓂᕐᓂᑦ ᑐᓂᕐᕈᓯᐊᕐᒧᑦ,” ᐅᖃᖅᑐᓂ.

ᐳᕋᐃᓅᔅ (Brightnose) ᐃᓕᓐᓂᐊᖃᑎᖃᕆᐊᒥᑦ ᖁᕕᐊᒋᔭᓕᒃ 
ᐸᓚᓐᑏᓐᒥᑦ (Ballantyne), ᖃᓂᒋᔭᖓᓃᓐᖔᖅᓯᒪᔪᖅ 

ᐊᓪᓚᐃᑦ ᓄᓇᖓᓐᓂ, ᐅᖃᐅᓯᕆᓲᖑᒻᒥᔫᒃ ᐃᒻᒥᓂᒃ "ᒪᕐᕉᒃ 
ᐃᖅᑭᓖᒃ ᑐᓴᖅᓴᐅᓲᒃ”. ᓇᒻᒥᓂᖅ ᐅᑉᐱᕆᓕᒃᑲᓐᓂᕈᒪᔪᖅ 
ᐃᓕᓐᓂᐊᖅᑎᑕᐅᓂᒃᑯᑦ ᐃᓄᑐᐊᖑᓗᓂ, ᑭᓯᐊᓂ 
ᑲᔪᓯᓂᐊᖅᑐᒋᑦᑎᐊᖅᑐᖅ ᑕᐃᒫᒃ. ᐸᓚᓐᑏᓐ (Ballantyne) 
ᑕᑯᓚᐅᖅᑐᖅ ᐊᔾᔨᐅᖏᑦᑐᒥᑦ ᑖᔅᓱᒥᖓ ᓂᕈᐊᕋᔅᓱᐊᖅᑎᓪᓗᒋᑦ.

“ᑕᓱᕋᐃᓕ (Desiree), ᐱᔪᒪᓂᖃᑦᑎᐊᖅᑐᒥᑦ ᑕᑯᓚᐅᖅᑐᖓ 
ᐊᐅᓚᑦᑎᔾᔪᑎᒋᔪᓐᓇᖅᑕᖓ ᐊᔅᓱᕈᓐᓇᖅᑐᒃᑰᖅᑎᓪᓗᒍ 
ᐱᓇᓱᐊᖅᑕᒥᒃ,” ᖁᖓᑦᑐᓂᓗ ᖃᓄᖅ ᐊᑯᓂᐅᑎᒋᔪᖅ 
ᐊᔅᓱᕈᓐᓇᖅᑐᐊᓘᑎᓪᓗᒍ ᑕᕐᕆᔭᐅᓕᕋᓱᐊᕐᓂᖅ. ᓂᕈᐊᕋᓱᑦᑐᓂ 
ᐱᔭᕆᐊᑐᓚᐅᖅᑐᖅ ᐱᒃᑳᓗᓐᓂᒃ ᑐᔅᓯᕋᖅᑐᓂᒃ, ᐸᓚᓐᑏᓐ ᓇᒻᒥᓂᖅ 
ᓱᓕᓪᓚᕆᑦᑐᒥᑦ ᐱᓇᓱᐊᖅᑐᓂᑦ ᐱᓚᐅᖅᑐᖅ ᓂᕈᐊᖅᑕᐅᑎᓪᓗᒍ 
ᐃᓕᓐᓂᐊᑎᑦᑎᓂᐊᖅᑐᓂ.

ᐅᖃᐅᔾᔨᒋᐊᕆᓚᐅᖅᑐᖅ ᐳᕋᐃᑦᓅᔅᒧᑦ (Brightnose), 
“ᐱᑕᖃᐃᓐᓇᓕᒫᑦᑎᐊᕐᓂᐊᖅᑐᖅ ᐅᑉᐱᕆᓱᓗᐊᙱᑦᑐᓂᑦ 
ᐅᕙᑦᑎᓐᓂ. ᐊᖅᑯᑎᑦᑎᓐᓄᑦ ᑭᓱᑐᐃᓐᓇᓪᓚᕆᑯᓗᓐᓂᑦ 
ᓴᖅᑮᔪᖃᖃᑦᑕᙳᓱᑦᑐᖅ ᐱᐅᙱᑦᑐᓂᒃ. 
ᑕᐃᒪᐃᑦᑑᒐᓱᑦᑕᐃᓕᓪᓚᕆᖃᑦᑕᕐᓗᑕ ᑭᓯᐊᓂ.” ᐳᕋᐃᑦᓅᔅᑎᑐᑦ 
(Brightnose), ᐊᔾᔨᓕᐅᕆᓂᕐᒨᓚᐅᖅᓯᒪᔪᖅ ᖃᐅᔨᒍᒪᓪᓗᓂ 
ᓄᓇᖃᖅᑳᖅᑐᒥᓂᐅᓗᓂ ᐅᓂᒃᑳᕈᓐᓇᕐᓗᓂ ᓯᓚᕐᔪᐊᒧᑦ, 
ᐃᓕᓐᓂᐊᑎᑦᑎᔨᒋᓪᓗᓂᖓ ᑕᑯᔅᓴᐅᓐᓇᓂ 
ᐅᓂᒃᑳᖃᑦᑕᖅᑐᖅ ᖃᐅᑕᒫᑦ. ᖃᐅᔨᓴᒋᑦ 
ᓴᖅᑭᖅᑕᐅᑲᓐᓂᕈᒫᖅᑐᓂᒃ ᑮᓇᐅᔭᒃᑯᕕᒻᒥ (RBC) 
ᓴᖅᑭᓂᐊᖅᑐᓂᒃ ᐊᔾᔨᐅᓕᐅᕆᓂᕐᒧᑦ ᑐᓂᕐᕈᓯᐊᕐᓂᑦ. ■

ᑕᓱᕋᐃ ᐳᕋᐃᑦᓅᔅ (Desiree Brightnose) ᐊᓈᓇᖓᓗ, ᓵᓐᔨᐊ ᐸᓚᓐᑏᓐ, ᐱᖃᑎᒌᑦᑐᒃ, “ᒪᕐᕉᒃ ᐃᖅᑭᓖᒃ ᓈᓚᑦᑕᐅᔪᓐᓇᖅᑑᒃ.”

ᒪᑭᒪᖃᑎᒌᓐᓂᖅ ᐸᕝᕕᓴᑦᑕᐅᕙᑦᑐᓄᑦ ᒥᑕᐅᑎᒋᔭᓐᓄᓪᓗ: ᐊᐅᐸᕈᔪᑦᑐᓂᒃ 
ᐅᕕᓂᕈᖅᓯᒪᓂᖅ ᓄᓇᓕᐸᐅᔭᕐᓂᑦ ᐃᓅᓱᑦᑐᓂᒃ ᐊᓪᓚᓂᒃ ᑲᑐᔾᔨᖃᑎᒌᑦ

ᐸᕝᕕᓴᑦᑕᐅᓂᖅ ᒥᑕᐅᑎᔅᓴᓯᓐᓈᖅ ᐊᑐᖅᑕᐅᖏᓐᓇᖅᑐᖅ 
ᐃᓅᓱᑦᑐᓄᑦ, ᓄᓇᓕᐸᐅᔭᕐᓂᑦ ᐊᓪᓚᓄᑦ ᐃᓅᓱᑦᑐᐃᑦ 
ᑲᑐᔾᔨᖃᑎᒌᖏᓪᓗ (UNYA) ᖃᐅᔨᒪᑦᑎᐊᖅᑐᑦ ᐊᔅᓱᕉᑕᐅᕙᑦᑐᓂᒃ 
ᑕᒪᑐᒥᖓ (ᑕᐃᒪᐃᒍᓐᓇᖅᑐᑎᓪᓗ) ᐃᓪᓗᒥᐅᔪᖅ ᓄᓇᖃᖅᑳᖅᑐᒥᓃᑦ 
ᐃᓅᓱᑦᑐᑦ, ᐱᔨᑦᑎᑕᐅᓕᖅᑐᑦ ᑕᐃᒪᙵᓂ 1988−ᒥᓂᑦ.

ᑕᕝᕙᓂ ᐊᕐᕌᒍᒥ, ᑮᓇᐅᔭᒃᑯᕕᒃ (RBC) ᐱᓕᕆᖃᑎᖃᖅᑐᑎᑦ 
ᓄᓇᖃᖅᑳᖅᑐᒥᓂᕐᓂᑦ ᓴᓇᔨᓂᒃ ᐃᖅᑲᓇᐃᔭᖅᑎᓂᒃ 
ᓂᐅᕕᕈᓐᓇᑎᑦᑎᓚᐅᖅᑐᑦ ᐊᐅᐸᕈᔪᑦᑐᓂᒃ ᐅᕕᓂᕈᕐᓂᒃ ᑮᓇᐅᔭᓂᒃ 
ᓄᐊᓴᐃᒍᒪᓪᓗᑎᑦ UNYA ᑐᓂᓯᓕᕐᓗᑎᑦ ᓯᓚᕐᔪᐊᒥ ᐅᓪᓗᖃᖅᑎᓪᓗᒋᑦ 
ᐊᐅᐸᕈᔪᑦᑐᓂᒃ, ᐊᕐᕌᒍᑕᒫᑦ ᐸᕝᕕᓴᑦᑕᐃᓕᒪᑎᑦᑎᓂᕐᒥᑦ 
ᒥᑕᐅᑎᔅᓴᓯᓐᓈᕐᒥᑦ ᐱᕙᒻᒪᑕ ᐊᐃᐳᓗᒥ.

“ᓂᐅᕕᕋᓱᐊᕐᓂᐅᒻᒪᑦ ᓱᓇᒃᑯᑖᕐᓂᑦ. ᐊᔅᓱᕈᐃᓐᓇᑦᑎᐊᖅᑐᒍᑦ 
ᐃᓚᓕᐅᔾᔨᒐᓱᐃᓐᓇᖅᑐᑕ ᓄᓇᖃᖅᑳᖅᑐᒥᓂᕐᓂᑦ 
ᓇᒻᒥᓂᖁᑎᓕᓐᓂᒃ ᑕᑯᓐᓇᖅᑐᓂᒃ ᐱᕙᓪᓕᐊᓂᕐᒥᑦ 
ᐃᓚᓕᐅᔾᔭᐅᒋᐊᖃᕐᓂᖏᓐᓂ,” ᐅᖃᖅᑐᓂ ᔭᓯᑲ 
ᒍᕋᐃ, ᐊᐅᓚᑦᑎᔨ, ᑮᓇᐅᔭᒃᑯᕕᒻᒥ (RBC) ᓯᓚᕐᔪᐊᒥ 
ᓂᐅᕐᕈᑎᖃᕐᓂᕐᒧᑦ ᓱᓇᒃᑯᑖᖃᖅᑎᐅᔪᖅ. ᐅᕕᓂᕈᐃᑦ 
ᓴᓇᔭᐅᓯᒪᔪᑦ ᐹᑐᕆᒃ ᕼᐊᓐᑐᒧᑦ, ᒪᕐᕈᐃᓕᖅᑲᖓᔪᖅ (Two-
Spirited) ᓴᓇᙳᐊᖅᑎ ᓵᓚᖃᓚᐅᖅᓯᒪᔪᖅ ᑮᓇᐅᔭᒃᑯᕕᒻᒥ 
(RBC) ᐃᓅᓱᑦᑐᓂᒃ ᓇᒻᒥᓂᖃᖅᑎᐅᓇᓱᐊᖅᑐᓄᑦ 
ᑐᓂᕐᕈᓯᐊᕐᒥᑦ. ᐅᕕᓂᕈᐃᑦ ᐃᓚᓕᐅᔾᔨᓯᒪᔪᑦ 
ᓇᓗᓇᐃᒃᑯᑎᖓᓐᓂ ᑮᓇᐅᔭᒃᑯᕕᐅᑉ (RBC) ᕈᐃᔪ 
ᑭᒡᒐᕕᐊᕐᔪᓐᓂᑦ (Royal Eagles), ᑮᓇᐅᔭᒃᑯᕕᐅᑉ 
ᐃᖅᑲᓇᐃᔭᖅᑎᖓᓐᓂ ᐱᓕᕆᔨᒥᑦ ᓄᓇᖃᖅᑳᖅᑐᒥᓂᕐᓄᑦ 
ᐃᖅᑲᓇᐃᔭᖅᑎᓄᑦ ᑲᒪᔨᖏᓐᓄᓪᓗ, ᐊᒻᒪᓗ “ᑮᓇᐅᔭᒃᑯᕕᒃ 
(RBC) ᓂᓪᓕᐊᓪᓗᑎᑦ ᐃᓚᓕᐅᔾᔭᐅᔪᒪᓪᓗᑎᑦ” 
ᐃᓪᓗᐊᓃᖔᖅᑎᓪᓗᒋᑦ. ᐅᕕᓂᕈᖅᑖᖅᑐᖅᑐᖃᖅᑐᓂ 
ᑕᕆᐅᑉ ᐊᑭᐊᓂ ᐊᒻᒪᓗ ᒥᐊᓕᒐᐃᑦ ᓄᓇᖓᓐᓂ.

ᓯᓚᕐᔪᐊᒥ ᑲᑐᔾᔨᔨᑦ (UN)YA ᓄᓇᖃᖅᑳᖅᑐᒥᓃᑦ ᐃᓅᓱᑦᑐᓂᑦ ᓯᕗᓪᓕᖅᐹᒥ ᐱᙳᐊᕐᓂᕐᒥᑦ ᐱᙳᐊᖅᑐᓕᕆᓂᕐᒥᓪᓗ ᐊᖑᐊᖅᑐᑎᑦ ᐃᓚᒋᓪᓗᓂᐅᒃ ᓄᑦᑐᕋᐅᑎᓂᕐᒥᑦ, ᐅᓪᓗᓄᑦ 
ᖁᓕᓄᑦ ᑲᓅᕐᓂᐅᔪᖅ.

“ᐅᑭᐅᓄᑦ 35−ᓄᑦ ᖃᓄᐃᓐᓂᐅᓯᒪᔪᓂᒃ, UNYA ᐋᖅᑭᓯᒪᔪᑦ 
ᐊᑐᓕᖅᑎᑦᑎᓯᒪᓪᓗᑎᓪᓗ ᐃᓕᓐᓂᐊᕈᑎᔅᓴᓂᒃ ᑕᒪᒃᑯᓄᖓ 
ᐱᔭᕆᐊᓕᖏᓐᓄᑦ ᓄᓇᖃᖅᑳᖅᑐᒥᓂᕐᓄᑦ ᐃᓅᓱᑦᑐᓄᑦ. 
ᖁᐊᖅᓵᕈᑕᐅᓯᒪᓪᓚᕆᑦᑐᑦ ᐊᓯᙳᐃᓇᓱᐊᕐᓂᖅ ᐊᒻᒪᓗ 
ᐃᓕᓐᓂᐊᕆᐊᖅᑎᑦᑎᖃᑦᑕᕐᓂᑰᓪᓗᑎᑦ ᐃᓅᓱᑦᑐᓂᑦ ᐊᔅᓱᐊᓗᒃ 
ᐊᑦᑐᐃᓯᒪᒻᒪᑕ ᐃᓚᒥᓄᑦ, ᐅᖃᐅᓯᕐᒥᓄᑦ, ᐱᖅᑯᓯᕐᒥᓄᑦ 
ᓄᓇᓕᖏᓐᓄᓪᓗ, ᐃᓚᐃᓐᓇᖏᑦ ᐅᖃᑐᐃᓐᓇᖅᑐᒋᑦ ᑕᒪᔾᔭ. UNYA’s 
ᑐᕌᒐᖏᑦ ᐊᑦᑕᓇᙱᑦᑐᒥᑦ ᐃᓅᓱᑦᑐᓄᑦ ᑎᒍᓯᕙᓪᓕᐊᖁᓪᓗᒋᑦ 
ᐃᑲᔪᖅᑐᖅᑕᐅᓗᑎᓪᓗ ᐊᖅᑯᑎᒋᓂᐊᖅᑕᒥᓂᒃ,” ᐅᖃᖅᑐᓂ 
UNYA CEO ᓯᐅᕈ ᕌᐱᓐᓴᓐ. UNYA’s ᐊᑐᐃᓐᓇᐅᑎᑦᑎᔪᑦ 
ᐋᓐᓂᐊᖅᑐᓕᕆᓂᕐᒥᑦ, ᐃᓕᓐᓂᐊᖅᑐᓕᕆᓂᕐᒥᑦ, 
ᓴᓇᙳᐊᕐᓂᕐᒥᑦ ᐱᖅᑯᓯᕐᓂᓪᓗ ᖃᓄᐃᓘᖅᑎᑦᑎᓗᑎᑦ, 
ᐃᓕᓐᓂᐊᕇᕋᐃᑉᐸᑕ ᐅᐸᑦᑕᐅᔪᓐᓇᖅᑐᓂᒃ, ᐅᖃᖃᑎᖃᕐᓂᕐᒥᑦ, 
ᐱᖑᐊᕐᓂᕐᒥᑦ, ᐃᖅᑲᓇᐃᔮᕐᒧᑦ ᐃᓕᓐᓂᐊᕐᓂᕐᒥᑦ ᐸᕐᓇᓪᓗᑎᑦ, 
ᑕᒧᐊᔅᓴᑕᖃᖃᑦᑕᕐᓗᓂ ᓴᐃᓕᓇᖅᑑᓗᓂ ᓇᔪᖅᑕᐅᓂᐊᖅᑐᖅ 
ᓂᓪᓚᓱᑦᑐᒦᖁᓇᒋᑦ ᐃᓅᓱᑦᑐᐃᑦ ᐅᑭᐅᓕᑦ 11−ᒥᑦ 30−ᒧᑦ 
ᐱᔨᑦᑎᖅᑕᐅᔪᓐᓇᕐᓗᑎᑦ ᐊᑭᖃᙱᑦᑐᒥᑦ.

ᐅᖅᑰᔫᒐᓗᐊᖅᑲᑕ ᖁᓕᑦᑕᐅᔭᑦ, ᓇᒻᒪᐃᑦ, ᐃᓕᓐᓂᐊᕕᒻᒧᑦ 
ᓱᓇᒃᑯᑖᑦ, ᐊᓐᓄᕌᑦ ᑐᓂᕐᕈᑏᑦ ᓂᐅᕕᕈᑎᐅᓪᓗᑎᑦ, ᓄᓇᓕᓐᓂ 
ᐃᑲᔪᖅᑐᓂᒃ ᑐᓂᓯᓂᖏᓐᓂ UNYA ᐃᓅᓱᑦᑐᓄᑦ ᑐᓂᔭᐅᕙᑦᑐᑦ 
ᖃᓄᐃᓘᖅᑐᖃᖅᑎᓪᓗᒍ. ᐊᑕᖏᕐᓇᑎᑦ UNYA’s ᐃᓅᓱᑦᑐᐃᑦ ᖃᐃᔪᑦ 
ᐃᑲᔪᖅᑕᐅᔅᓴᐃᓐᓇᕆᐊᖃᙱᑦᑐᑦ; ᐃᓚᖏᑦ ᒪᓂᒪᔾᔪᑎᔅᓴᖅᓯᐅᖅᑐᑦ, 
ᑎᒍᓯᕙᓪᓕᐊᒐᓱᐊᖅᑐᑦ ᑲᓱᕋᓱᐊᑐᐃᓐᓇᑎᓪᓗ. ᐃᖅᑲᓇᐃᔭᖅᑎᓄᑦ 
ᑲᑎᒪᖃᑕᐅᒐᓱᐃᓐᓇᓲᑦ ᐱᔪᒪᔪᓂᓪᓗ ᐱᓇᓱᑦᑎᑦᑎᒐᓱᓲᑦ.

UNYA ᑖᓐᓇ ᐃᓅᓱᑦᑐᓄᑦ ᓇᔪᖅᑕᐅᔪᓐᓇᕐᓗᓂ ᐃᔅᓯᕚᕐᓗᑎᑦ 
ᓂᕐᕆᕕᖃᕐᓗᑎᑦ ᓂᓪᓕᐊᔾᔪᑎᖃᕈᓐᓇᕐᓗᑎᓪᓗ ᐱᓕᕆᐊᒥᓂᒃ. 
ᐊᒥᓱᑲᓪᓚᐃᑦ ᐱᔨᑦᑎᖅᑕᐅᕙᓚᐅᖅᑐᑦ ᐃᖅᑲᓇᐃᔭᖔᓕᕐᖓᑕ 
UNYA ᑲᑎᒪᔨᐅᓕᖅᑐᑎᓪᓗ ᐃᓅᓱᑦᑐᑦ. ᓯᕗᓂᑦᑎᓐᓄᑦ ᑕᑯᓐᓇᕐᓗᑕ, 
UNYA ᐊᓯᐊᓃᓐᓂᐊᓕᖅᑐᖅ ᐊᖏᓂᖅᓴᐅᓕᕐᓗᓂᓗ, 
ᖃᐅᒪᓂᖅᓴᐅᓕᕐᓗᓂᓗ ᐱᐅᓂᖅᓴᐅᓕᕐᓗᑎᓪᓗ ᐃᓪᓗᕈᑎᖏᑦ. 
ᐃᖅᑲᓇᐃᔭᖅᑎᓄᑦ ᐃᓂᑦᑕᖃᕐᓂᖅᓴᐅᓂᐊᖅᑐᖅ ᐊᓪᓚᕕᒻᒥ, 
ᐊᖏᓂᖅᓴᐅᓗᓂ ᑰᖃᕐᕕᖓ, ᐃᖃᐃᓕᓴᕐᕕᖓᓪᓗ, 
ᐱᖅᑯᓯᓕᕆᕕᖓᓪᓗ ᑭᒃᑯᑐᐃᓐᓇᕐᓂᓪᓗ ᖃᐃᑎᑦᑎᓂᓴᖅᖃᑦᑕᕐᓗᑕ.

ᓄᑖᖅᑕᖃᕐᓂᐊᓕᖅᑐᖅ ᐱᓕᕆᖃᑎᖃᕐᓗᑎᑦ ᐊᓯᖏᓐᓂ 
ᐱᕈᖅᓴᐃᕕᖃᕐᓗᑎᑦ ᖄᓕᒻᒥ ᐱᖅᑯᓯᑐᖃᖅᑎᒍᑦ ᐱᕈᖅᑐᓂᒃ 
ᐱᕈᖅᓴᐃᕕᒻᒥ ᐃᓅᓕᓴᐅᑎᓂᓪᓗ. ᑖᓐᓇ ᐃᓪᓗᒃ ᐊᑐᖅᑕᐅᒐᔭᖅᑐᖅ 
ᓂᑯᓚ ᕚᓕ ᐃᓕᓐᓂᐊᕐᕕᒃ ᖃᕋᓴᐅᔭᓕᕆᓂᕐᒧᑦ, ᐃᓪᓗᕈᓯᖃᐅᕐᓗᑎᑦ, 
ᑲᑎᒪᔨᖃᐅᕐᓗᑎᓪᓗ ᓄᑖᓂᓪᓗ ᒪᓂᒪᔾᔪᑎᔅᓴᖅᑕᖃᕐᓗᓂ 
ᐃᓅᓱᑦᑐᓄᑦ ᐱᒻᒪᕆᐅᔪᓄᑦ ᑐᕌᖓᓗᑎᑦ. ᓇᒦᓐᓂᖓᓐᓂ 
ᐊᑐᖅᑕᐅᔪᓐᓇᕋᔭᒻᒥᕆᑦᑐᖃᐃ ᐊᑭᑦᑐᕋᐅᑎᔪᓄᑦ ᐹᔅᓯᑭᑉᐹᑦᑐᓄᑦ 
(basketball).

ᐸᕝᕕᓴᑦᑕᐅᖃᑦᑕᑐᔅᓴᐅᒻᒥᔪᑎᑦ ᒥᑕᐅᑎᒋᔭᐅᓯᓐᓈᖅ, ᑭᓯᐊᓂᓕ 
ᑲᑐᔾᔨᖃᑎᒌᑦ ᓄᓇᓕᐸᐅᔭᕐᓂᑦ ᐊᓪᓚᐃᑦ ᐃᓅᓱᑦᑐᑦ ᑲᑐᔾᔨᖃᑎᒌᖏᑦ, 
ᐃᓄᑑᔾᔨᔾᔮᕈᓐᓃᖅᑐᑦ. ᑮᓇᐅᔭᒃᑯᕕᒃ (RBC) ᐅᐱᒍᓱᑦᑐᖅ 
ᐃᑲᔪᖅᑐᐃᔪᓐᓇᕋᒥ UNYA ᐱᓕᕆᓂᔅᓯᓐᓂ ᐱᒻᒪᕆᐅᔪᓂᑦ 
ᐊᐅᐸᕈᔪᑦᑐᓂᒃ ᐅᕕᓂᕈᕐᓄᑦ ᓄᐊᑦᑎᓂᓇᓱᐊᕐᓂᕐᒥᑦ. ■

ᐃᕕᔅᓱᒐᕐᓂᑦ ᓄᕕᓯᖃᑦᑕᕐᓂᖅ ᐱᖅᑯᓯᕆᔭᐅᒻᒥᔪᖅ ᑕᐃᒪᐃᓘᖃᑦᑕᖅᑐᑦ UNYA. UNYA ᐱᔨᑦᑎᖅᑕᐅᔪᑦ ᑲᓱᖃᑎᖃᖅᐸᑦᑐᑦ ᐱᖅᑯᓯᖅᑎᒍᑦ ᑲᑎᑦᑐᑎᑦ ᐃᓅᓕᓴᐅᑎᑎᒍᑦ 
ᓄᐊᑦᑎᓪᓗᑎᓪᓗ ᐱᕈᖅᑐᓂᒃ (sage).

 ᑐᓂᔭᐅᔪᑦ, ᑐᓂᐊᕐᕈᑏᑦ ᐊᓯᖏᓪᓗ ᑮᓇᐅᔭᖅᑎᒍᑦ ᐃᑲᔫᑏᑦ

• ᑮᓇᐅᔭᒃᑯᕕᒃ (RBC) ᑐᙵᕕᖓ — ᑐᓂᔭᐅᔪᑦ ᐃᑲᔪᖅᑐᐃᔾᔪᑏᑦ ᑲᑐᔾᔨᖃᑎᒌᓐᓄᑦ ᑐᕌᖓᓪᓗᑎᑦ ᓄᓇᖃᖅᑳᖅᑐᒥᓂᕐᓄᑦ 
ᐃᓅᓱᑦᑐᓄᑦ, ᓴᓇᙳᐊᓂᕐᒧᑦ ᐱᖅᑯᓯᖏᓐᓄᓪᓗ, ᐊᕙᑎᑦᑎᓐᓄᑦ, ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐊᓯᖏᓐᓄᓪᓗ

 ᓄᓇᖃᖅᑳᖅᑐᒥᓂᑦ ᐅᖃᐅᔾᔨᒋᐊᕆᔨᖏᑦ 
ᑲᑎᒪᔨᖏᓪᓗ ᑮᓇᐅᔭᒃᑯᕕᒻᒥ (RBC)

• ᐱᐅᓪ ᐹᓐᑕᐃᓐ ᑎᒃᑯᐊᖅᑕᐅᓚᐅᖅᑐᖅ ᐊᖏᔪᖅᑲᖑᓪᓗᓂ 

ᐅᖃᐅᔾᔨᒋᐊᖅᑎᓄᑦ ᑮᓇᐅᔭᒃᑯᕕᒻᒥ (RBC) 2009−ᒥ

• ᕋᐴᑕ ᔭᐃᒥᓴᓐ, ᓄᓇᖃᖅᑳᖅᑐᓄᑦ ᐊᐅᓚᑦᑎᔨ, ᑮᓇᐅᔭᒃᑯᕕᒻᒧ 

(RBC) ᑲᑎᒪᔨ, 2021−ᒥᓂᑦ

 ᐱᕙᓪᓕᐊᔪᓕᕆᓂᖅ 
ᐃᓱᒪᓇᓱᐊᕐᓂᓪᓗ ᓯᕗᓕᖅᑎᖏᑦ

• ᐅᓂᒃᑳᓕᐊᖑᓯᒪᔪᑦ ᓲᕐᓗ 92 0−ᒧᑦ: ᖃᓄᖅ 

ᐱᕙᓪᓕᐊᓇᓱᐊᕐᓂᖅ ᓴᙱᓂᖃᕈᓐᓇᕐᖓᑦ ᑲᓇᑕᒥ 

ᓯᓚ ᐱᔾᔪᑎᒋᓪᓗᒍ ᑐᕌᒐᒋᔭᖏᓐᓂ, ᖃᕋᓴᐅᔭᒃᑯᑦ 
ᑐᑭᓯᒋᐊᕈᑎᔅᓴᓂᒃ ᑲᓱᖅᓯᒪᓂᖅ: ᐸᕐᓇᑦᑎᑕᐅᓂᖏᑦ 
ᐃᓅᓱᑦᑐᑦ ᖃᕋᓴᐅᔭᓕᕆᓂᕐᒨᖓᔪᓂᒃ ᓯᕗᓂᑦᑎᓐᓄᑦ, 
ᑭᓱᓕᕆᓇᓂ ᐱᐅᙱᑦᑐᖅ

• ᓄᖅᑲᖓᔾᔪᑎᐅᑲᐃᓐᓇᐸᑦᑐᑦ 
ᑐᓴᖅᓴᐅᔪᓂᒃ — ᓂᓪᓕᐊᓂᑦᑎᓐᓂ 

ᓂᐱᖃᑦᑎᐊᕆᐊᖃᖅᑐᒍᑦ ᓄᓇᖃᖅᑳᖅᑐᒥᐅᓂᐅᓪᓗᑕ 

ᓯᕗᓕᖅᑎᐅᓪᓗᑕ ᓯᕗᒧᐊᑉᐸᓪᓕᐊᒋᐊᖃᕋᑦᑕ 

ᐋᖅᑭᐅᒪᔾᔪᑎᔅᓴᓂᒃ ᕿᓂᕐᓗᑕ

 ᓴᖅᑭᑲᓐᓂᖃᑦᑕᖅᑐᑦ ᑮᓇᐅᔭᐃᑦ  
ᑲᓇᑕᒥ ᖃᓄᐃᓘᖅᑎᑦᑎᓂᖏᓐᓄᑦ 
ᓄᓇᖃᖅᑳᖅᑐᒥᓂᑦ ᑲᑐᔾᔨᖃᑎᒌᑦ

 ᓄᓇᖃᖅᑳᖅᑐᒥᓂᑦ ᐱᓕᕆᖃᑎᖏᓪᓗ 
ᑲᑐᔾᔨᖃᑎᒌᓐᓄᑦ ᐃᓚᒋᔭᑦ

• AFOA ᑲᓇᑕ

• ᑲᓇᑕᒥᐅᑦ ᓄᓇᖃᖅᑳᖅᑐᒥᓂᑦ ᐃᓄᐃᓴᓐᓂᖅᓴᐃᓪᓗ 

ᓱᓇᒃᑯᑖᖃᖅᑏᑦ ᑲᑎᒪᔨᖏᑦ

• ᑲᓇᑕᒥᐅᑦ ᑲᑎᒪᔨᖏᑦ ᓄᓇᖃᖅᑳᖅᑐᒥᓂᕐᓂᑦ 
ᓇᒻᒥᓂᖃᖅᑏᑦ

• ᑐᑦᑕᕐᕕᒃ ᐅᑭᐅᖅᑕᖅᑐᒥ ᑎᒥᐅᔪᓄᓪᓗ 

ᓄᓇᖃᖅᑳᖅᑐᒥᓂᕐᓅᖓᔪᓂᒃ ᑲᑎᒪᔨᖏᑦ 
(ᑲᑎᒪᔾᔨᖏᑦ ᑲᓇᑕᒥ)

• ᑲᓇᑕᒥ ᓄᓇᖃᖅᑳᖅᑐᒥᓂᑦ ᑮᓇᐅᔭᓂᒃ ᐸᐸᑦᑎᔨᖏᑦ 
ᑲᑐᔾᔨᖃᑎᒌᑦ

 ᓂᐅᕐᕈᑎᖃᕐᓂᕐᒨ ᒪᓂᒪᔾᔪᑎᔅᓴᑦ 
ᓄᓇᖃᖅᑳᖅᑐᒥᓂᕐᓂᑦ 
ᓇᒻᒥᓂᖃᖅᑐᓂᑦ 
ᑮᓇᐅᔭᒃᑯᕕᒻᒥᑦ (RBC)

• ᓄᓇᖃᖅᑳᖅᑐᒥᓃᑦ ᑎᒥᖓ (Indigenomics Institute)

• ᒧᒥᖅᑐᓄᑦ (Pow Wow) ᑐᐱᕐᕕᐅᔪᖅ

• ᑲᓇᑕᒥ ᑐᑦᑕᕐᕕᒃ ᓱᓕᓂᕐᒧᑦ ᓴᐃᒻᒪᖃᑎᒌᓐᓂᒧᓪᓗ

• ᒪᓕᒐᓕᐅᕐᕕᒃ ᐊᓪᓚᓄᑦ

• ᑮᓇᐅᔭᒃᑯᕕᒃ (RBC) ᓱᓇᒃᑯᑖᕐᓂᑦ 
ᐊᔾᔨᐅᖏᑦᑐᓂᑦ ᐱᑕᓖᑦ

 ᓄᓇᓕᒃ
ᑐᕌᒐᖅ: ᓴᖅᑭᔮᖅᑎᑦᑎᓗᑎᑦ ᐱᓇᓱᐊᕋᔅᓴᓂᒃ ᒪᑭᒪᔾᔪᑎᔅᓴᖏᓐᓂᓪᓗ 

ᓄᓇᖃᖅᑳᖅᑐᒥᓂᕐᓄᑦ ᓄᓇᓕᓐᓄᑦ ᐱᐅᔪᒃᑯᑦ 
ᓴᖅᑭᔮᖅᑎᑦᑎᑲᓐᓂᕋᓱᐊᕐᓗᑎᑦ ᓂᐅᕐᕈᑎᖃᕈᓐᓇᓂᕐᒧᑦ 

ᓄᓇᖃᖅᑳᖅᑐᒥᓂᕐᓄᑦ ᓇᒻᒥᓂᕆᔭᐅᔪᓂᒃ. 
ᓂᕈᐊᖅᑕᐅᓯᒪᔪᑦ ᐆᑦᑑᑏᑦ ᖃᓄᖅ ᑮᓇᐅᔭᒃᑯᕕᒃ 

(RBC) ᑲᔪᓯᑎᑦᑎᒍᓐᓇᕐᒪᖓᖅ ᑐᕌᒐᕐᓂᑦ 
ᐊᐃᐳᓗ 30, 2023, ᐱᖃᓯᐅᔾᔨᔪᑦ:

28 ᓂᕈᐊᖅᑕᐅᓯᒪᔪᖅ ᐊᖅᑯᑕᐅᔪᖅ — ᓄᓇᓕᒃ



1957
ᑮᓇᐅᔭᒃᑯᕕᒃ (Royal Bank) ᓯᕗᓪᓕᖅᐹᒥ 

ᒪᑐᐃᖅᓯᓚᐅᖅᓯᒪᔪᖅ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ ᐳᕉᐱᓱ 

ᐸᐃᒥ, NWT (ᒫᓐᓇ ᐃᖃᓗᐃᑦ, ᓄᓇᕗᑦ).

1973
ᐊᓪᓚᐃᑦ ᑮᓇᐅᔭᒃᑯᕕᖓᓐᓂ ᐊᒥᐊᖅᓯᒪᔪᒥᑦ ᑎᑎᖅᑐᒐᕐᒥᑦ, 

ᐊᖏᓂᖅᐹᓪᓚᕆᒻᒥᑦ ᑲᓇᑕᒥ ᓄᓇᖃᖅᑳᖅᓯᒪᔪᓃᓐᖔᖅᑐᒥ 

ᓴᖅᑮᓚᐅᖅᓯᒪᔪᑦ, ᕚᓐᑰᕘᑉ ᑮᓇᐅᔭᒃᑯᕕᖓᓐᓂ.

1990
ᑮᓇᐅᔭᒃᑯᕕᒃ (Royal Bank) ᕈᐃᔪ ᑭᒡᒐᕕᐊᕐᔪᑦ 

(Royal Eagles), ᓄᓇᖃᖅᑳᖅᑐᒥᓂᕐᓂᑦ 

ᑕᑯᓐᓇᓂᖅᓴᐅᔪᑦ ᐃᖅᑲᓇᐃᔭᖅᑎᓂᒃ ᑲᑐᔾᔨᔪᓂᒃ, 

ᓴᖅᑭᖅᑕᐅᓪᓗᑎᑦ ᑮᓇᐅᔭᒃᑯᕕᒻᒧᑦ (RBC) ᐱᖅᑯᓯᕐᓂᑦ 

ᐅᔾᔨᕈᓱᑦᑎᑦᑎᑲᓐᓂᖁᔨᓪᓗᑎᒃ ᐃᑲᔪᖅᑐᐃᓪᓗᑎᓪᓗ.

1992
ᑮᓇᐅᔭᒃᑯᕕᒃ (Royal Bank) ᓴᖅᑮᓚᐅᖅᓯᒪᔪᑦ 

ᐊᕐᕌᒍᑕᒫᖅᓯᐅᒻᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᑐᓂᕐᕈᑎᔅᓴᒥᑦ, 

ᑮᓇᐅᔭᒃᑯᕕᒃ (Royal Bank) ᓄᓇᖃᖅᑳᖅᑐᒥᓂᕐᓄᑦ 

ᐃᓕᓐᓂᐊᖅᑐᓄᑦ ᑐᓂᕐᕈᑎᓂᒃ, ᐃᓕᓐᓂᐊᖅᑏᑦ 

ᓯᓚᑦᑐᖅᓴᕐᕕᓕᐊᖅᐸᑦᑐᑦ ᓯᓚᑦᑐᖅᓴᕐᕕᒧᓪᓘᓐᓃᑦ ᑲᓇᑕᒥ.

1969
ᑮᓇᐅᔭᒃᑯᕕᒃ (Royal Bank) ᓴᖅᑮᓚᐅᖅᓯᒪᔪᖅ 

ᑮᓇᐅᔭᒃᑯᕕᓕᕆᓂᕐᒥᑦ ᓴᖅᑮᓚᐅᖅᓯᒪᔪᑦ, 

ᐃᓕᓐᓂᐊᑎᑦᑎᔾᔪᑎᕋᓚᖅ ᐅᖃᓕᒫᒐᕋᓚᖑᓪᓗᓂ 

ᐃᓄᓐᓄᑦᓄᓇᓕᓐᓅᕆᐊᓖᑦ ᒫᓐᓇ ᓄᓇᕘᓕᖅᑐᖅ.

1977
ᑮᓇᐅᔭᒃᑯᕕᒃ (Royal Bank) ᐃᑲᔪᓚᐅᖅᓯᒪᒻᒥᔪᑦ 

1978−ᒥ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᓂᐅᓚᐅᖅᓯᒪᔪᒥᑦ 

ᕼᐃ ᕆᕗᒥ, NWT ᓄᓇᑦᑎᐊᖅ.

1991
ᒪᑐᐃᖅᓯᑎᓪᓗᒋᑦ ᑮᓇᐅᔭᒃᑯᕕᒻᒥ ᐱᖓᓲᔪᖅᑐᓂᒃ 

ᐊᓪᓚᓂᒃ ᒍᕌᓐ ᕆᕗᒥ, ᑮᓇᐅᔭᒃᑯᕕᒃᑯᑦ (Royal Bank) 

ᓯᕗᓪᓕᖅᐹᖑᓪᓗᑎᑦ ᑮᓇᐅᔭᓕᕆᔨᒻᒪᕆᐅᓚᐅᖅᓯᒪᔪᑦ 

ᑕᐃᑲᓂ ᐱᔨᑦᑎᖅᑕᐅᔪᓐᓇᖅᑐᑎᑦ ᖃᖓᓕᒪᖅ 

ᐊᓪᓚᐃᑦ ᓄᓇᓕᖏᓐᓂ ᑲᓇᑕᒥ.

1997
ᑮᓇᐅᔭᒃᑯᕕᒃ (Royal Bank) ᑐᓂᓯᕙᑦᑐᑦ ᐱᔭᐅᕙᑦᑐᑦ 

ᑭᓱᓕᕆᙱᑦᑎᐊᕐᓗᓂ  —  ᐱᒋᐊᕈᑎᑦ ᐊᒻᒪᓗ 

ᓄᓇᖃᖅᑳᖅᑐᒥᓂᕐᓄᑦ ᐱᕙᓪᓕᐊᔪᓕᕆᓂᕐᒥᑦ ᐅᓂᒃᑳᕐᓂᑦ.

1947
ᑮᓇᐅᔭᒃᑯᕕᒃ (Royal Bank) ᑐᓂᓯᓲᑦ ᑎᑎᖅᑲᒥᑦ ᑲᓇᑕᒥ 

ᑮᓇᐅᔭᒃᑯᕕᒻᒥ ᓄᓇᖃᖅᑳᖅᑐᒥᓂᕐᓄᑦ.

 ᑮᓇᐅᔭᒃᑯᕕᒃᑯᑦ (RBC) 
ᖃᓄᐃᑦᑑᖃᑦᑕᖅᓯᒪᓂᖏᑦ



1999
ᑮᓇᐅᔭᒃᑯᕕᒃ (Royal Bank) ᓴᖅᑮᓚᐅᖅᓯᒪᔪᑦ 

ᓄᑖᕐᒥᑦ ᐊᓪᓚᐃᑦ ᓄᓇᖓᓐᓂ ᐃᓪᓗᓄᑦ 

ᐊᑐᖅᑐᐊᕈᑎᓂᒃ ᐃᑲᔫᑕᐅᓇᓱᐊᖅᑐᑦ ᐊᓪᓚᓄᑦ 

ᐃᓪᓗᓕᐅᕈᓐᓇᕐᓗᑎᑦ, ᓂᐅᕕᕈᓐᓇᕐᓗᑎᑦ 

ᓴᓇᒋᐊᕈᓐᓇᕐᓗᑎᓪᓗ ᐊᖏᕐᕋᒥᓂᒃ ᓄᓇᓕᖏᓐᓂ.

2008
ᑮᓇᐅᔭᒃᑯᕕᒃ (Royal Bank) ᐱᒋᐊᖅᑎᑎᓚᐅᕐᒥᔪᑦ ᐱᓕᕆᐊᒥᑦ 

(Blue Water Project) ᓯᕗᓕᖅᑎᓄᑦ ᑐᓂᕐᕈᑏᑦ ᑲᑎᑦᑐᒋᑦ 

ᑮᓇᐅᔭᑦ ᐅᖓᑖᓅᖓᓚᐅᖅᑐᑦ $1−ᒥᓕᐊᑦ ᑐᓂᔭᐅᓯᒪᔪᑦ 

ᐊᑐᖃᑦᑕᕐᓂᖏᓐᓂ ᓄᓇᖃᖅᑳᖅᑐᒥᓃᑦ ᓄᓇᓕᖏᓐᓂ.

2011
ᑮᓇᐅᔭᒃᑯᕕᒃ (Royal Bank) ᑐᙵᕕᖓᐊ 

ᑐᓂᓯᓚᐅᖅᓯᒪᔪᑦ $300,000−ᓂᒃ ᒪᕐᑎᓐ 

ᓄᓇᖃᖅᑲᖅᑐᒥᓃᑦ ᐃᓕᓐᓂᐊᕐᕕᖓᓐᓄᑦ ᐱᒋᐊᕈᑎᖓᓐᓄᑦ, 

ᐃᑲᔫᑎᐅᓇᓱᐊᖅᑐᖅ ᓄᓇᖃᖅᑳᖅᑐᒥᓂᕐᓄᑦ ᐃᓅᓱᑦᑐᓂᒃ 

ᐃᓕᓐᓂᐊᕕᒻᒦᖏᓐᓇᑎᑦᑎᓇᓱᐊᕐᓂᕐᒥᑦ.

2015
ᑮᓇᐅᔭᒃᑯᕕᒃ (Royal Bank) ᑐᙵᕕᖏᑦ 

ᓇᓗᓇᐃᒃᑯᑎᖃᓕᓚᐅᕐᒥᔪᑦ ᐊᒻᒪᓗᑭᑖᕐᒥ 

ᐃᓅᓯᖃᑦᑎᐊᕐᓂᕐᒨᖓᔪᓂᒃ ᓇᓗᓇᐃᖅᑕᐅᓯᒪᔪᒥᑦ 

ᐱᒋᐊᕈᑎᐅᓪᓗᓂ ᓴᐃᒻᒪᖃᑎᒌᓐᓂᕐᒦᓐᖔᖅᑐᒥᑦ.

2019
ᑮᓇᐅᔭᒃᑯᕕᒃ (Royal Bank) ᒪᑐᐃᖅᓯᓚᐅᖅᑐᑦ ᐊᓪᓚᕕᒻᒥᑦ 

ᐊᖏᓗᐊᙱᑦᑐᒥᑦ ᕿᑭᖅᑖᓗᒻᒥ ᐸᓐᓂᖅᑑᒥ, ᓄᓇᕗᒻᒥ, 

ᐱᓕᕆᐊᖏᑦ ᐊᒥᓱᕈᒃᑲᓂᖅᑐᑎᑦ ᓄᓇᖃᖅᑳᖅᑐᒥᓂᕐᓄᑦ 

ᓄᓇᓕᒻᒧᑦ ᑎᓴᒪᐅᔪᖅᑐᓂᒃ ᐱᔨᑦᑎᕋᕐᕕᖃᓕᖅᑐᑎᑦ, ᑕᓪᓕᒪᑦ 

ᑎᒥᐅᔪᑦ, ᐱᖓᓱᑦ ᓂᐅᕐᕈᑎᖃᕐᓂᕐᒨᖓᔪᑦ ᑮᓇᐅᔭᒃᑯᕖᑦ.

2021
ᑮᓇᐅᔭᒃᑯᕕᒃ (Royal Bank) ᑐᓂᓯᓂᐊᖅᓯᒪᔪᑦ $250,000−

ᓂᒃ ᐊᓪᓚᓂᑦ ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᓂᑯᓂᑦ 

ᐊᓐᓇᔅᓯᒪᔪᓄᑦ ᓴᓴᐃᔭᑎᒃᑯᖏᓐᓄᑦ (IRSSS) 

ᐃᑲᔫᑕᐅᓇᓱᐊᖅᑐᑦ ᐊᔅᓱᕈᑎᒋᖃᑦᑕᖅᑕᖏᓐᓂ 

ᓂᓪᓕᐊᔾᔪᑎᖃᕈᒪᑉᐸᑕ ᐅᖃᕐᕕᔅᓴᖅᑕᖃᕐᖓᑦ 

ᒪᑐᐃᖓᐃᓐᓇᑦᑎᐊᒻᒪᕆᑦᑐᒥᑦ ᐃᑲᕐᕋᓄᑦ 24−ᓄᑦ ᑲᓇᑕᒥ 

ᐃᖅᑲᓇᐃᔭᖅᑎᑖᒃᑲᓂᖅᑐᑎᑐᑦ ᒪᒥᓴᐃᔨᓂᒃ ᐱᖅᑯᓯᕐᒥᓂᒃ 

ᐊᑐᕐᓗᑎᑦ, ᐃᑲᔪᕈᓐᓇᖅᑐᓂᓪᓗ ᒪᑭᑎᑦᑎᓇᓱᐊᕐᓂᕐᒧᑦ.

2007
ᑮᓇᐅᔭᒃᑯᕕᒃ (Royal Bank) ᒪᓕᒐᓕᐅᕐᕕᓪᓗ ᐊᓪᓚᓄᑦ 

ᐊᑎᓕᐅᓚᐅᖅᓯᒪᔫᒃ ᐊᖏᕈᑎᒥᒃ ᐊᒻᒪᓗ ᐱᒋᐊᕈᑎᓂᒃ ᐊᕐᕌᒎᓐᓄᒃ 

ᒪᕐᕉᓐᓄᒃ ᑲᒪᒋᔭᐅᓂᐊᖅᑐᑎᑦ ᐊᑭᑐᔫᑎᓂᒃ, ᓄᓇᓕᓐᓂᑦ 

ᐃᓄᓕᕆᓂᕐᒧᓪᓗ ᐱᕙᓪᓕᐊᑎᑦᑎᓂᕐᒥᑦ, ᐃᖅᑲᓇᐃᔭᖅᑐᓕᕆᓂᕐᒥᑦ 

ᐊᒻᒪᓗ ᓂᐅᕐᕈᑎᖃᕐᓂᕐᒨᖓᔪᓂᒃ ᐊᓪᓚᓂᑦ.

2009
ᑮᓇᐅᔭᒃᑯᕕᒃ (Royal Bank) ᓇᓗᓇᐃᖅᓯᓚᐅᖅᑐᑦ ᐱᐅᓪ 

ᐸᓐᑕᐃᓐ, ᐱᖓᓱᐊᖅᑎᖅᑐᓂᑦ ᑲᓇᑕᒥ ᐊᖏᔪᖅᑲᖑᓯᒪᔪᖅ 

ᒪᓕᒐᓕᐅᕐᕕᖓᓐᓂ ᐊᓪᓚᐃᑦ, ᐅᖃᐅᔾᔨᒋᐊᖅᑎᐅᓯᒪᓪᓗᓂᓗ 

ᑮᓇᐅᔭᒃᑯᕕᒻᒧᑦ (Royal Bank).

2014
ᑮᓇᐅᔭᒃᑯᕕᒃ (Royal Bank) ᐅᐱᒋᔭᖃᕐᒥᔪᖅ 

ᑮᓇᐅᔭᖃᖅᑎᑦᑎᒍᓐᓇᓚᐅᖅᓯᒪᓂᖏᓐᓂ 2014−ᒥ ᑲᓇᑕᒥ 

ᒥᐊᓕᒐᐃᓪᓗ ᓄᓇᖃᖅᑳᖅᑐᒥᓂᕐᓂᑦ ᐱᙳᐊᕕᔾᔪᐊᕐᓂᕐᒥᑦ (NAIG) 

ᕆᔭᐅᓇᒥᑦ, ᓴᔅᑳᑦᓱᐊᓐ 4,000−ᖑᓗᐊᖅᑐᑦ ᐱᙳᐊᕆᐊᖅᑐᓚᐅᖅᓯᒪᔪ 

ᐃᑲᔪᖅᑎᖃᖅᑐᑎᑦ 2,000− ᖑᓗᐊᖅᑐᓂᒃ.

2018
ᑮᓇᐅᔭᒃᑯᕕᒃ (Royal Bank) ᑐᙵᕕᖓ ᑐᓂᓯᒍᒫᕐᓂᐊᓚᐅᖅᑐᑦ 

$800,000 ᑖᒃᑯᓄᖓIT ᓯᓚᕐᔪᐊᒧᑦ ᑲᓱᖅᓯᒪᓂᖏᓐᓂ 

ᐅᑭᐅᖅᑕᖅᑐᒧᑦ ᐱᓕᕆᐊᔅᓴᖅ, ᑕᑯᔅᓴᐅᑎᑕᐅᓪᓗᓂ, 

ᐃᓕᓐᓂᐊᖃᑎᒌᑦᑐᑎᒃ 32 ᐅᖓᓯᑦᑐᒦᑦᑐᑦ ᐅᑭᐅᖅᑕᖅᑐᒥ 

ᓄᓇᖃᖅᑳᖅᑐᒥᓃᑦ ᐃᓕᓐᓂᐊᕕᔾᔪᐊᖓᓐᓃᑦᑐᑦ.

2020
ᐱᒋᐊᕈᑏᑦ ᓴᐃᒻᒪᕈᑎᒋᔭᐅᕙᓪᓕᐊᓕᖅᑎᓪᓗᒋᑦ, 

ᑮᓇᐅᔭᒃᑯᕕᒃ (Royal Bank) ᐊᑐᓕᖅᑎᑦᑎᓪᓗᑎᑦ ᑎᓴᒪᓂᒃ 

ᓴᐃᒻᒪᖃᑎᒌᓐᓂᕐᒨᖓᔪᓂᒃ, 9−ᓂᒃ ᐃᓕᓐᓂᐊᕈᑎᓂᒃ 

ᐊᑐᐃᓐᓇᖅᑕᓕᒃ ᖃᓄᐃᑕᐅᖃᑦᑕᖅᓯᒪᓂᖏᓐᓂ 

ᓄᓇᖃᖅᑳᖅᑐᒥᓂᑦ ᑲᓇᑕᒥ, ᐃᓚᒋᔭᐅᓪᓗᑎᑦ ᐃᖅᑲᓇᐃᔭᖅᑎᓄᑦ 

ᐃᓕᓐᓂᐊᖅᑕᐅᒋᐊᖃᕐᒥᔪᑦ ᐱᕙᓪᓕᐊᒍᑎᒋᓗᓂᒋᓪᓗ.

2022
ᓄᑖᕐᒥᑦ ᓄᓇᖃᖅᑳᖅᑐᒥᓂᕐᓂᑦ ᑮᓇᐅᔭᓂᒃ ᐸᐸᑦᑎᔨᓂᒃ 

ᓴᖅᑮᓚᐅᖅᓯᒪᔪᑦ ᓄᓇᓕᓐᓄᑦ ᐊᑐᖅᑕᐅᔪᓐᓇᖅᑐᓂᒃ 

ᐊᑭᑐᔪᑎᓄᑦ ᑮᓇᐅᔭᓕᕆᓂᕐᒥᑦ ᑎᒍᒥᐊᖏᓐᓇᕐᓗᑎᑦ 

ᖁᑦᑎᓂᖅᓴᐅᓪᓗᑎᑦ ᑖᒃᑯᐊ ᐸᐸᑦᑎᓂᐅᔪᑦ 

ᕿᑐᕐᖏᐅᕈᑎᖃᖅᑐᑎᑦ ᑮᓇᐅᔭᖅᑖᕐᓄᑦ.



ᓂᕈᐊᖅᑕᐅᓯᒪᔪᖅ ᐊᖅᑯᑕᐅᓂᐊᖅᑐᖅ 
ᑎᑎᕋᖅᑕᐅᓚᐅᖅᓯᒪᔪᖅ, ᐋᖅᑭᓱᖅᑕᐅᓪᓗᓂᓗ, 
ᑐᑭᓕᐅᖅᑕᐅᓪᓗᓂᓗ, ᐊᔾᔨᓕᐅᖅᑕᐅᓪᓗᓂᓗ 
ᑐᓴᖅᑎᑦᑎᔾᔪᑕᐅᓪᓗᑎᓪᓗ ᓄᓇᖃᖅᑳᖅᑐᒥᓂᕐᓃᓐᖔᖅᑐᑦ. 
ᒪᑉᐱᒐᖅ ᓯᕗᓪᓕᖅᐹᖓᓐᓂ ᑭᖑᓪᓕᖅᐹᖓᓄᑦ 
ᐅᖃᐅᓯᕐᒧᑦ, ᐅᖃᐅᓯᐅᔪᑦ ᐊᒥᓱᐊᓗᓐᓄᑦ 
ᓴᖅᑮᔪᓐᓇᖅᑐᓂᒃ ᐱᓕᒻᒪᔅᓯᒪᔪᓂᒃ ᐊᓪᓚᓂᑦ.

ᐊᐃᔭ ᖁᒪᖔᐱᒃ

ᐊᐃᔭ ᖁᒪᖔᐱᒃ ᐃᓅᓪᓗᓂ ᓴᓇᙳᐊᖅᑎ ᐃᓅᓚᐅᖅᓯᒪᔪᖅ 
ᐱᕈᔅᓴᓪᓗᓂᓗ ᐃᖃᓗᓐᓂ ᐊᔾᔨᒌᙱᑦᑐᓂᒃ ᑕᑯᔅᓴᐅᔪᓂᒃ ᑲᒪᓲᖅ 
ᐱᕙᓪᓕᐊᔪᓕᕆᓂᕐᒨᖓᔪᓂᓪᓗ ᓴᓇᙳᐊᒐᕐᓂᑦ. ᐅᐱᒋᔭᕐᔪᐊᕌᓗᐊ 
ᐱᖅᑯᓯᖓ ᐱᓕᕆᐊᖓᓪᓗ, ᓴᓇᙳᐊᖅᑎᐅᓪᓗᓂ ᑕᑯᓚᐅᖅᓯᒪᔭᖓ 
ᓱᕈᓯᕐᓂᑦ ᐅᖃᓕᒫᒐᖏᓐᓂ ᐱᕈᖅᓴᐸᓪᓕᐊᓪᓗᓂ, ᐅᖃᓕᒪᒐᐃᑦ 
ᓇᐃᑦᑑᓪᓗᑎᑦ ᑎᑎᖅᑐᒐᖅᓯᒪᓪᓗᑎᑦ, ᓴᓇᙳᐊᖅᓯᒪᓪᓗᓂᒋᓪᓗ 
ᐊᑖᑕᖓ, ᖁᕕᐊᓲᑕᐅᓯᒪᔪᖅ ᓴᓇᙳᐊᖅᑐ ᕉᐸᓐ ᖁᒪᖔᐱᒃ. 
ᓴᓇᙳᐊᙱᒐᐃᒻᒪᑦ, ᐊᓯᕙᖃᑎᒋᕙᑦᑕᖓ ᐊᑕᑕᓂᑦ ᐃᓐᓇᐃᓪᓗ.

ᐊᐃᔭ ᖁᒪᖔᐱᒃ ᕿᓚᐅᔾᔭᖅᑎ (ᑕᑯᔅᓴᐅᔪᓂᓪᓗ ᓴᓇᙳᐊᖅᓯᒪᔪᖅ 
ᓯᕗᓪᓕᖅᐹᖓᓐᓃᑦᑐᖅ) ᓵᓚᖃᓚᐅᖅᓯᒪᔪᖅ (Historica) 
ᑲᓇᑕᒥ 2019−ᖑᑎᓪᓗᒍ ᓄᓇᖃᖅᑳᖅᑐᒥᓃᑦ ᓴᓇᙳᐊᖅᑎᖏᑦ 
ᐅᓂᒃᑳᖅᑎᖏᓪᓗ ᐊᑭᑦᑐᕋᐅᑎᑎᓪᓗᒋᑦ "ᐃᖃᐃᑦᑐᐊᓘᓪᓗᓂ 
ᒧᒥᓚᐅᖅᓯᒪᒻᒪᑦ) ᓲᕐᓗ ᖃᐅᓯᕆᔪᒪᔭᒥᓂᒃ ᑎᒥᒃᑯᑦ. ᖁᕕᐊᓲᑎᓕᒃ 
ᐃᓄᐃᑦ ᑕᕐᓂᖏᓐᓂ ᐊᖏᔪᐊᓘᓗᓂ, ᖃᐅᔨᒪᔪᐊᓘᓪᓗᑎᓪᓗ.

ᓴᓇᓯᒪᔭᖏᑦ ᑎ ᐳᓗᒻ (de Plume)

ᑖᓐᓇ ᓄᓇᖃᖅᑳᖅᑐᒥᓂᖅ ᑕᕐᕋᓕᐅᖅᐸᑦᑐᑦ, ᐊᕐᓇᐅᓪᓗᓂ, 
ᐊᖏᕐᕋᒥᓂᒃ ᐱᓕᕆᕙᑦᑐᖅ ᓄᓇᖓᓐᓂ ᐊᓯᖏᓐᓂᓪᓗ 
ᐱᓕᕆᖃᑎᖃᕋᓗᐊᖅᑐᓂ, ᐅᐸᒍᓐᓇᖅᑕᖏᓐᓂ 
ᑐᓴᕐᕕᒋᔪᓐᓇᖅᑕᖏᓐᓂᓪᓗ. ᑕᑯᓐᓇᓂᖅᓴᐅᔪᖅ 
ᓄᓇᖃᖅᑳᖅᑐᒨᖓᔪᓂᒃ ᐱᓕᕆᓪᓗᓂ ᑐᑭᒧᐊᑦᑎᐸᑦᑐᓂᒋᓪᓗ 
ᑕᑯᔅᓴᐅᑎᑦᑐᓂᒋᑦ, ᐃᓚᖃᖅᑐᑎᒃ ᓄᓇᖃᖅᑳᖅᑐᒥᓂᕐᓂᑦ 
ᐱᔭᕆᐊᑐᔫᓪᓗᑎᑦ ᓴᓇᐅᒐᖏᑦ. ᖃᐅᔨᒪᓂᕐᒥᑦ ᑎᒍᒥᐊᖅᑎ, ᓈᓚᑦᑐᑎᑦ 
ᐱᐅᖅᓱᐊᖅᑐᑎᑦ ᐅᓂᒃᑳᕐᓂᑦ ᓄᓇᓕᓐᓂ ᑭᒡᒐᖅᑐᖅᑕᒥᓂᒃ. 
ᐃᑳᕈᑎᓕᐅᕐᓃᑦ ᐆᒻᒪᑎᒥᓄᑦ ᖃᓂᑦᑐᑎᑦ ᐊᔾᔨᐅᖏᑦᑐᓄᓪᓗ, 
ᑕᐃᒪᐃᓪᓗᐊᖅᑎᑦᑎᓂᕐᒥᓪᓗ ᐃᓚᓕᐅᔾᔨᓂᕐᒥᓪᓗ ᐱᔪᑦ.

ᐊᓪᓚᐃᑦ ᑐᑭᓕᐅᖅᑎᖏᑦ

ᑐᑭᒧᐊᑦᑎᑐᑦᑎᔨ ᓯᓚᕐᔪᐊᒥ ᑕᑯᓐᓇᖅᑐᑦ ᓄᓇᓕᓐᓄᑦ ᐅᖃᐅᓯᕐᓂᑦ 
ᓴᖅᑮᔪᑦ. ᐊᓪᓚᐃᑦ ᓇᒻᒥᓂᖅ ᑐᑭᒧᐊᖅᑎᑦᑎᔨᓕᑦ 90−ᓄᑦ 
ᐅᖓᑖᓄᑦ ᐅᖃᐅᓯᕐᓂᑦ, ᐊᒥᓱᑦ ᓄᓇᖃᖅᑳᖅᑐᒥᓃᑦ ᐅᖃᐅᓯᖏᑦ 
ᐊᔾᔨᒌᙱᓐᓂᙱᓐᓂᓪᓗ. ᑐᑭᓕᐅᕆᓪᓗᓂ ᐱᔭᕆᐊᑐᒻᒪᑦ 
ᑐᐊᕕᕆᐊᖃᙱᑦᑐ ᓲᕐᓗ ᓴᓇᙳᐊᖅᑐᖅ, ᑐᑭᓕᐅᕆᔨ 
ᓄᓇᖃᖅᑳᖅᑐᒥᓂᖅ, ᐊᓯᐊᒍᑦ ᐅᓂᒃᑳᖅᑐᑎᑦ ᑭᖑᕚᕇᑦ ᐱᕙᒻᒥᔪᑦ. 
ᐊᓪᓚᐃᑦ ᑐᑭᓕᐅᖅᑎᑦ ᐱᓕᒻᒪᔅᓯᒪᔪᑦ ᐅᓂᒃᑳᕈᓐᓇᖅᑐᑦ 
ᑐᑭᖃᑦᑎᐊᖅᑐᓂᒃ ᖃᕋᓴᐅᔭᓕᕆᓂᕐᒥᓪᓗ ᐊᔅᓱᕈᓐᓇᖅᑐᓂᒃ 
ᐊᔾᔨᐅᖏᑦᑐᓂᑦ ᐱᔨᑦᑎᕋᓲᑦ ᑎᒥᐅᓪᓗᑎᑦ ᑕᕐᓂᒥᓂᒃ ᐃᓚᓕᐅᔾᔨᓪᓗᑎᒃ 
ᐱᖅᑯᓯᕐᒥᓂᓪᓗ ᑐᑭᓕᐅᕆᑎᓪᓗᒋᑦ ᐱᓕᕆᐊᒥᓂᒃ ᑕᐃᒪᐃᑉᐸᑦᑐᑦ.

ᑑᑭᔅ ᐊᔾᔨᓕᐅᒐᖏᑦ

ᑯᕋᒃ ᑑᑭᔅ ᐃᓚᒋᔭᐅᔪᖅ ᑑᑭᔅ ᐊᓪᓚᓄᑦ. ᑕᑦᐳᕆᒥᐅᑕᖅ 
(Sudbury), ᐊᓐᑎᐅᕆᔪᒥ ᐅᔾᔨᓕᐅᕆᔨᐅᓪᓗᓂ 
ᐊᐅᓚᓯᒪᔪᖅᑐᖅ ᓇᒻᒥᓂᖓ ᖁᓕᓄᑦ ᐊᕐᕌᒍᓄᑦ, 
ᑕᐅᓴᖏᓐᓂᑦᑐᓂᑦ ᐊᔾᔨᓕᐅᕆᖃᑦᑕᖅᓯᒪᓕᖅᑐᖅ 
ᖃᓄᐃᓘᕐᓂᐅᔪᓂᒃ. ᓴᓇᔪᐊᓘᕙᑦᑐᒍᑦ ᐱᐅᔪᐊᓗᓐᓂ 
ᑕᑯᔅᓴᐅᓂᐊᖅᑐᓂᒃ ᓂᕈᐊᖅᑕᐅᓯᒪᔪᖅ ᐊᖅᑯᑕᐅᓂᐊᖅᑐᖅ, 
ᑕᒪᓐᓇ ᐱᔭᕆᐊᑐᒻᒪᕆᓚᐅᖅᑐᖅ ᓂᕈᐊᕋᓱᑦᑐᓂᑦ ᓇᓪᓕᐊᓐᓂ 
ᐊᑐᕐᓂᐊᕐᒪᖔᑦᑕ. ᐃᓪᓚᖅᑎᑦᑎᒍᓐᓇᕐᓗᓂ ᐊᔾᔨᙳᐊᖏᑎᒍᑦ 
ᐱᐅᔪᐊᓗᒃ ᖁᕕᐊᓱᑦᑎᑦᑎᑎᐊᖅᑐᖅ. ᑕᒪᓐᓇ ᐊᔾᔨᐅᖏᑦᑐᖅ 
ᓴᖅᑮᒍᓐᓇᕐᓂᖓ ᐊᑦᑐᐊᔪᓂᒃ, ᐃᑉᐱᓇᖅᑐᓂᒃ ᐃᓅᖃᑎᒌᓐᓂᕐᒥᑦ 
ᐊᑦᑐᐃᓂᖃᓪᓚᕆᑦᑐᖅ ᓴᖅᑭᖅᑕᐅᓯᒪᔪᓂᒃ ᑭᒃᑯᑐᐃᓐᓇᕐᓄᑦ 
ᐃᓅᓯᖏᓐᓄᑦ.

ᐋᓕᓴᓐ ᑕᑦᐳᐊᑦ ᓰᕖᑦ

ᑖᓐᓇ ᐊᓪᓚᐅᔪᖅ (Kwakiutl), ᑕᐃᒃᑯᓄᖓ ‘Nakwaxda’xw 
lineage, ᐋᓕᓴᓐ ᑕᑦᐳᐊᑦ ᓰᕖᑦ ᑎᑎᕋᖅᑎᐅᔪᖅ, 
ᑎᑎᕋᖃᑦᑕᖅᑐᖅ ᐅᖃᖃᑎᖃᖃᑦᑕᖅᑐᓂ ᓄᓇᖃᖅᑳᖅᑐᒥᓂᕐᓂᑦ 
ᓴᖅᑭᖅᑕᐅᔪᒫᖅᑐᓂᒃ ᐸᐃᑉᐹᖅᑎᒍᑦ ᑭᒃᑯᑐᐃᓐᓇᕐᓄᑦ, 
ᐊᓯᖏᓐᓄᑦ ᑮᓇᐅᔭᓕᐅᖅᑎᐅᙱᑦᑐᖅ ᑎᒥᐅᔪᖅ ᐅᑭᐅᓄᑦ 
ᐊᕙᑎᓄᑦ. ᐅᐱᒋᓪᓚᕆᑦᑕᖏᑦ ᖁᕕᐊᒋᓪᓚᕆᑦᑐᓂᖏᑦ ᐃᓚᖏᑦ, 
ᐱᖅᑯᓯᖏᑦ ᐊᖏᕐᕋᖓ ᐱᒃᑯᒋᔭᖃᖅᑐᖅ ᓂᓪᓕᐊᒋᐊᔅᓴᖅ 
ᐅᓂᒃᑳᖅᑐᐊᕆᐊᔅᓴᓪᓗ. ᐃᑦᑐᖓ/ᓂᖏᐅᖓ ᐊᓐᓇᓚᐅᖅᓯᒪᔪᖅ, 
ᓴᐃᒻᒪᖃᑕᐅᓂᕐᒧᑦ ᐱᖃᑕᐅᕙᑦᑐᖅ.

 ᑐᓂᓯᖃᑦᑕᖅᓯᒪᔪᑦ



ᐅᖃᖃᑎᖃᕈᒪᒍᕕᑦ ᓄᓇᖃᖅᑳᖅᑐᒥᓂᕐᒧᑦ ᑮᓇᐅᔭᓕᕆᓂᕐᒧᑦ ᐱᔨᑦᑎᕋᖅᑎᒥᑦ, 
ᐅᕝᕙᓘᓐᓃᑦ ᓇᓂᓯᒍᒪᒍᕕᑦ ᑮᓇᐅᔭᒃᑯᕕᒻᒥᑦ (RBC) ᓇᒦᑦᑐᖃᕐᒪᖔᖅ 
ᒐᒍᓄᓇᖃᖅᑳᖅᑐᒥᓃᑦ ᓄᓇᓕᖓᓐᓂ ᖃᐅᔨᒋᐊᕐᓗᑎᑦ ᐅᕗᖓ:

® / ™ ᓇᓗᓇᐃᒃᑯᑎᖏ ᑮᓇᐅᔭᒃᑯᕕᒃᑯᑦ (Royal Bank) ᑲᓇᑕᒥ. ᑮᓇᐅᔭᒃᑯᕕᒃ (Royal Bank), Royal Bank, Royal ᑮᓇᐅᔭᓂᒃ ᐸᐸᑦᑎᔨ, ᑮᓇᐅᔭᒃᑯᕕᒃ (Royal 

Bank) ᐊᔪᖅᓴᖏᓐᓂᕐᒧᑦ ᐊᐅᓚᑦᑎᓂᖅ, ᐱᓕᑉ, ᕼᐊᒍ ᐅᑭᐅᖅᖅᑐᓪᓗ, ᑮᓇᐅᔭᒃᑯᕕᒃ (Royal Bank) ᑐᙵᕕᒃ, ᑮᓇᐅᔭᒃᑯᕕᒃ (Royal Bank) ᓯᕗᓂᑦᑎᓐᓂ ᓴᖅᑭᖅᑐᑦ, 

ᑮᓇᐅᔭᒃᑯᕕᒃ (Royal Bank) ᐅᐊᔭᓕᕆᓂᖅ ᓄᓇᒥᑦ ᐊᒻᒪᓗ RBC (Blue Water) ᐱᓕᕆᐊᖅ ᐊᑎᓕᐅᖅᓯᒪᔪᖅ ᓇᓗᓇᐃᒃᑯᑎᖃᖅᑐᓂ ᑮᓇᐅᔭᒃᑯᕕᒻᒥ ᑲᓇᑕᒥ (Royal 

Bank of Canada). ᓚᐃᓴᔅᓯᖃᖅᑐᑎᑦ ᐊᑐᖃᑦᑕᖅᑐᑦ. ᐃᓚᖏᑦ ᐊᔾᔨᙳᐊᖅ ᐅᓂᒃᑳᕐᓂᑦᑐᑦ ᑭᒡᒐᖅᑐᖅᑕᐅᖏᑦᑐᑦ; ᐊᒻᒪᓗ ᓇᓗᓇᐃᖅᓯᙱᑦᑐᖅ, ᓄᓇᓕᓐᓂ ᐅᖃᐅᓯᐅᔪᓂᒃ 

ᐅᓂᒃᑳᕐᒥᑦ. ᐊᔾᔨᙳᐊᒦᑦᑐᖅ ᓴᖅᑭᔮᖅᑐᖅ ᐃᓚᒋᔭᐅᓪᓗᓂ ᓴᓇᔭᐅᓯᒪᔪᖅ ᑕᕝᕙᓂ ᐅᓂᒃᑳᕐᓂᑦ.
‡ ᐊᓯᖏᑦ ᓇᓗᓇᐃᒃᑯᑎᓕᒫᑦ ᐱᖁᑎᒋᔭᐅᔪᑦ ᓇᒻᒥᓂᖁᑎᓕᓐᓄᑦ. VPS110813  120184 (06/2023)

